
Os desea felices fiestas

Tino Lago,  director de “A Nova Peneira”

Pode perder a Xunta o PP?
editorial

alia que a confusión entre 
os planos da realidade e o 
desexo é unha tendencia 
que todos os seres humanos 
, en maior ou menor medida, 

temos, e non resulta fácil abstraer-
se da devandita mestura, que de 
maneira tan fermosa poetizara Luis 
Cernuda, vou tratar de responder á 
pregunta que dá título ao derradeiro 
editorial de A Nova Peneira 2023 de 
maneira obxectiva.
A táboa de resultados dos dous últi-
mos procesos electorais celebrados 
no país galego indica que a situa-
ción política do país está moito máis 
axustada do que parecen indicar os 
42 escanos , sobre 75, dos que dis-
pón agora mesmo o PP. Nas últimas 
autonómicas  o PP recibiu o 47,96% 
dos votos o que lles supuxo acadar o 
56% dos escanos do parlamento ga-
lego. A lei electoral española premia 
sempre á forza máis votada dándolle 
unha sobre representación que non 
se corresponde coa realidade socio-
lóxica . Así por exemplo o PP ten un 
número de deputados e deputadas 
na cámara galega que é un 8% su-
perior á porcentaxe de voto recibido.
 A cantidade de votos que nas últi-
mas autonómicas reciben o bloque 
da dereita e o da esquerda deixa a 
situación en empate técnico, pois a 
diferencia entre o que ten o PP+Vox 
só son escasamente 39.000 papele-
tas máis que as que recibiu o BNG  
o PSOE  e o espazo do que supoño 
se chamará Sumar, antes era Pode-
mos, tamén As Mareas, Galicia en 
Común , AGE e que imaxino que se 
volverán presentar cunha mensaxe 
semellante á de todas as veces an-
teriores que acabaron rotos “A uni-

dade da esquerda”.
 O PP presenta novo candidato, Al-
fonso Rueda, un tipo  gris cunha 
imaxe de señorito urbano bastante 
lonxe do perfil medio da maioría dos 
seus votantes. De feito as súas vi-
sitas á TVG en programas de máxi-
ma audiencia non parecen obedecer 
tanto ás razóns esgrimidas, “ vai pin-
tar a mona”, como á necesidade de 
construírlle un perfil adecuado para 
penetrar mellor no votante maiorita-
rio do PP. Feijoo é un tipo mediocre 
, un home cun nivel cultural moi bá-
sico,unha elocuencia limitadísima, e 
máis que probablemente sexa un ser 
amoral. Non o sei porque non o co-
ñezo persoalmente, pero ser, no seu 
momento, amigo dun narcotraficante 
e o tipo de oposición miserable e fa-
laz que fixo no pasado ao bipartito, 
e que está a facer agora en Madrid, 
son  poderosos indicios para poder 
presumir a súa falta de escrúpulos. 
Pero para gañar eleccións son ou-
tros parámetros os que contan. Ga-
ñounas Jesus Gil , gañounas Pepe 
Castro en Ponteareas, gañounas 
Barros en Porriño, gañounas Andrés 
Iglesias en Pazos de Borbén.....e 
ningún deles era precisamente un 
pozo de sabedoría, unha clara fon-
te de elocuencia dialéctica ou seres 
humanos de irreprochable arquitec-

tura moral.
 O PP gaña eleccións en Galicia por-
que tece unha rede de estruturas 
clientelares  contra a que é moi difí-
cil combater, porque bipolariza á so-
ciedade en amigos e inimigos, dálle 
todo aos amigos e só lles dá despre-
zo aos que identifica como inimigos. 
Entón, na psique colectiva dun  país 
como o noso, que sofre o nepotismo 
desde a noite dos tempos, agroma 
a necesidade implícita de votar aos 
que  mandan pois o medo a pasar 
do grupo dos amigos ao dos inimi-
gos é unha pulsión humana básica, 
semellante ao instinto de supervi-
vencia, que é máis poderosa que a 
luz da razón. Por outra parte o PP 
gaña eleccións en Galicia porque re-
cibe un tratamento moi amable dos 
medios de comunicación de maior 
difusión, imaxino que será motivado 
pola convicción política dos respon-
sables de darlle ese tratamento ou 
pola pura e dura casualidade, vaia 
vostede a saber.
 E agora Feijoo xa non está. Vere-
mos o resultado que logre acadar a 
candidatura cuxo presidente vai á 
TVG a “pintar a mona” e cuxo por-
tavoz parlamentar menciona a Dic-
kens nos seus discursos( asombro-
so, absolutamente asombroso)
 A conclusión do empate técnico 
entre ambos bloques, que reflicte a 
táboa de resultados, das últimas au-
tonómicas confírmase se botamos 
unha ollada aos  resultados do últi-
mo proceso electoral vivido en Ga-
licia: As eleccións estatais do 23 de 
Xullo. Neste caso a tendencia muda 
e é o bloque de esquerdas o que su-
pera por pouco os resultados do blo-
que conservador,así pois son 30.000 
votos máis os que  acadan o PSOE 
o BNG e SUMAR que a suma dos re-
sultado do PP+VOX. Neste proceso 
electoral a abstención é moi inferior 

á que houbo nas autonómicas , hai 
14 puntos de diferencia motivados 
en gran medida porque as últimas 
autonómicas celebráronse en plena 
pandemia, pero hai unha variación 
de 70.000 votos a favor da esquerda( 
-40.000 no 2020 + 30.000 no 2023) 
que parece indicar que é a esquerda 
a que ten unha maior cancha de cre-
cemento potencial nos segmentos 
tradicionalmente abstencionistas.
 En definitiva a resposta é si, claro 
que si que pode o PP perder a Xun-
ta pois a realidade sociolóxica do 
noso país é de empate técnico entre 
os que pensamos que é imprescin-
dible un cambio político de contado 
e os que pensan o contrario. Se se 
consegue  trasladar á sociedade a 
pulsión de cambio e mobilizar voto 
abstencionista, é moi probable que 
o haxa .
 No último debate sobre o estado 
da nación, o portavoz do PP laiouse 
de que , ao seu xuízo, a oposición 
ofrecía unha visión de Galicia propia 
de Charles Dickens. Porén a visión 
que el ofreceu parecía máis propia 
daquel poeta de dereitas, moi de de-
reitas, chamado José García Nieto, 
cando no seu famoso duelo poético 
con Victoriano Crémer dicía :
“ Aunque a lo hecho pecho, Créeme 
Crémer el mundo está bien hecho”
( Desculpas se hai algún erro na cita. 
É de memoria. Eu non teño asesores 
que me busquen as citas en google)
 E non, non está ben feito. Galicia 
ten moitas potencias sen aproveitar 
porque está gobernada por un parti-
do que lle dá prioridade ao interese 
xeral do seu partido no canto de ao 
interese xeral do pobo galego.
 O cambio é posible
 O cambio é necesario( Isto xa non 
é obxectivo)
 A Nova Peneira polo cambio( isto 
xa non é obxectivo)

M Resultados autonómicas Galiza, xullo 2020 
PP VOX PP+VOX BNG PESOE Galicia 

en 
Común 
(Sumar) 

BNG+PSOE 
+SUMAR 

ABSTENCIÓN 

627.762 26.797 655.559 311.640 253.750 51.630 616.720 51.03% 

 

Resultados Galicia, eleccións xerais xullo 2023 
PP VOX PP+VOX PSOE SUMAR BNG PSOE+ 

SUMAR+ 
BNG 

ABSTENCIÓN 

699.513 77.014 776.527 479.355 175.813 153.327 807.495 26,86% 

Polígono O Cerquido, 59 BUDIÑO

Baldomero Iglesias Dobarrio, “Mero”

Lola Violeta, amiga e loitadora
opinión

N
inguén sabe que pasou, an-
que pasou. Eu sei que bota-
ba en falta as alturas, para 
mirarse no ceo e recrearse 
na beleza, decidiu subir para 

quedar en soños e voar, mais quedou 
avergoñada detrás dunha nube.
 Estou seguro. Digo avergoñada por-
que o espectáculo visto desde arriba, 
debe semellar lamentable, no medio 
desta bola azul chea de penchas e 
guerras, chea de odios e con tantos 
tolos que queren gobernar o mun-
do, sen resolver as violencias e des-
igualdades, as fames, os horrores 
de todos os días que consideramos 
normais no activo de calquera cir-
cunstancia.
 Lola Violeta, Lola Ferreiro, era a 
miña amiga. Viámonos con moita fre-
cuencia. Chamabámonos e liámonos 
nos nosos escritos, escoitaba a
miña música e discos. Valoraba e 
estimaba moito os comentarios e 
confidencias que por ambas partes 
faciamos na prensa ou libros, non 
deixabamos  nada fóra. Foi a miña 
cómplice de tantas solucións ás mi-
ñas contradicións, aos meus proble-
mas. Tiñamos a confianza de falar 

claro e de dicirnos a verdade que 
sentiamos.
 Non sei explicar ben a dimensión do 
baleiro que me deixa Lola, sempre 
disposta a axudar aínda desde o si-
lenzo.  E de súpeto quédase detrás 
dunha néboa intransixente, nun sol-
por intranscendente. Así é a perda 
dela, que ben coñecía á xente, como 
se notaba a súa
profesionalidade! Era unha loitadora 
a tope, amiga ata perderse, sabedo-
ra da perfectísima orde que garda a 
dignidade e a honestidade entre as 
persoas. Por iso que non sei medir 
este grande baleiro, non sei dicirvos 
a dimensión, o tamaño, a perda tan 
grande para Galiza, para o feminis-
mo, para a Causa de Galiza toda. Sei 
que virá á miña memoria a axudar, 
clarificándome máis incongruencias 
e antinomías, virá chamando por min 
a reconducirme para recoñecer e fa-
cerme pisar a terra, para seguir nesta 
andaina de dar a cara pelexando, sen 
arredar. Nestas datas tería xa moi 
avanzado o calendario do próximo 
ano, aquel calendario das mulleres 
loitadoras de causas sobrehumanas 
que ela sacaba do silenzo. Contába-

nos de cada unha as súas angueiras 
ignoradas neste mundo imperfecto 
que só citaba homes. Nadaba contra 
corrente, encabezaba as concentra-
cións, daba a cara sempre e alzaba a 
voz para dicir e manifestarse na cer-
teza da paisaxe identitaria.
 Falabamos periodicamente en Or-
des, cando chegaba do traballo, en 
Compostela. Ela tomaba sidra, eu 
cervexa.  Falar con ela era aliviar feri-
das na complicidade de comprender, 
escoitar e dar saída resolta a tantos 
camiños faltos de luz. Gustáballe o 
queixo fresco do día, e traíame mar-
melo do que facía na casa. No medio 
dos temas de
actualidade, aparecía o mundo patas 
arriba -crimes de guerra, parcialida-
des, a xustiza inxusta, dereitos LGT-
BI, as demoras, o dereito a protestar, 
os dereitos sen acadar, os patriarca-
dos, as
masacres, o dereito do aborto, as co-
rrupcións, racismo, comercio de ar-
mas, a inacción climática, ... desde os 
seus proxectos, que compartía gusto-
samente comigo, fíxome cómplice de 
anceios e memorias. Foi unha amiga 
boa e fiel, capaz de recoñecerse e re-

coñecer os erros aos que nos somete 
este xeito de comunicación urxente. 
Non sabes, Lola, o baleiro enorme 
que me queda. Non haberá modo de 
enchelo, farei a trampa de soñalo, de 
evocalo na túa voz e cosa túas saí-
das imperiosas
 Tampouco me deu tempo a presen-
tarvos a esa miña amiga Lola. Médica 
psiquiatra e loitadora empedernida 
polas causas nobres da vida, sobre 
todo pola igualdade da muller e o re-
pudio do patriarcado e o machismo, 
estúpidos complementos tan arraiga-
dos. Era a miña amiga e confidente, 
a miña psiquiatra tamén, a que me 
clarificaba nos
enredos tomando un refresco e re-
gañándonos mutuamente, polas 
múltiplas inocentes contrariedades 
que temos e tanto nos custa acep-
tar. Doeume a noticia, doeume fon-
damente, deixa un baleiro imposible 
pois sei era única e veraz, capaz de 
poñer en orde a desorde na que vi-
vimos. Falei hai uns días con ela e 
nada facía presaxiar tal desenlace 
cruel. Gardareite nesa miña caixa 
pequeniña, e agradecida das  memo-
rias, que sempre me acompañan.

O Conflito de Vitrasa
“O alcalde mira a outro lado no grave conflito do servizo do transporte 
público, e elude as súas responsabilidades coa sociedade viguesa”

Imanol Arnoso,  CIG, presidente do Comité de Empresa

O pasado 5 de decembro a Federación de Asociacións Veciñais de Vigo 
(FAVEC) convocaba unha concentración no Marco en defensa dun trans-
porte público digno. Alí estiveron os traballadores e traballadoras de Vi-
trasa. Esta é a empresa concesionaria do transporte público na cidade de 
Vigo, que é propiedade de  avanza , un grupo estatal que á súa vez é propie-
dade dunha multinacional mexicana, o grupo ADO. O persoal de Vitrasa 
leva en conflito laboral desde agosto do ano 2021 cando convocaron os 
dous primeiros días de folga despois da negativa da empresa a negociar 
un novo convenio, caducado a finais do 2020.Nestes máis de dous anos 
o conflito pasou por distintas fases que foron desde folgas indefinidas ata 
paros parciais. No momento de redactar esta reportaxe , 5 de decembro, 

estamos en folga indefinida desde o 
25 de novembro.
A concentración na que estivo A 
Nova Peneira foi no Marco aprovei-
tando a presenza do alcalde de Vigo 
nun acto institucional. Ao rematar o 
evento o alcalde foi apupado polos 
concentrados, e protexido por un 
importantísimo operativo policial 
Abel Caballero amosou unha acti-
tude chulesca, provocadora e pueril 

facendo xestos máis propios dun adolescente de poucas luces ca dun po-
lítico minimamente serio que se encontra ante homes e mulleres que só 
están a defender os seus dereitos. Nós falamos con Imanol o presidente do 
comité de empresa.

        De onde es ti e como chegaches 
a Vitrasa?
 Eu son donostiarra. Levo case 17 anos 
en Vigo, antes do meu traballo actual eu 
conducía un tráiler co que xa tiña expe-
riencia na condución e puiden aproveitar 
a oportunidade de traballar aquí cando 
esta ocasión se cruzou no meu camiño.
        Canto tempo levas en Vitrasa?
 Entrei no 2008

        Como se iniciou a túa 
relación co sindicalismo?
 Xa a tiña en Euskadi. Procedo 
dunha familia  de tradición sin-
dical. Cando cheguei a Galicia 
non coñecía a realidade sindical 
do país e despois de analizar 
as distintas opcións existentes 
decidín afiliarme á CIG , xa no 
2008 o ano que entrei en Vitra-
sa, porque entendía que era o 
sindicato que máis se adecua-
ba á miña forma de entender o 
sindicalismo.
        Cando te presentaches 
por vez primeira ás eleccións 
sindicais?
 No 2014.Ese ano xa fun elixido 
delegado e son presidente do 
comité desde o ano 2017.
        Que distribución aritméti-
ca ten o comité de empresa?
 5 CIG, 4 CCOO, 2 UGT e 2 
USO.
       Que situación encontras 

cando entras en Vitrasa?
 Unhas condicións laborais asombrosas, 
así por exemplo tiñamos o prezo da hora 
extra por debaixo da hora ordinaria. Ti-
ñamos os descansos sen regular. Non 
podías planificar a vida porque non sa-
bías cando descansabas atopo co tem-
po antes do descanso.
        Que ambiente laboral había na-
quel momento?

Imanol Arnoso, diante

 Bastante mellor que o que hai coa direc-
ción actual, que se non lembro mal en-
trou no ano 19. O director actual, Carlos 
González Lozano, é asturiano e xa tiña 
experiencia de xestión de transporte pú-
blico en Asturias.
        Por que empeorou a situación coa 
actual dirección?
 Esta dirección entrou na empresa co 
coitelo entre os dentes. Tratan de afo-
rrar gastos de calquera maneira incluso 
eliminando ou reducindo descansos nos 
percorridos que agora son “ micro des-
cansos”.
        Os tempos que marca a empresa 
para facer os percorridos son realis-
tas?
 Depende das circunstancias. Pero aín-
da que sexan perfectas é complicadísi-
mo cumprir cos tempos. Os tempos que 
nos marca a empresa son de moi difícil 
execución.
        Ben, entón estamos en que ao 
voso xuízo esta dirección entra co “ 
coitelo entre os dentes” e arguménta-
lo en base a dous aspectos: a elimi-
nación e diminución de descansos e 
a existencia duns tempos marcados 
para os percorridos que entendes 
como non realistas. E en relación á 
política salarial que nos tes que dicir?
 No 2016 asinamos o último convenio, 
que ten efectos retroactivos desde o 
2015 e rematou no 2020.A CIG non o 
asina pero si o resto de sindicatos. A fi-

nais  do 2020 comezamos as negocia-
cións , eu xa son presidente do comité 
naquel momento, para o novo convenio 
pero desde o primeiro momento a dispo-
sición negociadora da empresa foi nula.
         Así de claro o dis: “nula vontade 
negociadora”?
 Si, así de claro. Din que non tiñan ca-
pacidade económica para un novo con-
venio malia que nas contas que nos 
presentan no 2020, que son as do 2019, 
había un remanente na caixa de Vitrasa 
de máis de 50 millóns de €.Cantidade 
que logo se foi reducindo porque é certo 
que a pandemia provocou un descenso 
importante do volume de viaxeiros.
       Entón se a empresa manifesta 
nula vontade negociadora que é o 
que quere facer?
 Agardar a que o Concello achegue máis 
cartos á empresa. Sobre este asunto 
quero apuntar que entre o 20 e o 21 Vi-
trasa recibe máis de 5 millóns de € do 
estado para compensar as perdas pro-
vocadas pola pandemia. A propiedade 
de Vitrasa leva tempo facendo recortes 
cando o racional sería facer unha oferta 
moito máis vistosa da que hai, e que pro-
piciara o aumento de viaxeiros.
        Estamos en decembro do 20.Que 
decisión toma o comité?
 Pois fomos pacientes e razoables, non 
paramos de negociar nos meses se-
guintes e non comezamos a exercer 
lexítimas medidas de presión para de-

fender os nosos dereitos ata agosto do 
21.Nese momento fixemos a primeira 
folga de dous días. En outubro dese ano 
comezamos con paros parciais. Estive-
mos exercendo esa medida de presión 
ata o mes de decembro que comezamos 
unha folga indefinida.
        Máis de dous anos de conflito¡¡
Pois si, esa folga creo que durou 18 días 
e o seguinte paso que tomamos foi pedir 
unha mediación , algo que unha parte do 
comité non vía.
        Chega a mediación?
 Si, nos primeiros meses do 22.E aos 
poucos momentos a empresa nos co-
munica que non vai negociar nada e que 
quere formular un descolgue salarial.
          É dicir baixar os salarios?
 Si, baixar os salarios un 30% ao longo 
do 2022 e non contentos con iso tamén 
queren incrementar as horas de traballo. 
Algo que foi totalmente inaceptable para 
o comité. Solicítase unha arbitraxe e a 
inspección de traballo determina que esa 
formulación da empresa era imposible.
        Polo tanto seguimos coas mobi-
lizacións?
 Si, mesturando folgas con paros par-
ciais. A empresa solicita un requilibrio ao 
Concello un requilibrio económico pri-
meiro de 19 millóns de € e logo de 31.
           Agora mesmo, 5 de decembro, 
estamos nunha situación de folga in-
definida de 24 horas, verdade?
 Si, desde o 25 de novembro.

         Os servizos mínimos son xustos 
ou desmedidos?
 Inicialmente foron desmedidos. De feito 
gañamos no xulgado pois determinaran 
uns servizos mínimos de arredor do 60% 
o que claramente vulnera o dereito á fol-
ga.
          A posición da empresa segue a 
ser a mesma?
Si, non facer nada ata recibir os cartos 
do Concello.
         Cales son as principais reivindi-
cacións vosas?
-Actualización salarial.
-Regularización de descansos xustos e 
necesarios.
-Adecuación á realidade dos tempos dos 
percorridos.
-Solucionar o problema da eventualida-
de.
-Elaborar un calendario de vacacións 
que ocupe menos meses do ano. Agora 
mesmo temos unha rotación de vaca-
cións que vai desde marzo ata novem-
bro.
-Adecuar a xornada do persoal de con-
dución á mesma que fan os compañei-
ros e compañeiras de administración 
e de taller. Os condutores traballamos 
case media hora máis o día que o resto 
do persoal. Se botas a conta son moitas 
horas de traballo máis ao ano
         Vitrasa é a concesionaria dun 
servizo municipal, polo tato o conce-
llo non pode permanecer alleo a esta 

problemática. Como valora o presi-
dente do comité de empresa a acti-
tude do Concello?
 A concesión actual de Vitrasa remata 
en xuño do 2025, e os últimos 5 anos 
foron de regalo pois cando caducou a 
última no ano 20, en plena pandemia, 
o alcalde aduce o motivo da pandemia 
para regalarlle 5 anos máis a Vitrasa.
Este é un servizo público e o alcalde 
ten que velar para que se preste nas 
mellores condicións posibles. El ten 
que esixirlle á empresa que se sente a 
negociar con nós e que chegue a acor-
dos. Non pode dicir, como dixo, que el 
non se mete nas negociacións entre 
unha empresa e os seus traballadores 
porque entón está a eludir as súas res-
ponsabilidades nun tema básico para a 
cidadanía de Vigo como o transporte.
           Falastes co alcalde?
 Non.
           Intentástelo?
 Tres veces, e as tres veces fomos 
atendidos por outras persoas. El non 
se dignou a recibirnos. A última xun-
tanza tivémola co concelleiro Pardo, foi 
en marzo abril deste anos, e o que se 
nos comentou alí foi que era inminente 
a solución do problema pois o concello 
achegaría cartos á empresa. 8 meses 
despois seguimos co problema sen 
amañar.
       Sentídesvos apoiados pola so-
ciedade viguesa?
 Si, sentimos un apoio social maiorita-
rio  e estamos, desde logo, moi agra-
decidos.
      Rematamos: Que actitude ten a 
empresa con vós?
 Está efectuando unha bestial repre-
sión sindical contra o comité de em-
presa, especialmente contra a CIG. De 
feito agora mesmo 12 traballadores e 
traballadoras,   de Vitrasa temos unha 
sanción de 60 días de emprego e sol-
do. Deses 12 traballadores , 9 somos 
membros do comité, e 6 afiliados á 
CIG.

Victoria Alonso, voceira do PSOE de Mos
on entendemos como pode ser 
posible que a día de hoxe a xen-
te non se preocupe pola acción 
política que se está a levar a 

cabo. Cuestionamos que sendo a po-
lítica e que as decisións que parten 
dela, as que dirixen o noso día a día, 
non estea moito máis involucrada a so-
ciedade. Despois vemos os debates e 
xa temos a nosa resposta.
Vivimos nunha sociedade cambiante, 
tanto que a día de hoxe unha “fake 
news” pode ter máis alcance que cal-
quera noticia real. Unha sociedade que 
perdeu de vista que o obxectivo do de-
bate político é aportar e non propiciar 
o esperpento. Nun momento no que a 
educación pasou a un segundo plano 
para deixar paso a unha liberdade de 
expresión que pode amparar calquera 
falta de respecto. E o Partido Popular 
é experto en todo isto, experto a todos 
os niveis e todos os seus nembros. 
Mesmo parece que deben ter curso 
formativo, para ter integrados estes 
elementos que ata fai pouco, estaban 
mal vistos.
Pódese insultar a un presidente do go-
berno, intentar tapalo xustificando que 
dicíamos que gústanos a froita. Que os 

teus te aplaudan, facer camisetas e co-
mentarios jocosos en todo tipo de me-
dios, e que isto quede como unha sim-
ple anécdota. Ou podemos marcarnos 
un Feijoo, pasar todo unha campaña 
dicindo mentiras ata que unha perio-
dista decide dicir “iso é mentira”. Pero 
non pasa nada con que un aspirante 
a presidente do goberno minta. Pode-
mos organizar manifestacións nas que 
se fai gala de bandeiras anticonstitu-
cionais, empregar lemas de réximes 
dictatoriais, facer apoloxía nazi, in-
sultar, cánticos machistas e todas as 
barbaridades que se vos poidan pasar 
pola mente, o máis puro estilo peli-
culero. Rompendo calquera principio 
moral, educativo e caval, porque todo 
está permitido, para defender a Espa-
ña... Baixo esa frase que dixo un home 
baixiño con bigote no seu momento de 
unha, grande e libre.
E isto podemos velo a tódolos niveis, 
tamén a nivel municipal. En Mos, leva-
mos anos, en concreto dende a moción 
de censura do ano 2008, no que o PP 
cree que o concello é seu. Crense co 
dereito de rirse, de abasallar, de con-
testar cando consideran e o que con-
sideran e de mofarse con todo tipo de 

descalificativos. Porque cren no Parti-
do Popular, que ter maioría absoluta é 
coma un dereito de impunidade co que 
van estar exonerados de todo o que 
faga. Estamos acostumados a unha 
actitude déspota e faltona que se ba-
sea en recordar os resultados políticos 
coma un neno que di ter permiso da nai 
para seguir xogando.
Mentres non tomemos conciencia do 
abismo onde imos, as cousas non cam-
biarán. Volver abrazar os principios de 
respetar para que te respeten e apor-
tar para crear unha sociedade mellor. 
Facer propostas sempre baseadas no 
ben común, entendendo que no con-
senso e no dialogo, gañan máis dos 
que perden. O seguidismo cos ollos 
cerrados tan so implica perder a crítica 
construtiva, non escoitar para integrar 
todas as opinións e o non saber ser útil 
para a sociedade. 
Parece que vamos continuar a ter moi-
to de todo isto, e tamén a nivel muni-
cipal. Mentres tanto a veciñanza de 
Mos segue a esperar, coma dende fai 
anos, por servizos básicos e necesida-
des que se prometen e non chegan a 
cumprirse. Ese dereito que deixa ser 
impune ante calquera falta de respec-

to tamén permite non 
cumprir ca palabra 
dada. En realidade 
é un método de afo-
rro, aforran en ideas 
para aproveitalas ou-
tra vez no programa 
electoral de dentro de 
4 anos. A única pega 
é que non aforren no 
gasto público, que 
ese ten máis benefi-
cios aínda que para 
algún vese que non.

N

Do todo é posible pasamos o todo vale
opinión

Salceda revalida a súa terceira flor de 
honra no certame Vilas en Flor

O Concello de Salceda de Caselas ven 
de recibir o galardón que outorga o cer-
tame Vilas en Flor para este ano 2023, 
sendo dos poucos Concellos que conta 
con tres flores de honra.  Vilas en Flor 
recoñece deste xeito o traballo conti-
nuo que ven desenvolvendo o Concello 
na mellora e potenciación dos espazos 
verdes urbanos, a súa xestión sostible, 
a educación ambiental e a conciencia-
ción cidadá co coidado da contorna. O 
diploma foi recibido na gala anual, que 
este ano se celebrou no Auditorio de 
Goián, no Concello de Tomiño.
No pasado mes de outubro, o xurado 
visitou o noso municipio acompañado 
por Marcos Troncoso, Concelleiro de 
Turismo, e Loli Castiñeira, Alcaldesa 
de Salceda. O xurado, formado por 
persoas profesionais de recoñecido 
prestixio dos sectores do viveirismo, a 
xardinería, o paisaxismo e o turismo, 
valorou moi positivamente o traba-
llo desenvolto nos últimos anos polo 
Concello de Salceda, en  aspectos 
como as humanizacións, a creación e 
mantemento das sendas fluviais e ou-
tros espazos verdes, ou a creación de 
máis de vinte aparcadoiros disuasorios 
no casco urbano, que permiten unha 
maior seguridade peonil, ademais de 
facilitar o estacionamento e a fluidez 
do tráfico rodado. 
Logo da recepción da distinción, o 
Equipo de Goberno de Salceda quixo 
recoñecer e agradecer o traballo dos 
distintos departamentos municipais e 

empresas de mantemento que fan po-
sible que o noso Concello sexa xa un 
referente. Dende o persoal de vías e 
obras, desbroces, recollida de lixo, lim-
peza de rúas, etc, así como as tarefas 
de mantemento de parques e xardíns 
que realiza ACEESCA nunha proposta 
de integración laboral de persoas con 
discapacidade. Ademais fíxose exten-
sible este agradecemento ao persoal 
técnico de urbanismo, clave para o bo 
desenvolvemento urbano e rural de 
Salceda.
O certame sigue o modelo existen-
te noutras comunidades autónomas 
como Cataluña, Aragón, Canarias e 
Valencia, a semellanza de proxectos 
implantados xa en países como Reino 
Unido, Irlanda, Francia, Italia ou Cana-
dá. “Vilas en Flor” é un certame impul-
sado pola Fundación Juana de Vega 
e que este ano celebrou a súa sexta 
edición, coa participación de trinta e 
oito concellos galegos. Na súa organi-
zación, participan tamén a Asociación 
de Viveiristas do Noroeste (Asvinor) e 
a Asociación Galega de Empresas de 
Xardinería (Agaexar). Conta co apoio 
da Consellería de Medio Ambiente da 
Xunta de Galicia, e o patrocinio de di-
ferentes entidades privadas.
Este proxecto persigue a mellora am-
biental, social e económica dos conce-
llos galegos, así como a dinamización 
do sector do paisaxismo e a ornamen-
tación, contribuíndo así ao desenvolve-
mento económico local, xerando máis 

actividade económica derivada do pro-
pio sector da planta ornamental e da 
xardinería así como dun previsible au-
mento das visitas turísticas.
Marcos Troncoso, Concelleiro de Turis-
mo, amosou a súa satisfacción pola re-
novación das tres flores de honra para 
Salceda, recoñecemento que poucos 
Concellos acadan, e que dá boa mos-
tra do traballo realizado nos últimos 
anos na posta en valor dos espazos 
verdes e a creación de novas áreas de 

lecer e esparcemento, sempre dende o 
punto de vista da sostenibilidade eco-
lóxica.
Loli Castiñeira, Alcaldesa de Salceda, 
agradeceu o traballo dos diferentes co-
lectivos implicados na conservación da 
vila: “este é un recoñecemento ao voso 
traballo e adicación, e ao voso cariño 
por Salceda. Entre todos e todas se-
guimos a construír un Concello mellor 
para as persoas e do que cada día es-
tamos máis orgullosas”.

Salceda deCaselas

O Porriño

O Porriño presenta o seu novo punto vio-
leta, un recurso clave para a seguridade 

das mulleres
A Secretaria Xeral de Igualdade, Sandra Vázquez, visitou hoxe a vila para 
presentar as novas instalacións do punto morado, unha autocaravana que 
permitirá ofrecer a seguridade e privacidade que a vítima require ante 
unha agresión

 A Secretaria Xeral da Igualdade, San-
dra Vázquez, acompañou hoxe ao al-
calde do Porriño, Alejandro Lorenzo, 
e á concelleira de Igualdade, Carolina 
González, na presentación do novo 
Punto Violeta do Concello do Porriño. 
  O concello conta dende hai máis dun 
ano con este recurso nos seus festi-
vais, concertos e actividades,  unha 
área segura na que se acolle e acom-
paña de maneira inmediata ás mulleres 
que sexan vítimas de agresión sexual, 
ademais de levar a cabo unha función 
informativa e de sensibilización. 
 Ata o de agora, de maneira provisio-

nal, estaba instalado baixo unha carpa 
morada, un elemento pouco privado á 
hora de denunciar unha agresión ma-
chista. Hai que ter en conta que se trata 
do primeiro lugar físico de contención 
para unha muller que acaba de sufrir 
un acoso, polo que se require dun es-
pazo pechado e protexido que ofrezca 
seguridade e privacidade á vítima ante 
esta situación. 
 O novo Punto Violeta móbil, unha 
autocaravana con varios habitáculos, 
ofrece as condicións acaídas para 
unha atención inmediata e ademais 
dispón no mesmo espacio dunha ofici-

A Louriña



Decembro 2023 8

O Lar do Lume 
café Bar 

Lugar a Cavadiña, 30
O Porriño

na informativa e de denuncia. 
 A Secretaria Xeral de Igualdade quixo 
agradecer “ao alcalde e ao todo o 
equipo de goberno que impulsen ini-
ciativas como a que hoxe presenta-
mos, unha autocaravana Punto Viole-
ta para dar acubillo ás vítimas dunha 
agresión sexual . Despois de velo en 
primeira persoa pode ser un proxecto 
piloto que recollan outros concellos” e 
apuntou que “para traballar en contra 
das agresións sexuais temos que fa-
celo dende o conxunto da sociedade, 
dende todas as administracións e en-
tidades”. 
 Pola súa banda, Carolina González,  
engadiu que, como ata o de agora, es-
tará presente en todos os actos multi-
tudinarios “co fin de converterse nun 
referente para as mulleres, un lugar 
seguro ao que acudir en caso de sen-
tirse coaccionadas, de ser agredidas 
ou simplemente para aclarar dúbidas. 
Persoal cualificado as atenderá e dará 
asesoramento xurídico”. 
 O alcalde concluíu incidindo na im-

portancia de dar a coñecer este recur-
so “para que todas as mulleres o iden-
tifiquen como un lugar seguro ao que 
acudir, no que se garantiza a confiden-
cialidade e o anonimato. Queremos 
que todos e todas poidamos disfrutar 
do noso pobo e das nosas festas sen 
medo, dende o respecto e a responsa-
bilidade”. Lorenzo lembrou que o Pun-
to Violeta é un dos recursos Viogen 
cos que conta o Concello do Porriño 
para seguir traballando na prevención 
da violencia contra as mulleres e na 
intervención directa cando estamos 
fronte a unha posible agresión, como 
son o Centro de Información á Mu-
ller (CIM) e a adhesión ao servizo de 
atención e protección para víctimas 
da violencia de xénero (Atenpro), un 
servizo telefónico de atención e pro-
tección para víctimas. Por outra ban-
da o corpo da Policía Local do Porriño 
está adherido ao sistema de segue-
mento integral dos casos de violencia 
de xénero asinado mediante convenio 
co Ministerio do Interior

Que a terra sexa luz para ti,prezado Manolo.
Que inmensa tristura

Maiores do Porriño cultivan a mente para 
previr o deterioro cognitivo

 Hoxe clausurouse unha nova quenda do programa de detección precoz 
do alzhéimer e prevención do deterioro cognitivo organizado polo Con-
cello do Porriño e Afaga

 O Centro Sociocomunitario do Porriño 
acolleu hoxe a última sesión do progra-
ma de prevención do deterioro cogniti-
vo “Cultiva a mente”, organizado polo 
Concello do Porriño e Afaga.  
 13 persoas maiores de 55 anos parti-
ciparon destas xornadas dirixidas, non 
só a previr a demencia, senón tamén 
á súa detección precoz e á promoción 
de hábitos saudables a nivel cognitivo 
e emocional.  Da man dunha psicólo-
ga con formación específica no des-
envolvemento e execución de plans 
de prevención do deterioro cognitivo, 
abordaron diferentes cuestión como 
o envellecemento activo, a promoción 
das relacións sociais e prevención da 
soidade, a independencia e autono-
mía, a memoria, a atención e a orienta-
ción, entre outros. 
 Hoxe recibiron un diploma acreditativo 

da man do alcalde, Alejandro Lorenzo, 
que os visitou acompañado polo pre-
sidente de Afaga, Juan Carlos Rodrí-
guez, e concelleira de Política Social, 
Teresa Veloso. 
 “Tal e como me transmitiron, esta acti-
vidade foi moi enriquecedora para eles 
e elas e teñen o meu compromiso de 
que daremos continuidade a esta e ou-
tras iniciativas que permitan aos nosos 
maiores socializar e tamén disfrutar 
desta etapa da súa vida”, explicou o 
rexedor, “Ademais, por suposto de do-
talos das ferramentas necesarias para 
previr e detectar os primeiros sinais de 
demencia. Para iso non podemos con-
tar cunha colaboración mellor que a 
de Afaga, que leva anos realizando un 
traballo inconmesurable na atención 
ás persoas con Alzhéimer e outras de-
mencias”. 

O Porriño

Os maiores do Porriño no obradoiro cultiva a mente

Porriño selecciona a 100 participantes 
para o seu novo programa integrado de 

emprego
 O obxectivo é lograr a inserción laboral do 45% no prazo dun  ano
 O proxecto supón unha inversión de 275.000 euros co financiado pola 
Xunta de Galicia e o Concello

  O Concello do Porriño atópase na 
fase de selección de participantes 
para unha nova iniciativa de empre-
go e formación. Trátase dun Progra-
ma Integrado de Emprego dirixido 
a persoas menores de 30 anos des-
empregadas con baixa cualificación, 
mulleres desempregadas, persoas 
menores de 30 anos desempregadas 
cualificadas e parados de longa dura-
ción para o cal se convocan un total 
de 100 prazas.
Unha vez rematado o programa, en 
decembro de 2024, existe un compro-
miso de inserción laboral do 45% dos 
participantes, os cales ao longo de 
todo ano realizarán diversas accións 
destinadas todas elas a mellorar a súa 
formación e empregabilidade. “Dende 
o Concello poñemos en marcha unha 
nova ferramenta dirixida á mellora da 
ocupabilidade e á inserción laboral”, 
subliña o alcalde Alejandro Lorenzo.
Unha vez seleccionadas as persoas 
participantes en formar parte do 
proxecto, comezarase coa realización 
de accións de información, orientación 
e asesoramento para a procura de 
emprego. Ditas accións teñen carácter 
transversal a todas as actuacións do 
programa e consisten nun seguimento 
personalizado de inserción adaptado 
e individualizado para cada unha das 
persoas desempregadas.

Por outra banda, tamén se impartirá 
formación, coa organización de diver-
sos cursos. De xeito complementario 
coas accións anteriores, levarase a 
cabo técnicas de coaching, intelixen-
cia emocional e técnicas de motiva-
ción para a busca de emprego, tanto 
por conta propia como allea. Tamén 
se desenvolverán talleres nos que 
adestren as habilidades sociolaborais 
e outros que funcionen como simula-
cións de entrevistas.
Outras das accións a executar dentro 
do PIE serán a de fomento da capaci-
dade emprendedor, prospección em-
presarial e obradoiros sobre mobili-
dade laboral. Ademais, realizarase un 
casamento axeitado entre oferta e de-
manda, recollendo a oferta existente 
na contorna e seleccionando as per-
soas candidatas idóneas para cubrila.
Unha vez feita a formación teórica e 
práctica, complementarase coa rea-
lización de prácticas profesionais en 
empresas colaboradoras baixo a su-
pervisión dun titor.
Para a posta en marcha deste PIE, 
o Concello do Porriño conta cunha 
subvención por parte da Consellería 
de Promoción do Emprego e Igual-
dade de 220.000 euros, que xunto 
cos 55.000 euros de aportación mu-
nicipal, fai unha inversión total de 
275.000 euros

Porriño inaugura o luns o seu mercadillo 
de nadal

 Logo do acendido das luces e insta-
lación de decorado de Nadal, o inicio 
da música das rondallas e outras acti-
vidades propias destas datas, queda-
ba por inaugurar o mercadillo de Nadal 
no Porriño. Será o vindeiro luns cando 
as dez casetas de madeira instaladas 
na Praza do Cristo abran ao público 
en horario e mañá e de tarde ata o 
domingo 7 de xaneiro, no que se ofre-
zan produtos artesanais, decoración, 
alimentación, complementos ou aga-
sallos, entre outros artigos, todos eles 
relacionados co Nadal.
Nesta primeira quenda, que se prolon-
ga ata o 27 de decembro, os dez pos-
tos son os que seguen:
1. Rosquillas, garrapiñadas, al-
godón de azucre, gominolas, mazás 
de caramelo. 
2. Coleccionismo de Playmóbil 
principalmente con temática de Nadal
3. Complementos de tela feitos 
a man (bolsos, chaveiros, coleteiros, 
accesorios de bebé, bolas para as ár-
bores personalizadas e detalles para 
regalar. 
4. Accesorios feitos a aman de 
resina con flores naturais encapsu-

ladas, recollidas e prensadas a man. 
Pendentes colares, aneis e marcapá-
xinas, pendentes de madeira feitos a 
man, serigrafiados. 
5. Artesanía en pel, madeira, pro-
dutos de entretemento infantil. 
6. Bocadillos, empanadillas, 
creps, doces, etc. 
7. Mel, polen, cera, xabóns de 
mel, velas, etc. 
8. Roupa infantil fabricada en 
Galicia. 
9. Dragóns moldeados con dese-
ños propios, marcos para decoración 
con pezas de resina feitas a mano, dio-
rama de pokemon con luz e sen luz, 
complementos relacionados coa fanta-
sía, ovos de dragón no seu baúl, etc. 
10. Sacos térmicos, xoiería arte-
sanal, xoiería macramé, ambientado-
res, tarros de cristal. 
O horario de apertura dos postos será 
de luns a xoves e domingos, de 12.00 
a 14.00 e de 17.00 a 21.00 horas; os 
venres e sábados, de 12.00 a 22.00 
horas; os días 24 e 31 de decembro 
e 5 de xaneiro abrirán só de mañá e 
os días 25 de decembro e 1 de xaneiro 
permanecerán pechados

 Unha decena de postos abren, na Praza do Cristo, ata o domingo 7 de 
xaneiro. Gastronomía, xoguetes, accesorios feitos a man, roupa ou artesa-
nía son algún dos produtos á venda

“As tres patas de Sumar son: O progresismo,o ecoloxismo e o feminismo”
Paulo Carlos López,  portavoz de Sumar Galicia

Entrevistamos a Paulo Carlos López López, nado en Bergondo no 1985, pero betanceiro desde a súa infancia, Doutor en Ciencia política e Comuni-
cación. Un profesor universitario, que xa deu clases no Ecuador, Arxentina, Chile e Portugal, xornalista, pero sobre todo político e desde hai pouco 
voceiro de Sumar Galicia.

         Os datos biográficos e so-
bre todo o currículum académico 
realmente impresionan un pouco, 
pero, quen é realmente Paulo Car-
los López?
 Paulo Carlos López é un cidadán 
máis que desde os 16 anos militou no 
sindicalismo estudantil e en organiza-
ción políticas xuvenís de esquerda. 
Un mozo que tivo que emigrar polas 
políticas do Partido Popular e que 
tras anos fóra atopouse o país peor 
que o deixou. Un país sen oportuni-
dades para a xente nova e que segue 
obrigando a persoas formadas a irse 
na busca de oportunidades que aquí 
non hai.
           E outra cousa que considero 
é importante é o saber, que é exac-
tamente Sumar Galicia?
 Sumar Galicia é un movemento po-
lítico cidadán. Definímolo así, en pri-
meiro lugar, porque é  porque quere 
fuxir dos espazos pechados que re-
presentan en moitas ocasións as di-
ferentes culturas do partidos políticos 
e abrirse a tod@s os cidadáns e cida-
dás e ás súas reivindicacións.
Definímolo como movemento cida-
dán, en segundo lugar, porque existe 
unha ampla apertura ás reivindica-
cións dos diferentes sectores da cida-
danía galega que se quere achegar á 
política, e ten moito que aportar. Es-
tamos dialogando con moitos destes 
actores sociais e profesionais  para 
achegarnos ás súas reivindicacións e 
facelas nosas. Temos  contacto  des-

de hai meses con colectivos coma 
enfermeiras en loita, bombeiros, avo-
gados de quenda de oficio e marisca-
doras e mariscadores e moitos outros 
sectores agredidos que se senten 
interpelados por un espazo como o 
noso que os escoita e que realmente 
o que queremos facer é levar todas 
as súas demandas máis directas a un 
programa electoral e de goberno. Su-
mar Galicia é un espazo político onde 
se recoñecen persoas que camiñan 
ou que entenden a vida política e a 
sociedade  sobre tres patas. Estas 
tres patas son en primeiro lugar  as 
reivindicacións progresistas e da es-
querda, o ecoloxismo sería a segun-
da pata, aspiramos a unha Galicia na 
que se protexa o medio ambiente e 
na que se creen empregos verdes 
e onde se insista en que non temos 
outro planeta e temos que coidalo e 
como terceira pata o feminismo. Cre-
mos na transformación da sociedade 
ven pola forza das mulleres. 
 Sumar Galicia é polo tanto un mo-
vemento político cidadán que se sus-
tenta no progresismo o ecoloxismo 
e o feminismo. Apelamos a todos os 
actores e a todas as persoas que se 
senten identificadas con estes tres 
piares a unirse a nós.
          Moi ben con eses tres piares 
e, Como enfiamos o piar galeguis-
ta?
 Sabía que me ías facer esa pregun-
ta, outro dos sinais de identidade de  
Sumar e que recoñece a plurinacio-

nalidade do estado. ¿Que significa 
isto? Significa que Sumar Galicia 
aposta decididamente  por aumentar 
o autogoberno de Galicia  e construír 
un estado español no que se respec-
ten todas a linguas, todas e identida-
des culturais e cremos que existe un 
espazo político, no que se sinte moi 
cómodo sumar, onde a plurinacionali-
dade é algo máis que cosmética, son 
feitos concretos. Apostamos por unha 
reforma do regulamento para que se 
poidan usar as linguas no congreso, 
pero temos que ir moito máis aló, rei-
vindicamos máis competencias, xa 
que nos últimos 15 anos non houbo 
ningunha competencia nova en Gali-
cia e temos que apostar por un mode-
lo de financiamento xusto para unha 
Galicia historicamente discriminada.
Temos unha visión do país en rede, 

cremos nunha Galicia interconectada 
co Norte de Portugal e que teña peso 
no estado e con peso político ante a 
Unión Europea. O noso galeguismo 
non é só cosmético, fundaméntase 
nunha Galicia nun estado plurinacio-
nal e que se se recoñece a si mesma 
e que ten vocación de exercer de si 
mesma.
Cal é a relación de Sumar Galicia con 
as forzas parlamentarias de oposi-
ción en Galicia?
Nós témolo claro o cambio en Gali-
cia ten que ser a tres ou non habe-
rá cambio. Temos que colaborar con 
PSdeG-PSOE e BNG para artellar 
unha alternativa política en Galicia. 
Estamos vendo a destrución do país 
por parte do Partido Popular sería 
irresponsable non remar os tres xun-
tos na mesma dirección para acadar 

o cambio político.
Ten Sumar Galicia o apoio das anti-
gas mareas municipalistas?
Sumar foi a terceira forza política en 
Galicia nas pasadas eleccións xerais 
do 23 de  Xullo. Temos base social 
en Galicia para iniciar un proxecto e 
contamos con moitas persoas que te-
ñen aval suficiente na política como 
para presentarse a unhas eleccións, 
persoas cunha biografía que mostra 
o seu compromiso cos valores que 
pretendemos representar. Queremos 
ampliar o espazo progresista e o que 
temos claro é que Sumar Galicia é un 
espazo novo que achega un capital 
político novo.
Sumar Galicia é un espazo máis am-
plo que apela a moitos máis sectores 
sociais que os proxectos e partidos 
políticos que existían ate o momen-
to. Acaba de unírsenos Juan Díaz 
Villoslada unha persoa cun historial 
progresista a considerar. Sumar Gali-
cia é a forza progresista que máis se 
parece á cultura progresista en Gali-
cia. A nosa misión é ofertar un espa-
zo político no que teñan cabida todas 
as persoas que teñan un sentimento 
progresista en Galicia.
            Falas de unir pero acabades 
de sufrir unha ruptura con pode-
mos, Como cres que pode afectar 
iso a Sumar Galicia?
 Sumar Galicia segue no mesmo lu-
gar que antes. Nós abrimos as nosas 
portas a todas as forzas políticas pro-
gresistas e entendemos que teñen 
cabida neste espazo. Son  outros os 
que se moveron e que terán que dar 
explicación onde as teñan que dar.
            Ti militaches no BNG en 
tempo pasados, Como crees que te 
recibirán?
 Teño un pasado no BNG é innegable, 
onde incluso ocupei postos de res-
ponsabilidade. Estou en Sumar Gali-
cia porque penso que sintetiza mellor 
as dúas columnas sobre as que se 

sustenta a miña forma de pensar, por 
un lado o progresismo, a esquerda e 
por outro as reivindicacións nacionais 
de Galicia. Como nos recibirán as ou-
tras forzas políticas, pois espero que 
ben xa que todos somos necesarios 
para a cambio político en Galicia.
Nós desexámoslle os maiores dos 
acertos a todas as forzas políticas 
progresistas porque os seus acertos 
serán os nosos acertos. So espero 
colaboración das outras forzas po-
líticas progresistas para crear unha 
alternativa crible na Xunta.
           Será posible unha coalición 
a nivel Galicia co PSdeG-PSOE o 
igual que existe coalición no go-
berno do estado?
 Sumar Galicia e PSdeG-PSOE so-
mos forzas políticas distintas pero 
complementarias. Somos forzas po-
líticas distintas porque temos unha 
distinta idiosincrasia pero somos 
forzas políticas  complementarias 
porque ambas aportamos os nosos 
valores que se mostran no goberno 
do estado. A coalición do goberno en 
Madrid ratificada polas urnas nas úl-
timas eleccións xerais é un exemplo 
do que pode pasar en Galicia, nós 
aspiramos a reeditar a coalición do 
goberno do estado en Galicia. A coa-
lición no goberno do estado demostra 
o éxito da cultura política de coalición 
que deberíamos instaurar en Galicia, 
por iso debemos de tomar nota e re-
producilo.
Saíu hai pouco nos medios que Ano-
va rexeita o voso convite a unirse a 
Sumar Galicia, que consideración 
che trae ese feito?
Nós estamos artellando unha forza 
que pretende integrar a todo o espec-
tro progresista e convidamos a Anova 
a unirse a nós, se eles o que queren 
e  poñerse de perfil é cousa deles. 
É momento de unir esforzos, os que 
non queiran cousa deles.
            Cal é a vosa  relación coas 

forzas sindicais galegas?
Sumar Galicia é a forza política que 
máis se parece á Galicia progresista, 
por tal motivo contamos con persoas 
na nosa Comisión Promotora perten-
centes ás diferentes centrais sindi-
cais galegas. Entre a nosa militan-
cia hai xente afiliada á UXT, CC.OO. 
e CIG, principais centrais sindicais 
de Galicia e todos colaboran neste 
proxecto amplo e integrador.
 A destacar a presenza de Ramón 
Sarmiento, Ex-Secretario Xeral de 
CC.OO. Galicia, Laura García Para-
da, responsable de dereitos LGTB de 
UXT-Galicia, así como de diversos 
delegados sindicais da CIG como son 
Alberte Muíño e Rocío Núñez. Sumar 
Galicia é a confluencia de todas as 
sensibilidades progresistas deste 
país por iso como somos a forza que 
máis se parece á sociedade progre-
sista galega, temos xente de todas as 
centrais sindicais.
           Supoño que todos eses con-
tactos con organizacións sindicais 
e colectivos Terán o obxectivo dun 
programa político, en que se vai 
basear o voso programa?
 O  noso vai ser un programa elec-
toral participativo a través dos proce-
sos de escoita  onde se van integrar 
os principios da esquerda e colaborar 
cos distintos sectores sociais. Entre 
os proxectos que temos está a ela-
boración dun plan piloto en colabora-
ción con 100 empresas galegas para 
a redución da xornada laboral. 
Consideramos que outro dos gran-
des problemas da sociedade galega 
é o da vivenda, na actualidade so un 
1% da vivenda en Galicia é vivenda 
pública protexida. A media na Unión 
Europea é do 10% e dada a suba do 
prezo dos alugueiros e inaccesibilida-
de á compra para gran parte da so-
ciedade é esencial promover vivenda 
pública protexida e que as vivendas 
baleiras están o servizo de aluguei-

ros sociais.
O combater a pobreza será outro dos 
piares do noso programa, aumentado 
as partidas adicadas a iso,  e con-
sideramos preciso crear unha rede 
pública de coidados. O coidado das 
persoas con discapacidades é un  
traballo  que case sempre recae nas 
mulleres e consideramos necesario 
aliviar esa presión.
No eido industrial Galicia perdeu 
40.000 traballos do sector industrial 
nos últimos 14 anos,a Xunta de Ga-
licia debe facer algo máis que incen-
tivos económicos. Ten que haber in-
centivos formativos, tecnolóxicos e 
sociais  para que as empresas que-
den no país e os traballadores teñan 
unas condicións de vida óptimas.
             Cal será a vosa política 
lingüística?
 A situación do galego é terrible en 
todos os aspectos, con perda de fa-
lantes nas cidades e no rural a xen-
te nova non fala nin en moitos casos 
coñece ou ten suficiente capacidade 
para falar en galego. Consideramos 
que son necesarias políticas lingüís-
ticas activas para tentar reverter esta 
situación, sendo preciso elaborar 
programas de inmersión lingüística 
en Primaria e Secundaria que refor-
cen a comprensión  do galego fronte 
o analfabetismo na nosa lingua que 
provocan as políticas educativas ac-
tuais. Debemos establecer políticas 
de discriminación positiva nos espa-

zos culturais, sociais para fomentar o 
uso do galego,  así como os  propios 
representantes políticos que debe-
rían usar máis a lingua galega.
Nós apoiamos a todas as organiza-
cións culturais e de defensa da lingua 
que defenden o uso do noso idioma e 
estaremos do lado de todas as inicia-
tivas de defensa do idioma galego. O 
incremento do uso social da lingua é 
necesario para a súa conservación. A 
deslocalización da produción cultural 
e a aparición de plataformas dixitais 
fai necesario o chegar a acordos para 
fomentar a emisión de espazos cultu-
rais e produción no noso idioma.
             A nivel deportivo, considera-
des a participación de combinados 
galegos en competicións interna-
cionais?
O razoable é que haxa un diálogo  
coas asociación deportivas interna-
cionais sobre a participación de se-
leccións subestatais en competicións 
internacionais . Todo é cuestión de 
falalo. 
             Xa para rematar e facendo 
política ficción ou máis ben pre-
dicións políticas: a aparición tan-
to de Sumar como de Democracia 
Orensana ameazan con rematar co 
tripartidismo PP, BNG, PSOE tradi-
cional en Galicia, agás na época de 
AGE e as Mareas. Cal é a túa visión 
sobre o resultado das próximas 
eleccións autonómicas galegas?
 A miña visión é que se Sumar está 
no próximo parlamento de Galicia 
haberá cambio. Nestas vindeiras 
eleccións danse dúas posibilidades. 
Estas posibilidades son a coalición 
progresista PSdG-PSOE, BNG, Su-
mar ou ben a coalición PP e Vox con 
Jácome. Está nas mans dos galegos 
e por suposto das forzas políticas 
que concorremos a estas eleccións .

 O Concello de Salceda de Caselas, 
a través da Concellaría de Axenda 
Ecolóxica que dirixe Marcos Tronco-
so, avanza no coidado das colonias 
de gatos existentes no casco urba-
no do municipio. A xestión realízase 
a través dun grupo de voluntariado 
en coordinación co Concelleiro, que 
se encargan tanto da alimentación e 
coidado dos felinos como da xestión 
das esterilizacións, que se realizan 
nas clínicas veterinarias de Salceda.
 O mesmo grupo de voluntariado é 
o encargado do desenvolvemento 
do método CER para o rexistro e 

control dos felinos. Así mesmo, en-
cárganse de promover a adopción 
entre a veciñanza, contando neste 
momento xa con 7 adopcións reali-
zadas, todas elas de crías recollidas 
das colonias.
 O Concello instalou ademais refu-
xios nas zonas onde se ubican as 
colonias, para contribuír a dignificar 
a vida dos felinos e a mellorar as 
súas condicións de salubridade.
 Dende o grupo de voluntariado faise 
un chamamento para que sexan máis 
as persoas que se animen a colabo-
rar nesta iniciativa, tanto realizando 

labouras de coidado e seguemento 
das colonias como participando nas 
adopcións que se promoven dende o 
grupo, e que se fan públicas no per-
fil de facebook “Adopciones Salceda 
de Caselas”.
 Marcos Troncoso: “Estas accións 
non serían posibles sen a implica-
ción do grupo de voluntariado que 
desinteresadamente atende as colo-
nias. Queremos aproveitar a ocasión 
para facer un chamamento á veci-
ñanza para que se respete o traballo 
altruísta destas persoas, que solo 
buscan o benestar destes animais, 
ao tempo que contribúen á non pro-
liferación de posibles zonas insalu-
bres.” 
 Loli Castiñeira: “Salceda tiña unha 
débeda na xestión das colonias fe-
linas, e queremos que esta sexa a 
lexislatura que dea solución a esta 
histórica demanda veciñal. O Conce-
lleiro de Axenda Ecolóxica xunto co 
voluntariado e as clínicas veterina-
rias están a facer un traballo exem-
plar do que non podo sentirme máis 
orgullosa”.

O Concello de Salceda continúa a implantación do método CER
Son xa 11 os gatos esterilizados dende o comezo da lexislatura

Salceda de Caselas

O teu 
xornal en 
galego

HORIZONTAIS
A-EX PORTAVOZ NACIONAL DO BNG-100.B-A CIDADE “VETUSTA” NA NOVELA  “LA REGEN-
TA”-VOGAL-CONSOANTE-CONSOANTE. C-AGRUPACIÓN DE ELECTORES DE REDONDELA-QUE 
MERECE ELOXIO. D-CONSOANTE-ADVERBIO QUE INDICA QUE A ACCIÓN REFERIDA POLO 
VERBO SE ESTÁ A REALIZAR NO MOMENTO QUE SE FALA-.......BRAVO ANTIGO CANTANTE 
ESPAÑOL. E-INSUFICIENCIA CARDÍACA- CONSOANTE-AXÓUXERE-LETRA DE PLURAL-F-AVE DE 
AMÉRICA DO SUR PARECIDA AO AVESTRUZ-ONDE ESTÁ EL?-ALOMORFO DO ARTIGO DETER-
MINADO O .G-O DÍA ANTERIOR A ONTE- VOGAL-CADA UNHA DAS PARTES NAS QUE SE DIVI-
DE UN PARTIDO DE TENIS. H-CONSOANTE-CONSOANTE-MIL-MARCHABA. I-PRIMEIRO LÍDER 
DE COMPROMISO POR GALICIA. K-ENFADO MAIÚSCULO-PERSOA QUE NON PARA QUIETA. 
L-LUGAR ONDER SE FAI LUME NA COCIÑA RÚSTICA-CÍRCULO RECREATIVO-LETRA DE PLU-

RAL-VOGAL-SOCIEDADE ANÓNIMA.
VERTICAIS

1-INSECTO DE FORMA REDONDEADA CON 7 PUNTOS NEGROS NA SÚA PARTE SUPERIOR-.....RÍOS, 
CANTANTE DE MOAÑA.2-PAXARO-MULLER QUE CANTA.3-MÚSICA POPULAR E DANZA PROPIA 
DE PORTUGAL-NOVO TESTAMENTO-RÍO SUÍZO.4-VOGAIS PALATAIS- XERUNDIO DO VERBO 
IR-CONSOANTE.5-PARAÍSO-ANTES CA DOUS- TV INGLESA.6-PERCORRIDO QUE SE FAI POR UN 
LUGAR PARA COMPROBAR QUE TODO ESTÁ EN ORDE-ACHEGAR.7-CINCO-ANTIGO EQUIPO DE 
BALONCESTO DE FERROL-VOGAL- POLICÍA POLÍTICA DA ALEMAÑA NAZI.8-VOGAL-10-MATRÍ-
CULA DE OURENSE- TV AMERICANA.9-MULLER QUE TEN FILLOS-ONDE ESTÁ ELA?-UNIÓN EU-
ROPEA.10-100-NOME DE HOME-O CONTRARIO DE BO-11-METAL DE COR GRIS MOI ESCASO NO 
PLANETA TERRA-CONSOANTE-SOCIEDADE LIMITADA.12-LOGARITMO NATURAL-NORMA DE 
OBRIGADO CUMPRIMENTO-ARTIGO MASCULINO PLURAL.13-LÍQUIDO OLEAXINOSO EMPRE-
GADO COMO PROTECTOR DE MADEIRA-VOGAL

SOLUCIÓNS
HORIZONTAIS

A-XAVIERVENCE-C.B-OVIEDO-A-R-R.C-AER-ELOXIABLE.D-N-AINDA-NINO.E-IC-N-AROUXO.S.F-
ÑANDU-ULO-LO.G-ANTONTE-A-SET.H-T-R-M-IA.I-XOANBASCUAS.K-IRA-BESBELLO.L-LAR-CR-S-

O-SA
VERTICAIS

1-XOANIÑA-XIL.2-AVE-CANTORA.3-VIRA-NT-AAR.4-IE-INDO-N.5-EDEN-UN-BBC.6-ROLDA-TRAER.7-V-OAR-E-
SS.8-E-X-OU-CBS.9-NAI-ULA-UE.10-C-ANXO-MALO.11-ERBIO-S-SL.12-LN-LEI-OS.13-CREOSOTA-A

Roturiñas
Carlos Meixome,  xornalista

omo un xa vai virando décadas, 
o ano que ven agardo gañar-
lle o pulso a outra, ás veces 
emerxen do fondo dos espe-
llos do corredor, como dirían o 

Ferrín, ou Borges, palabras perdidas, 
baleiras do vello significado e mesmo 
de significante.
Hai décadas descualificabamos, con 
natural paixón democrática e preten-
sión revolucionaria,  os que preten-
dían readaptar o réxime dos militares 
facciosos, e fascistas, bendicidos pola 
igrexa,  aos, daquela, novos tempos. 
Pola contra, defendiamos un proceso 
“ex novo” que empatase, cando me-
nos, coas raiceiras da república bom-
bardeada. Ben o saben os que vira-
ron décadas, o debate era reforma 

ou ruptura. Sabémolo mellor os que 
fomos derrotados no combate político 
e ficamos sós. 
Asentouse a reforma transicional, 
acordada polas masas en votación 
tal día como hoxe, cando escribo es-
tas liñas, de hai 45 anos, e imposta 
pola forza dos diversos e múltiples 
poderes. Pouco máis dun 25% da po-
boación española pode recordar, por 
vivilos con conciencia, aqueles anos 
finais da década dos 70 do pasado 
século. O resto é coñecemento indu-
cido polo poder, os medios, a esco-
la… e “Cuéntame”. 
Dende o sosego dese certo escepti-
cismo que achega o paso das déca-
das, un non deixa de albiscar nos ira-
cundos e hiperbólicos debates actuais 

certas sombras dos daquela altura.
Se xa foi o ínclito José María Aznar 
quen se referiu a unha “segunda tran-
sición” para anunciar o seu ascenso 
aos ceos da Moncloa, sinalar o fin 
da fase gonzaliana de pura e brutal 
adaptación ao modelo transacionado 
en 1978 e recuperar o poder eterno, 
que nunca perdera, para a dereita 
madriespañola. Dicíao el, arteiro, que 
nin votara a prol da constitución por 
considerar que se afastaba das pa-
trias esencias do réxime a reformar. 
Por razóns xeracionais, aínda que 
non só, case sen se decatar, as so-
ciedades mudan. E tanto. Algúns, por 
optimismo da vontade, intuímos, con 
ledicia innegábel, non unha ruptura co 
réxime apalabrado daquela, senón a 

corrección dos seus aspectos máis 
“casposos” cunhas cantas “roturi-
ñas”, evidentes no que a dereitos 
individuais se refire, pero tamén nun 
certo troco, nos grupos de idade 
hexemónicos, na consideración a 
respecto das cuestións nacionais e 
culturais pendentes.
Cumpriría tamén que, tan pronto 
toque, que será cedo, acheguemos 
o que poidamos á nosa “roturiña”, 
para o que é preciso nin ficar na 
casa nin equivocarse con quen a 
pode facer. 
Cómpreme aclarar que a expresión 
“roturiñas” non é da miña colleita, 
senón dun prezado amigo que sem-
pre me asombra coa súa clareza e 
instinto político. 

c
opinión

“Javier Bas é o máximo responsable dunha forma destrutiva 
de facer política que en absoluto beneficia a Redondela”

Digna Rivas,  alcaldesa de  Redondela

A piques de rematar o ano conversamos coa alcaldesa de Redondela para coñecer a súa visión sobre o estado das cousas na súa localidade. A alcaldesa 
defendeu con paixón a actuación do goberno que preside, expresou , novamente, a inmensa honra que supón para ela ser a alcaldesa do seu pobo e 
amosou o seu desgusto polo tipo de oposición, ao seu xuízo absolutamente destrutiva, que exerce o PP local. Velaí vai o que deu de si a nosa conversa.

        O primeiro que me chama aten-
ción ao entrar no Concello é que 
está “ patas para arriba”.Por que?
 Ben, estamos a piques de rematar 
unhas actuacións que teñen como 
obxecto multiplicar o aforro enerxético 
no Concello. Eu comprendo e lamento 

as molestias que poidan ocasionar as 
obras ás persoas que  veñen ao Con-
cello, pero son obras que van mellorar 
o noso concello.
       Recentemente o PP de Redonde-
la , nunha rolda de prensa, formulou 
unha acusación moi grave contra ti: 

Acusouche de falsificar unha sina-
tura. Hai algo de verdade na devan-
dita acusación?, falsificaches esa 
sinatura?
 É totalmente falso, radicalmente fal-
so. Desde logo que eu non falsifiquei 
sinatura algunha. Non podo entrar en 
moitas fonduras neste asunto porque, 
como sabes, o puxen en mans da xus-
tiza .Pero si digo con claridade abso-
luta, con rotundidade meridiana que a 
acusación é falsa.
         Contra quen se dirixe a querela 
que presentaches?
 Contra Javier Bas e contra o Partido 
Popular.
       En nada entramos nas festas 
de Nadal. Como as vai a enfocar o 
Concello de Redondela?.
 Os vínculos de Redondela coa festa 
e coa cultura están tan profundamen-
te inseridos na psique colectiva da 
veciñanza do noso pobo que calque-
ra ocasión como esta esixe o máximo 
esforzo da administración municipal. E 
desde logo por este goberno e por esta 
alcaldesa non vai quedar para que no 
a nós respecta toda a veciñanza goce 
das festas plenamente. Hoxe mesmo( 
13/12) presentaremos a campaña de 
Nadal con todas as actividades que 
desenvolveremos nos dous cascos e 
nas distintas parroquias. Quixera sa-

lientar algunha como  por exemplo: As 
festas de pre fin de ano tanto en Cha-
pela como en Redondela, as visitas 
de Papa Noel ás parroquias, innume-
rables actividades musicais e para o 
lecer...........
      O PP de Redondela gañou as 
eleccións municipais en Redonde-
la?
 Redondela é unha Vila socioloxica-
mente de esquerdas e nas urnas dixo 
claramente que quería un goberno de 
esquerdas liderado por unha muller so-
cialista.
       É difícil de entender que, sendo 
así, as tres forzas de esquerda do 
pleno non cheguedes a un acordo 
para exercer ese mandato ?
 Só che podo dicir ao respecto disto 
que eu respecto moito as decisións 
internas do BNG. Fíxeno no pasado, 
fágoo no presente e fareino no futuro 
estea onde estea. Agradezo moito o 
seu voto afirmativo na investidura e 
coa mesma rotundidade que me expre-
sei antes digo agora que o BNG ten a 
porta aberta para se integrar no gober-
no cando queira. Eu estaría encanta-
da. Xa temos , nestes dous mandatos, 
concretado acordos sobre cuestións 
que se converteron en realidades moi 
positivas para Redondela.
        Por exemplo?

entrevista de Tino LagoRedondela

Digna Rivas

 A praza de Ponteareas, o aparcadoiro 
disuasorio que se acaba de rematar, a 
Picota, en breve licitaremos unha obra 
de case  un millón de € no Salgueiral,  
a reforma da alameda de Chapela......
       Nestas actuacións sentiches al-
gunha vez o apoio do PP de Redon-
dela?
 Non, nunca xamais. Unha cousa  é fa-
cer oposición que é algo absolutamen-
te lexítimo e téñeno que facer claro que 
si, e outra é xogar á contra sempre, e 
tensionar á sociedade sempre.
      Pero é todo o grupo municipal 
do PP?
 O grupo municipal é un reflexo do que 
é o seu candidato, que parece que veu 
de Madrid imbuído da estratexia de 
tensión permanente que aplica o seu 
partido no congreso. Javier Bas é o 
máximo responsable dunha forma des-
trutiva de facer política que en absolu-
to beneficia a Redondela. A súa opo-
sición é un constante acoso e derribo, 
desnortada sen dirección, que chega 
a paralizar ao concello. Eu convido a 
Javier Bas a que reflexione e que faga 
oposición, claro que si, pero non como 
a fai agora. Redondela precisa un PP 
que faga unha oposición construtiva.
        Como está o asunto do SAF?
 Xa abrimos as mesas de contratación 
e pronto teremos unha empresa que 
faga ese servizo.
       De que orientación temporal es-
tamos falando?
 Se non se complica, que agardo que 
non, penso que nun par de meses.
        Unha empresa nova?
 Unha empresa.
      Que terá que xestionar mellor do 
que se xestionou ata agora?
 Si, desde logo que si. De feito os pre-
gos que fixemos son para iso, para 
que se lle dea o servizo adecuado 
aos usuarios e usuarias. Ao respecto 
disto quero apuntar unha cousa: Esta 
é unha competencia da Xunta que 
a administración autonómica obriga 

a asumir aos concellos e é un gasto 
para as administracións municipais 
dun volume moi elevado. Deberiamos 
xuntarnos, creo eu, todos os alcaldes 
e alcaldesas e pór á Xunta no seu sitio 
porque o que fan con isto é intolerable.
       Están abandonadas as parro-
quias?
 Outra falsidade máis. Desde logo que 
hai que mellorar. Pero nin abandono 
nin nada que se lle pareza. Este man-
dato haberá unha ampla batería de 
actuacións para mellorar distintas zo-
nas das parroquias de Redondela. Por 
outra parte estamos na fase de pregos 
dun contrato para rozar os camiños 
das nosas parroquias que vai ser his-
tórico.  Nunca se fixera nada parecido 
en Redondela. E agora faremos un 
contrato para rozar dúas veces ao ano 
os nosos camiños.
       Caramba , iso non debe de ser 
nada barato?
 Pois non, é un gasto considerable pero 
é necesario para atender adecuada-
mente as parroquias e a vontade desta 
alcaldesa e deste goberno e darlles a 
mellor atención posible.
         Está sucio o casco urbano?
 Non,claro que non. Podería , como 
todo na vida, mellorarse claro que si. 
Pero eu doulle as grazas aos operarios 
e ás operarias do servizo de limpeza 
porque sei que traballan arreo para 
manter as nosas rúa en bo estado.
         Como están as relacións co con-
celleiro Roberto Villar e con AER?
 Moi correctas.
       Non prevés que se repitan as 
tensións do mandato anterior?
 Roberto é unha persoa traballadora 
coa que se pode debater perfecta-
mente. Eu digo que  as tres forzas de 
esquerda de Redondela temos moitas 
máis cousas en común que diferenzas, 
e deberiamos, por responsabilidade e 
porque así o quere a maioría da socie-
dade redondelá, chegar a acordos.
        Temos algún proxecto significa-

tivo para este mandato?
  Se cadra os máis destacados son:-
Temos previsto unha actuación moi 
importante no litoral de Cesantes , a 
segunda fase da senda verde de Cha-
pela,un edificio multiusos tamén en 
Chapela, o auditorio ao aire libre na 
zona da Petanca...
       Xa tivemos algún contacto coa 
nova Deputación?
 Veu o presidente a asinar o convenio 
para as actuacións no Salgueiral, con-
venio que proviña xa da anterior Depu-
tación. Estou preocupada polos crite-
rios de financiamento que determinará 
esta nova DEPO. Agardo que mante-
ñan os criterios obxectivos á hora de 
determinar como vai ser a distribución 
de fondos. Pero a día de hoxe, 13 de 
decembro, aínda non sei nada. E estou 
preocupada.
        O asesor da DEPO Javier Bas 
falou contigo algo ao respecto?
 Non.

        Como estás de ánimos e de 
moral?
 Forte, teimuda e con moito ánimo. 
Quero a Redondela, creo en Redonde-
la e para unha muller socialista coma 
min ser alcaldesa do meu pobo é unha 
inmensa honra. Estou tremendamente 
agradecida á veciñanza pola súa con-
fianza. Cometín e cometerei erros se-
guro, pero a miña vontade de dar o me-
llor de min para que Redondela teña un 
goberno xusto , que se ocupe de todas 
e todos por igual, é inquebrantable.
          En breve teremos eleccións 
na Xunta. Como as ve a alcaldesa de 
Redondela?
 Galicia precisa un cambio, precísao 
máis que nunca. E a alcaldesa de Re-
dondela vai dar o mellor de si mesma 
para chegar á alma e aos corazóns da 
maior cantidade de persoas posible e 
convencelas da necesidade dese cam-
bio. O cambio é posible. Eu aposto 
polo cambio.

entrevista

Redondela exporta o proxecto  A Memoria 
da Estirpe a toda Galicia

Redondela

 O proxecto  A memoria da Estirpe, que 
ten por obxectivo recompilar testemu-
ños orais e lembranzas das persoas 
maiores, naceu da man do Servizo de 
Normalización Lingüística do Concello 
de Redondela, e agora vaise trasla-
dar a outros municipios de Galicia. O 
programa recompila testemuños orais 
e lembranzas das persoas maiores 
para a recuperación do patrimonio lin-
güístico, etnográfico, visual, musical 
e topográfico de Galicia. A partires do 
traballo feito no municipio redondelán, 
a A Xunta de Galicia, a través da Se-
cretaría Xeral de Política Lingüística e 

da Dirección xeral de Maiores e Aten-
ción Sociosanitaria, impulsará este 
proxecto noutros Concellos galegos. A 
través da empresa Mekané Didáctica 
desenvolverase en dous centros de día 
para maiores unha proba piloto. Será 
no Centro de día para persoas maio-
res Hispanidade, en Vigo, e o centro O 
Salgueiral, do Barco de Valdeorras.
 O proxecto presentouse este medía 
aos usuarios do centro vigués nun acto 
no que participaron Pedro López Cadi-
lla, director do centro Hispanidade, Va-
lentín García Gómez, secretario xeral 
de Política Lingüística, Antonio Aceve-

do Prado, director xeral de Maiores e 
Atención Sociosanitaria, Xurxo Martí-
nez, técnico do Servizo de Normaliza-
ción Lingüística do Concello de Redon-
dela e a alcaldesa Digna Rivas Gómez.
 A rexedora manifestou a súa satisfac-
ción “porque unha proposta creada e 
impulsada dende o noso Servizo de 
Normalización poida chegar a toda 
Galicia”. Rivas explicou que o proxec-
to naceu “poñendo a atención en dúas 
cuestións: a recollida e posta en valor 
dun patrimonio vivo nas persoas maio-
res, como unha parte do noso patri-
monio inmaterial, pero tamén o noso 
propio recoñecemento a estas persoas 
tras vida de traballo cheas de tanta ex-
periencia”. Xurxo Martínez sinalou que 
“os verdadeiros protagonistas desta 
iniciativa son as persoas maiores, as 
súas historias e vivencias”. O obxecti-
vo é que todas esas historias poidan 
compartilas, a partir das gravacións, 
con todas as persoas que desexen co-
ñecer ese importante legado “e facer 
un retrato colectivo dunha época do 
século XX.”
 En Redondela o proxecto comezou 
hai dous anos no centro de Día de 
Cesantes e este ano nos Cortizos. A 
avaliación por parte de todos os par-

ticipantes, traballadoras, centros e fa-
milias foi moi positiva. Destacar tamén, 
por exemplo que se gravou “a un dos 
últimos carpinteiros de ribeira da ría de 
Vigo, que tiña o estaleiro en Cesantes, 
ou tantas mulleres que nos relataron 
a vida familiar en contextos de des-
igualdade e que nos serven para de-
catarnos dos progresos en materia de 
igualdade de xénero que se lograron”, 
sinala a alcaldesa. Digna Rivas apro-
veitou tamén para explicar que o Con-
cello de Redondela creará un fondo lo-
cal de patrimonio inmaterial, a partir de 
todo este material recollido nos centros 
de día e residencias de Redondela, 
para facilitar a consulta a quen quixer. 
“Temos que mirar o deseño de como 
o faremos pero si quero anunciar que 
proporemos que este arquivo leve o 
nome de Dorothé Schubarth en home-
naxe a esta muller e como exemplo”, 
afirmou a rexedora redondelá. Agrade-
ceu que a iniciativa “fose acollida den-
de o principio con total entusiasmo” e 
agradeceu a Valentín García o feito de 
ter levado adiante esta idea “que estou 
segura que se converterá nun exemplo 
non só para Galicia senón para calque-
ra país que desexe protexer a memoria 
da súa cultura”.

Redondela pon en marcha un novo 
programa integrado de emprego para cen 

persoas cun ano de duración
 O programa integrado de emprego de Redondela selecciona a 100 persoas 
en paro para un plan de formación dun ano de duración con clases teóri-
cas e prácticas.
 A próxima semana, o luns 18 e o mércores 20, haberá reunións informa-
tivas ás 11.00 horas no auditorio da Xunqueira para todas aquelas persoas 
paradas que queiran asistir.

 O Concello de Redondela, un ano 
máis, pon en marcha un novo Pro-
grama integrado de Emprego, finan-
ciado pola Consellería de Promoción 
do Emprego e Igualdade e o Servizo 
Público de Emprego Estatal e co cofi-
nanciamento do Concello de Redon-
dela. O programa, cunha duración 
inicial dun ano, te como obxectivo 
acadar o 45% de inserción laboral 
doa participantes. A iniciativa cén-
trase en promover a inserción labo-
ral e a mellora da ocupabilidade de 
100 demandantes de emprego de 
Redondela. Está dirixido a persoas 
desempregadas, con prazas reser-
vadas especialmente para parados 
con discapacidade, persoas e risco 
de exclusión social, menores de 30 
anos con ou sen cualificación, maio-
res de 45 anos, mulleres ou parados 
de longa duración, pero tamén para 
persoas desempregadas que non es-
tean incluídas en ningún dos grupos 
anteriores.
Ao longo dos meses que dura o pro-

grama, os participantes reciben orien-
tación e asesoramento, formación en 
novas tecnoloxías e idiomas, técnicas 
de busca de traballo e fomento da ca-
pacidade emprendedora, entre outras 
cuestións. A formación práctica está 
tamén moi presente, con prácticas 
profesionais non laborais en empre-
sas. Ademais os demandantes de em-
prego participantes reciben ofertas de 
traballo emparelladas co seu perfil.
O programa conta con medidas de 
conciliación da vida laboral e familiar, 
e todas as persoas que participen te-
rán dereito a percibir unha bolsa de 10 
euros por día de asistencia. Os intere-
sados en participar poden inscribirse 
no Centro de Formación A Marisma, 
nos teléfonos 986 40 83 88  ou 604 035 
909 ou no enderezo per@redondela.
gal antes do 5 de xaneiro. A próxima 
semana, o luns 18 e o mércores 20, 
haberá reunións informativas ás 11.00 
horas no auditorio da Xunqueira para 
todas aquelas persoas paradas que 
queiran asistir.

Redondela

Imaxe do curso de Manipulador

A banda “ CANTATORRELLA “ de Redondela

“Non me saen as letras das nosas cancións doutra forma que 
non sexan en idioma galego”

Esta é unha banda de música liderada polo histórico Fon De Con e que está imbuída da esencia da cultura popular galega, das 
noites de troula, poesía e amor, das ruadas e das tradicións musicais que contribuíron ao longo se séculos de historia á nosa cons-
trución como un pobo de seu. Nós falamos co noso amigo Fon, alma máter do grupo.

entrevista de Marco A. Santos Soto

Fon De Con,  letrista e cantante

       Imos comezar pola presenta-
ción?

 Somos unha banda
       Ha ha ha. Gústame iso de banda. 

En calquera caso unha banda pecu-
liar?
 E a min gústame iso de “peculiar” Mar-
cos. E voucho comprar, si. En principio 
temos unha peculiaridade salientable: 
Somos unha banda formada por per-
soas de distintas xeracións. Fíxate hai 
desde unha persoa de 60 anos ata ou-
tra de 21.
        Sigamos logo coas presenta-
cións
 Moi ben Marcos, moi ben. Que se note 
que somos xente educada.
           Ha ha ha ha ..Veña Oh
 Diego o batería, Míriam toca o piano, 
acordeón e fai coros , Antonio que toca 
a guitarra e canta, Mario que é  o noso 
baixo e logo Fon De Con, o cantante.    
Por último reivindicamos tamén a Pa-
blo Pastor, o deseñador do noso logo.
          Por que xorde Cantatorrella?
 Ben, pois despois das Efémeras An-
tonio e máis eu tiñamos aínda gañas, 
ilusión e moita música no corazón e 
decidimos iniciar este proxecto. Hai 
arredor dun ano comezamos a monta-
lo. O nome é un sinónimo de parvuei-
ra, sempre de de modo cariñoso desde 
logo. Nós reivindicamos a Torrella... A 
Torrella sempre.
          Que tipo de música facedes?

 Unha mestura de cumbia, ska e músi-
ca tradicional. O que tratamos nos no-
sos directos é que a xente vibre, baile 
e o pase o mellor posible. A música é 
unha das partes máis marabillosas da 
especie humana , capaz do peor, as 
guerras, e do mellor ao mesmo tempo. 
E nós tratamos de contribuír coa nosa 
música a que o público pase un rato de 
felicidade.
        Ti es o letrista e dáslle moita 
importancia á temática local?
 Si, se cadra é a temática coa que 
me sinto máis cómodo. Como sabes 
xa teño experiencia coas coplas dos 
maios. Inspírome en personaxes de 
Redondela, sempre co máximo res-
pecto claro. Naturalmente as letras 
son en galego, non me sairía de outra 
maneira que non sexa na nosa lingua.
           Ben, algo de retranca tes?
 Ha ha ha..A retranca téñena case to-
dos os galegos e galegas. É unha ca-
racterística do noso pobo.
         Ti, de feito, es un actor metido 
a cantante?
 Ha, ha ha ha. Moi ben non canto pero 
o intento. E por outra parte que sería 
da vida sen o sentido do humor??

Creo que esta entrevista non sería 

xusta se non falaramos un pouco de 
Antonio?
 Estou de acordo. Antonio é un dos me-
llores guitarristas que pariu Redondela.  
Pero non o podemos dicir moi alto non 
vaia ser o demo que o acabe  por crer.
        Facedes versións?
 Non, nós facemos produción propia.
        Canto imos ter un disco?
 Ben, imos pouco a pouco. Xa temos 
14 cancións pero o do disco hai que 
miralo ben. Nestes tempos a musica 
escóitase doutra maneira maioritaria-
mente. Gravados temos seis temas.
        O vídeo clip “ Preludio” xa o te-
des en distintas plataformas .Como 
foi a acollida?
 Estamos moi contentos pero hai que 
darlle máis cancha.
        Home , en Redondela tanto pola 
mañá como pola tarde no magosto 
tivo unha acollida extraordinaria
 Ao ser en Redondela non o tomamos 
como  unha presentación o que se di 
moi formal. Sentímonos moi cómodos 
e foi todo abofé que moi bonito. A ver-
dade é que foi precioso, tanto é así 
Marcos que pola tarde a xente parába-
me pola rúa.
        Ha, ha , ha ha. Unha Estrela me-
diática redondelá
Vouno acabar por crer.
       Onde gravastes o Vídeo Clip?
 Nas salinas de Ulló en Vilaboa ao lon-
go de tres días. Estamos moi agrade-

cidos porque recibimos a colaboración 
de moita xente..
      Pero, é que media Redondela 
está no vídeo clip?
 Moitas veces son este tipo de cousas 
as que te fan valorar o importante que 
é o afecto das persoas que nos rodean. 
A verdade eses tres días de gravación 
foron especialmente intensos, incluso 
houbo un día no que choveu pero fi-
nalmente saíu todo xenial. A gravación 
foi en xullo e o resultado final saíu hai 
poucas semanas e , como che dixen, 
foi un resultado moi satisfactorio para 
nós.
         Presentádevos aos Mestre Ma-
teo verdade?
 Si, de feito como había un prazo de 
presentación que se non lembro mal 
remataba a finais de novembro penso 
que iso acelerou a finalización do ví-
deo.
         Pensades en levar premio?
 Ben, aínda que é un tópico neste caso 
responde á realidade: O importante é 
participar.
      Contádenos os vosos proxectos 
para o futuro?
 Temos media pechada unha actuación 
en Soutomaior a tarde do día 31. E así 
máis a longo prazo estamos traballan-
do para facermos concertos no verán. 
Especialmente  temos interese en to-
car en festivais. A min encantaríame 
tocar no Revenidas de Vilaxoán.

Programación de Nadal 2023 do 
concello de Redondela

A figura tradicional do Pandigueiro visitará por primeira vez Redondela 
dentro da programación de Nadal do Concello que, unha vez máis, está 
especialmente pensada para os máis pequenos. Será o día 23 de decembro.
-Papá Noel recibirá a nenos e nenas nas casas instaladas en Redondela e 
Chapela, e tamén visitará na súa carroza as demais parroquias do munici-
pio para que toda a rapazada poida velo.
-Este Nadal organízanse obradoiros en horario de tarde durante as vaca-
cións escolares en Redondela e Chapela. Ás actividades para nenos e ne-
nas de 3 a 12 anos, súmanse por primeira vez obradoiros específicos para 
a rapazada de 13 anos en diante. S talleres para adolescentes realizaranse 
no novo Espazo Redondela Xove, no Multiúsos da Xunqueira, con activi-
dades como defensa persoal, manga, origami ou xadrez.
-O Tren Turístico, especialmente decorado para a ocasión, fará roteiros 
de Nadal en Redondela e Chapela, con saída desde a praza de Santiago e a 
alameda Rosalía de Castro, respectivamente.
-Redondela despide o ano: Faranse por primeira vez festa Pre Fin de Ano 
en Chapela na noite do 29 de decembro coa orquestra Olympus no paseo 
marítimo, e o 30 de decembro con París de Noia no campo da feira de Re-
dondela. Para os máis pequenos celébrase a “Festa Infantil de Fin de Ano” 
o 31 de decembro ás 11.00 horas na Praza da Constitución.
-A concelleira de Cultura, Rita Pérez, sinala que as festas están pensadas 
para que toda veciñanza poida gozar delas, cun programa de actividades 
variado que medra cada ano con moita presenza nas parroquias. Digna 
Rivas, a alcaldesa, salienta “novidades como a festa pre fin de ano en Cha-
pela e os obradoiros para a mocidade pensando sempre en dar un paso 
máis”. A concelleira de Infancia e Persoas Maiores, Pilar Martínez salienta 

 Visitas de Papá Noel e o Pandiguei-
ro
Dende o 17 e ata o 24 de decem-
bro nenas e nenos poderán visitar 
a Casa de Papá Noel que, como en 
anos anteriores, quedará instalada 
na Alameda Castelao. Os horarios de 
visita serán de 17 h a 19:30. O día 24 
de decembro o horario será de mañá, 
de 11 h a 14 horas. Papá Noel tamén 
se instalará en Chapela, na alameda 
Rosalía de Castro os días 22 e 23 
de decembro no mesmo horario. E 
para que ningún neno quede sen ver 
a Papá Noel tamén se desprazará ás 
demais parroquias. Desde o día 19 
e ata o 22 este particular personaxe 
achegarase na súa carroza a todos 
os recunchos do municipio de 16 ho-
ras a 20:30 horas. Tamén chegará 
desde as montañas o Pandigueiro, 
figura lendaria da tradición do Nadal 
galego que por primeira vez visitará 
aos nenos e nenas de Redondela, 
será o día 23 de decembro ás 18.00 
horas na Praza do Concello.
 Obradoiros para xuventude e in-
fancia
 O Concello de Redondela prepara 
múltiples actividades para a rapaza-
da durante as vacacións escolares 
de Nadal, con obradoiros do 26 de 
decembro ata o 4 de xaneiro en ho-
rario de tarde. Como principal novi-
dade este ano a Concellería de Xu-
ventude inclúe obradoiros dirixidos 
especialmente á mocidade a partires 
dos 13 anos. Realizaranse nun novo 
local habilitado no Multiúsos da Xun-
queira, o Espazo Redondela Xove. 
Haberá obradoiros de Defensa Per-
soal, Origami, Manga, Xadrez e ou-
tras sorpresas en horario de 18.00 a 
21.00 horas.
Os obradoiros para nenos e nenas 

a importancia dunhas festas “solidarias, participativas e descentralizadas”.

desde os 3 e ata os 12 anos de ida-
de realizaranse tanto no Multiúsos da 
Xunqueira como no do Piñeiral de Cha-
pela entre os días 26 de decembro e 
o 4 de xaneiro en horario de 17.30 a 
19.30 horas. Entre as actividades des-
tacan as clases de cociña, sesións de 
contacontos, manualidades, música e 
xogos de risoterapia entre outras sor-
presas. Estas actividades en horario 
de tarde compleméntanse cos obradoi-
ros Concilia Nadal que se organizan en 
horario de mañá nas diferentes parro-
quias.
O Tren Turístico de Nadal percorre 

as rúas de Redondela
Tras o éxito do pasado ano, o Tren Tu-
rístico volverá a formar parte da oferta 
de Nadal do Concello de Redondela 
cun roteiro especial durante as festas. 
Dos días 26 ao 31 de decembro, e des-
de o día 2 ata o 7 de xaneiro ofrece-
ranse viaxes de balde. En Redondela a 
saída será desde a  praza de Santiago, 
e en Chapela desde a alameda Rosa-
lía de Castro. O tren, decorado para 
a ocasión, percorrerá a vila para que 
grandes e pequenos poidan gozar das 
vistas iluminadas coa ornamentación 
de Nadal.

Festas Pre-Fin de ano
 Redondela despide o ano por partida 
tripla con dúas festas para o público 
mozo e adulto e outras dúas para ne-
nos e nenas.
Na noite do 29 de decembro haberá 
festa Pre Fin de Ano por primeira vez 
en Chapela coa orquestra Olympus no 
paseo marítimo a partires das 22.00 
horas. O 30 de decembro será a quen-
da de París de Noia cun concerto no 
campo da feira de Redondela ás 22.00 
horas.
 A Praza da Constitución en Redonde-
la será escenario, o  domingo 31 de 

decembro, da Festa Infantil de Fin de 
Ano, actividade chea de música, xogos 
e actividades para que a rapazada poi-
da despedir o 2023. Será en horario de 
11 e 13 horas coa Coca Simona. No 

mesmo horario e a mesma hora será 
a de Chapela, na alameda Rosalía 
de Castro. Non faltarán as badaladas 
e as uvas para dar a benvida, por 
adiantado, ao 2024.

O BNG de Redondela pide que se aparte ao 
avogado do concello no recurso do PP polo 

persoal de confianza
Xoán Carlos González Campo: “A súa dilatada amizade con Javier Bas im-
posibilita que poida exercer a defensa do persoal de libre designación”

 No marco da negociación da investi-
dura de Digna Rivas acordouse entre 
o BNG e Partido Socialista a creación 
de tres postos de libre designación. 
Unha coordinadora de concelleiros e 
concelleiras, unha de persoal de pren-
sa que actuaban para o equipo de go-
berno, e outra persoa como persoal 
de atención á veciñanza polo BNG. 
Estas dúas últimas figuras contrata-
das a tempo parcial.
 O Partido Popular ademáis de alegar 
o acordo plenario correspondente, de-
cidíu levar a cuestión ante os tribunais 
presentando un contencioso adminis-
trativo. Neste caso Javier Bas asinou 
o escrito que se presentou ante o 
concello. “Pretende xudicializar a vida 
política do concello de Redondela, 
obstaculizando acordos entre as for-
zas políticas”, valora o voceiro nacio-
nalista Xoán Carlos González Campo. 
Chámalle a atención ao edil do BNG 
que precisamente asine a demanda 
“unha persoa á que lle atoparon un 
posto como asesor na deputación co-
brando 60.000€ ao ano”.
 Hai poucas semanas Digna Rivas 
presentou unha denuncia contra Ja-
vier Bas. “Nunha resolución da alcal-

día aceptaba que o avogado munici-
pal se abstivera de participar na súa 
defensa pola súa manifesta dilatada 
amizade con Javier Bas”, aclara o edil 
nacionalista. “Esta resolución non se 
realizou no caso do contencioso do 
PP contra o persoal de libre designa-
ción, polo que existe unha clara dis-
criminación”, denuncia Xoán Carlos 
González Campo.
Na súa nota demanda o voceiro na-
cionalista que dende a alcaldía se dea 
o mesmo trato a ambos procedemen-
tos. “Descoñecemos se o avogado 
presentou o mesmo escrito no que so-
licitaba que o abstiveran de participar 
na defensa do concello”, sinala. “Esta-
mos estudiando a posibilidade de rea-
lizar unha consulta ante o Colexio de 
Avogados e Avogadas de Vigo”.
 “Solicitamos á alcaldesa que aparte 
ao avogado municipal no contencioso 
presentado polo PP, pola súa manifes-
ta dilatada amizade con Javier Bas, 
neste caso o denunciante. Sabedores 
desta relación, entendemos que non 
garante unha boa defensa dos acor-
dos BNG-PSOE”, remata na súa nota 
o voceiro municipal do BNG, Xoán 
Carlos González Campo.

Estamos na praza de 
Fornelos de Montes

“Desexo unhas moi felices festas a todas as veciñas e veciños de 
Fornelos ,especialmente  aos que peor o estean pasando que 

sempre poderán coa man tendida deste alcalde e deste goberno”
 Emiliano Lage,  alcalde de Fornelos de Montes

Acabamos o ano da mellor forma posible:visitando o pobo máis fermoso do mundo, Fornelos de Montes. Alí conversa-
mos de novo co seu alcalde para coñecer a súa visión  da actualidade política local.

Emiliano Lage

        A pouco tempo de empezar as 
Festas de Nadal dime, alcalde, que 
programa o Concello de Fornelos 
para estas datas?
 Temos a árbore de Nadal e as luces 
que empezaron a funcionar o 1 de de-
cembro e estarán ata despois de Reis. 
A verdade é que este ano quedou moi 
bonito e veciños e veciñas están moi 
contentas coa iluminación. 
Logo son as ANPAS dos colexios as 

que organizan un festival no Multiusos 
no inicio das mini vacacións de Nadal. 
Ata o ano pasado había un Papá Noel 
cun tamborileiro nestas datas pero, coa 
entrada do novo goberno da Deputa-
ción, este evento xa non se subvencio-
na. 
         Podemos valorar á nova DEPO, 
ou é aínda moi pronto? 
 De momento non se pode valorar por-
que a Deputación está a traballar cos 

orzamentos do anterior Goberno. A par-
tir do ano que vén será cando traballen 
cos seus novos orzamentos e aí verase 
como van as cousas. 
 Este mesmo mes de decembro veu a 
Fornelos o novo presidente da DEPO a 
asinar o convenio da remodelación to-
tal da piscina municipal, que xa estaba 
pactado co anterior goberno. O conve-
nio estaba sen asinar e acabamos de 
facelo. 
        A maiores da piscina, hai algún 
outro problema urxente en Fornelos 
que necesite a acción das adminis-
tracións ? 
 Eu espero que a Deputación mante-
ña o “Plan Concellos”. Din que si, que 
manteñen este plan cos 
mesmos criterios para de-
terminar a repartición de 
fondos. 
       Acaba de saír en 
prensa que volverán 
achegar 200.000€ para 
axudas ás asociacións 
de veciños e en Forne-
los solicitaremos as que 
nos correspondan para 
as nosas asociacións. 
Tendes de veciños da 
contorna a Javier Bas 

e Andrés Díaz que son asesores da 
Deputación. Contactaron contigo 
para poñerse á túa disposición ou 
saber dos problemas de Fornelos? 
 Javier Bas si. Polos reiterados tem-
porais e inundacións que houbo pola 
choiva, a Deputación quitou un plan 
de recuperación para reparar muros e 
demais desfeitas. Como Fornelos foi o 
concello no que máis choveu, chamou-
me varias veces para solucionar este 
tema e quedou arranxado.   
 Xa coñecía a Javier con anterioridade, 
comigo sempre foi correcto, portouse 
ben e é unha persoa respectuosa. 
         Con relación ás eleccións mu-
nicipais, o Partido Popular tivo unha 

Todo tipo de carnes coa 
mellor calidade para ti

subida significativa  en Fornelos. 
Isto a que se debe? 
 A subida, que aparenta ser significati-
va, non o é tanto porque o PP ten o ter-
ceiro concelleiro por só dous votos.  O 
PSOE con dous votos máis lle sacaría 
o terceiro concelleiro ao PP. E o con-
celleiro do BNG  consérvao por un só 
voto. Entón a nosa baixada de 7 a 5 é 
relativa. Repito , con dous votos máis 
gañabamos un concelleiro ao PP e 
cun voto máis outro ao BNG . O PSOE 
gañou en todas as mesas electorais e 
segue tendo unha base enormemente 
sólida no noso Concello.
        Que tal son as relacións con es-
tes novos concelleiros do PP? 
 Son nulas. A única relación que temos 
son as preguntas capciosas que fan 
nos Plenos. Imitan a táctica política do 
PP que se ve na televisión, tensionar 
ata un punto extremo. En Fornelos non 
van tensionar nada, aquí somos pacífi-
cos e sensatos. 
        Que proxectos tedes para Forne-
los neste mandato? 
 O proxecto da remodelación total da 
piscina municipal de algo máis de 
300.000€ coa Deputación. 
 Estamos pendentes de asinar o conve-
nio de algo máis de 300.000€ para re-
novar o multiusos, o concello e o centro 
médico co goberno central e os fondos 
Next Generation. Aquí vaise a renovar 
a calefacción e as caldeiras..  

Acabamos de terminar a renovación da 
iluminación pública para meter luces 
LED en todas as parroquias, menos 
en Calvos porque non deron os cartos. 
Isto tivo un custo de 500.000€ e agora 
faremos Calvos cun custo de 85.000€. 
Isto vai a través do IDAE da DEPO. 
Este cambio supuxo un abaratamento 
do recibo eléctrico tremendo para as 
arcas do concello.  
       122.000€ para arranxar as des-
feitas de muros caídos polas inunda-
cións. Este acaba de saír a concurso 
e xa imos proceder ao seu arranxo, 
convenio coa Deputación tamén. 
Hai algunha parroquia especialmen-
te máis afectada que as demais? 
 Si, Estacas e Ventín foron as máis 
afectadas. 
       Emiliano, sempre fuches unha 
persoa moi concienciada coas nece-
sidades sociais. As familias do con-
cello que seguen tendo dificultades 
e necesidades seguen contando co 
apoio institucional? 
 Si, pero temos dificultades para facelo. 
O rural galego ten unha poboación moi 
envellecida. O SAF e a Xunta de Gali-
cia non se fan cargo, aínda que esta é a 
súa competencia, isto é unha vergoña. 
 Se nos unísemos todos os alcaldes 
para facer presión outro galo cantaría, 
pero como cada un imos polo noso lado 
non conseguimos facer nada para que 
a Xunta asuma esta competencia  que 

é súa. 
Temos que aumentar as partidas do 
SAF porque cada vez temos máis xen-
te que o necesita. Din que este ano van 
subir a súa achega, a ver que nos din 
os orzamentos da Xunta o 2 de xaneiro. 
Case todos os concellos están a subir 
os seus impostos para poder facerse 
cargo disto. Nós, de momento, só au-
mentamos o IBI que o tiñamos ao mí-
nimo. 
Malia as dificultades evidentes quero 
deixar claro  que no Concello de For-
nelos tendemos a nosa man a todas 

aquelas veciñas e veciños que o pre-
cisen. Desde logo que nunca os imos 
deixar desatendidos. 
         Ti como andas de ánimos? 
 Coma se tivese 20 anos... risas. Eu 
tendo saúde son feliz. 
          E estás ben de saúde? 
Si, estou ben. Quero aproveitar para 
dar as grazas por esta entrevista e 
desexar felices festas para todos os ve-
ciños e veciñas de Fornelos especial-
mente aos que peor o estean pasando 
que sempre poderán contar coa man 
tendida deste goberno e deste alcalde..

Redondela promove as compras nos merca-
dos municipais co sorteos de oito cestas de Na-

dal

 O Concello de Redondela en colabora-
ción coa Asociación de Empresarios pon 
en marcha unha campaña de Nadal con 
premios para promover as compras nos 
Mercados Municipais de Redondela e 
Chapela. Os clientes que fagan as súas 
compras nas prazas de abastos ata o 21 
de decembro participarán no sorteo de 8 
cestas de Nadal valoradas nun total de 
400 euros. Os sorteos presenciais faranse 
o día 22 de decembro e o sorteo online terá 
lugar o día 21. Nos mercados están xa ins-
taladas unhas urnas para depositar os va-
les, e entre todos os recollidos sortearanse 
4 cestas no mercado de Redondela e 2 no 
mercado de Chapela. As dúas cestas res-
tantes sortearanse “en liña” na web www.
empresasredondela.gal. Participar é moi 
sinxelo, tan só hai que cubrir os datos per-
soais para poder rexistrar todos os tíckets 
de compra que desexe. O concelleiro de 
Consumo e Comercio, Antonio Cabaleiro, 
sinala que deste xeito queren “promover 
as compras nas prazas de Redondela 

e Chapela nestas festas de Nadal”. Por 
outra banda o responsable dos Mercados 
Municipais, Pedro Villaverde explica que 
é un xeito de “premiar á veciñanza que 
confía nestes establecementos, que ofre-
cen produtos frescos de gran calidade”.
 Por parte da Asociación de Empresarios 
destacan que por primeira vez faise con-
fluír nunha mesma campaña a participa-
ción online e física, de modo que os clien-
te polas compras nas prazas recibirán as 
papeletas para participar que poderán 
depositar nas tradicionais urnas ou ben 
poderase participar de forma dixital re-
xistrando o tícket de compra na nova pla-
taforma de concursos e sorteos da Aso-
ciación de Empresarios de Redondela. 
O portal estréase este Nadal cos sorteos 
das Cestas de Nadal e os 3.000€ en Va-
les de Compra no que participan máis de 
60 establecementos entre os que tamén 
se atopan os praceiros e praceiras ade-
mais de todo o comercio de Redondela 
e Chapela.

Redondela

Moi felices festas a os nosos clientes e amigos

“Esta perruquería é o negocio da miña vida. Quero xubilarme aquí”
Samanta González,  perruqueira

Nestes tempos tan complicados nos que senón é crise económica é pandemia sanitaria, guerra ou híper inflación..... pero semella que sempre pasa 
algo que impide poder ter unha vida normal, cómpre valorar como se merecen ás persoas valentes que deciden emprender. Unha delas é Saman-
ta  González, ela é de Ponteareas pero leva 14 anos vivindo en Fornelos e manifesta sentirse como unha fornelense máis. Ela ten unha perruquería 
desde hai catro anos na rúa da Fonte, a perruquería Samanta. E nós fomos coñecela.

         Ti es natural da comarca onde 
naceu a vella Peneira, verdade Sa-
manta?
 Pois si, eu son da Comarca do Con-
dado, en concreto da parroquia de 
Fozara en Ponteareas. E xa coñecía 
o voso periódico de cando vivía en 
Ponteareas.
          E como fuches parar desde 
Fozara a Fornelos?.. Non me di-
gas máis: foi por amor, a que si?
 Ha ha ha ha ha. Pois si, ese foi o 
motivo. Vin a Fornelos porque casei 
aquí.
           Canto tempo levas en For-
nelos?
 Vivindo 14 anos, e coa perruquería 
levo 4.
              Gústache vivir aquí?
 Si, gústame moito. Eu vivo no lugar 

de Freaza e teño dous fillos. Sempre 
me sentín moi ben tratada, e a ver-
dade xa estou tan implicada emocio-
nalmente con Fornelos, que me sinto 
unha fornelense máis.
          Levas catro anos co negocio. 
E antes xa eras perruqeira?
 Si, sempre fun perruqueira. Antes 
traballaba como empregada nunha 
perruquería de Ponteareas pero esta 
é a miña profesión, e case che podo 
dicir que tamén a miña vocación, 
desde que era moi nova.
        Por que montaches  o negocio 
aquí?
 Casualidades da vida. Aquí había 
xa, no seu tempo, unha perruquería. 
Puxérona en traspaso e  convencé-
ronme para lanzarme á aventura.
          Que valoración fas destes 

catro anos?
Non pode ser outra ca unha valora-
ción moi positiva. Estou moi contenta 
coa acollida  ata tal punto que podo 
dicir que moitas das clientas que me 
distinguen coa súa compañía son , 
máis que as miñas clientas, case as 
miñas amigas. Estamos traballando 
dúas persoas no negocio e como che 
dixen a valoración é moi satisfactoria.
            Que tipo de clientas tes aquí?
 Teño tanto clientas como clientes. 
E os abanos de idade son moi di-
versos, veñen desde persoas moi 
novas ata xente moi maior, pero na 
súa maioría son persoas maiores 
pois Fornelos, como sabes, ten unha 
poboación, como todo o rural galego, 
maioritariamente envellecida.
          Cantos anos ten a túa clienta 
máis maior?
 102
            Miña naiii
 ha ha ha, pois si, e está moi ben.

            Este é o negocio da túa 
vida?
 Agardo que si, a miña intención é xu-
bilarme aquí.
           Caramba, pero se aínda che 
queda moito para iso¡¡¡
 Pois así facédevos unha idea do 
contenta que estou en Fornelos.
              Que servizos ofreces ?
 Todo o referente á perruquería, depi-
lación e manicura.
              E que horario tes?
 De Martes a Xoves de 9:30 a 14:00 
e de 16:00 a 19:00.Os venres de 
9.30 a 19.00. E
 os sábados de 9.30 a 17.00
            Moitas grazas Samanta
 Grazas á Nova Peneira. Aproveito 
a oportunidade das vosas páxinas 
para desexarlle unhas moi felices 
festas a todos os meus clientes e 
amigos e dicir que a quen queira co-
ñecernos estarei encantada de que a 
nosa casa sexa tamén a súa

reportaxe

Os nenos e nenas do Colexio 
Padín troiteiro xérmolo de 

homes e mulleres libres

Arcade
Agro

Estrada de Soutomaior , 11
Arcade

“Non vou escatimar esforzos en servir ao meu pobo e 
poder consolidar o cambio político en Pazos”

 Luciano Otero,  alcalde de Pazos
 Se nalgún dos concellos da nosa área de influencia era evidente a necesidade do cambio  político  este era Pazos de Borbén. Despois de  máis de 20 
anos  de goberno do PP   o desleixo , a ineptitude, e  o nepotismo  sumiran a Pazos nun estado de esclerose  do que vai ser moi difícil que  saia. Non 
dubidamos da vontade nin da competencia do novo goberno nin de novo alcalde, pero si da vontade de colaboración da administración provincial e  
autonómica que se por algo se  ten caracterizado, nos  períodos do goberno do PP,   é por favorecer aos gobernos do seu partido e por discriminar aos 
concellos  que  gobernan outros.
 Hai algo que si hai que recoñecer que o PP fai ben, de feito faino mellor que ninguén: nunca se esquece dos seus: Agustín Reguera, ex alcalde  de  Sou-
tomaior, colocado na Xunta, Javier Bas, ex alcalde de Redondela, colocado na Deputación e  Andrés Iglesias ex alcalde de Pazos de Borbén, colocado 
tamén na  Deputación. Medio ano despois do histórico cambio político en Pazos nós conversamos co seu alcalde.

           Luciano, levas xa medio ano 
como alcalde, tempo suficiente 
para poderes emitir unha primeira 
valoración? 
 Hai dous sentimentos que poden 
describir perfectamente o meu es-
tado, ao respecto da túa pregunta: 
a enorme ilusión e o inmenso senti-

mento de responsabilidade. Custou 
moitísimo chegar ata aquí e desde 
logo que  este goberno e este alcal-
de non van escatimar esforzos , nin 
vontade, nin ilusión en servir ao noso 
pobo para que poidamos consolidar 
o cambio político que Pazos tanto ne-
cesitaba. . 

           É a primeira vez na historia 
da democracia que hai un alcalde 
diferente ao PP neste concello? 
 Correcto. No Pleno de investidura 
notábase unha alegría colectiva e 
temos unha responsabilidade con to-
das estas persoas que tanto loitaron 
polo cambio. 
              A situación aritmética 
non é fácil, tedes catro de 11 repre-
sentantes e dependedes do conce-
lleiro do Bloque e do PSOE. Como 
son estas relacións? 
 Creo que todos nos temos que adap-
tar a esta situación, mellorar día a día 
e aprender mutuamente a relacionar-
nos e convivir. Estamos seguros de 
que tanto o PSOE como o BNG que-
ren o ben colectivo para Pazos e non 
van perder a oportunidade de conso-
lidar o cambio político. Creo que nos 
4 anos do mandato teremos boas 
relacións porque  se non fose así, 
hipótese que non concibo, isto pasa-
ríanos factura nas urnas. 
                 En que situación atopas-
tes as finanzas do Concello? 
 Nunha situación de caos e descon-

trol. Atopámonos un remanente de 
600.000€  e incriblemente, unha chea 
de facturas no caixón sen pagar. 
                De cando son estas fac-
turas? 
 Atopámonos unha de 13.000€ de 
hai un ano que estaba sen pagar e 
algunha máis antiga tamén. 
 Este remanente non se pode gastar 
sen aprobación do pleno pero, o PP, 
que vén de ter anos de maioría ab-
soluta, non utilizou esta maioría para 
aprobar pagar a estes provedores 
despois de tantos meses. 
 Púidoo utilizar para mellorar a de-
puradora para non contaminar o río 
e non estar continuamente recibindo 
multas por iso. Acabamos de facer 
unha proposta para este fin. 
Tendo diñeiro, supoño que o único 
motivo polo que non o fixeron foi o 
desleixo e a falta de traballo, liderado 
e preocupación polos problemas do 
concello. 
            Cal é a vosa vontade ao 
respecto? 
 Un traballador ten que cobrar polo 
seu traballo, e se traballa para unha 

entrevista redacción

Luciano Otero

administración ten que cobrar axiña. 
É inadmisible que provedores do con-
cello estean meses sen cobrar polos 
servizos que prestaron. Nós pretende-
mos dar un xiro de 180 graos a este 
inaceptable desleixo. Queremos sufra-
gar estes pagos o antes posible e te-
mos pensado pagar aos provedores a 
15 días, para isto hai que Investir nas 
cousas importantes. 
          Entón aprobouse en pleno a 
utilización do remanente? 
 Si. Saíu aprobado en segunda volta 
con voto a favor do BNG e abstención 
do PSOE. 
             Que argumentou o PP para 
votar en contra? porque para xus-
tificar o non pagar os servizos que 
lle prestaron ao concello, e que na 
súa grande maioría foron encarga-
dos polo goberno do PP, hai que ser 
pouco menos que un mago da dia-
léctica 
 Asombrosamente votaron en contra 
de pagar gastos que asumiran eles ou 
para gastos correntes de luz, etc.
            Para que foi esta factura de 
13.000€ que estaba sen abonar? 
 Para un asfaltado. 
            Quen defendeu a postura do 
PP? 
 Eloísa. E facendo uso dunhas men-
tiras descaradas como a de que o al-
calde se gastou 20.000€ en remodelar 
o despacho e, o único que se fixo foi 
cambiar os mobles de sitio. Pedinlle 
por redes sociais que me presenta-
se esa factura de 20000€ e, a día de 
hoxe, aínda non o fixo. 
O único que se levou a Pleno sobre as 
instalacións municipais é para mello-
rar a rede eléctrica en todo o Concello 
porque está mal. Hai enchufes no meu 
despacho que están colgados cos ca-
bles polo chan, cando cheguei o com-
putador non tiña nin corrente. 
             Alén da cuestión económica 

que nos podes dicir do inicio da ac-
ción de goberno? 
 Xusto collemos as rendas do Concello 
antes do verán e había dúas cuestións 
importantes como a apertura de pisci-
nas ou o campamento de verán, que 
foi no que nos centramos ao comezo 
pois non había ningún trámite feito. 
Agora estamos a organizar un cam-
pamento de nadal para poder conciliar 
que é a primeira vez que se fai no noso 
concello, e temos ilusión e expectati-
vas razoables en que saia moi ben e 
poder ofrecer ese importante servizo 
de conciliación familiar á sociedade do 
noso pobo.. 
          Un asunto relevante, no que 
insistías  cando estabas na oposi-
ción, é o estado da estrada de Nes-
pereira, como está? 
 Pois como a Deputación tamén cam-
biou de Goberno, esperamos un tempo 
prudente para que puidesen asentar-
se. Xa en agosto solicitámoslle unha 
reunión por este tema, posto que un 
tramo tiña que licitarse xa, e comezar 
a traballar no seguinte. E aínda non 
temos resposta. Agardo recibir unha 
contestación rápida e satisfactoria da 
administración provincial. Mellorar esa 
estrada é unha necesidade de extre-
ma urxencia para Pazos de Borbén e 
non descansarei de esixilo ata que se 
faga.
Agora un asesor da Deputación, Javier 
Bas, tédelo moi preto en Redondela. 
E a Andrés Iglesias, o anterior alcalde, 
que agora está na Deputación de ad-
ministrativo, nun posto de confianza. 
Nun pleno, un veciño díxolle que se 
nos podía informar do asunto, parece 
que non lle sentou moi ben. 
A Javier Bas pregunteille cando pre-
sentou o novo “Plan de Concellos” do 
novo Goberno da Deputación, a el e 
ao presidente, expúxenlles o problema 
e comuniqueilles que xa había unha 

partida de diñeiro e un proxecto feito 
do anterior goberno e non obtiven res-
posta algunha. 
           Tivestes algún contacto coa 
Xunta de Galicia? 
 Co xerente do Sergas polo problema 
co Centro de Saúde, que non está ben 
e hai moita sobrecarga de traballo, hai 
que aliviar esta situación para unha 
soa profesional. Quedaron en estudar 
estas medidas, pero tampouco temos 
resposta aínda. Estamos pendentes 
dunha reunión a tres partes entre Con-
cello, Xunta e profesionais do centro. 
O noso obxectivo é que haxa outro ou 
outra médica máis. 
              Cantos profesionais da 
medicina hai agora no Centro de 
Saúde? 
 Hai unha soa doutora que ten que 
atender a unha cartilla de máis de 
1.600 pacientes e unha ocupación 
de urxencias de 3.000 persoas. Esta 
doutora ten moi boa vontade, pero é 
inviable atender a tanta xente e cunha 
poboación moi envellecida que esixe  
moitas visitas a domicilio. 
             Outro asunto preocupante 
coa anterior administración era o 
tema das verteduras de auga. Pui-
destes poñervos a traballar para 
arranxalo? 
 Sobre o remanente do que falabamos 
antes, xa levamos un investimento 
para a mellora de Moscoso e Amoe-
do. Estamos a acelerar todo o posible 
unha modificación puntual do Plan 
parcial que nos vai a permitir instalar 
unha nova depuradora. Temos unha 
empresa que se comprometeu de 
maneira inmediata a instalar unha de-
puradora provisional nas instalacións 
para solucionar estes problemas de 
verteduras. 
            E a colaboración da anterior 
administración existe? 
 Non, é inexistente. 

Máis un terzo dos pe-
regrinos que chegan 
a Redondela fano 

polo Camiño 
Portugués da Costa

  Desde o 1 de abril e ata o 30 novembro 
deste ao case 15.000 peregrinos atrave-
saron Redondela na súa peregrinaxe a 
Santiago de Compostela. Foron en con-
creto 14.859 os que pasaron pola Oficina 
de Turismo Municipal, 9.233 chagaron á 
vila polo Camiño Portugués tradicional 
e outros 5.626 (37,9%) fixérono desde 
Chapela a través do Camiño Portugués 
pola Costa. É precisamente este camiño 
polo litoral o que máis medra en número 
de peregrinos de todas as rutas Xaco-
beas. Dos máis de 444.000 peregrinos 
que chegaron no que vai de ao a Com-
postela, un 32% fano seguindo o Camiño 
Portugués, xa sexa o tradicional (20%) 
ou o da costa (12%). Os dous conflúen 
en Redondela e, se ven o camiño polo 
interior segue a ser o máis transitado por 
detrás do Camiño Francés, o do litoral é 
o que máis medra de todas as rutas xa-
cobeas desde que se fixo oficial en 2016. 
Trátase dun atractivo máis para o turismo 
de Redondela, explica a concelleira Rita 
Pérez, “xa que permite coñecer tamén 
outros puntos do municipio menos visita-
dos polos turistas, e cunhas espectacula-
res vistas ao seu paso por Chapela”.
No caso de Redondela a media mensual 
de peregrinos é duns 1.875, pero a cifra 
varía moito en función do mes, superando 
de longo os 2.000 peregrinos mensuais 
nos meses de maio a xullo, e rondando 
os 3.000 en agosto e setembro.
En canto á procedencia dos peregrinos a 
cifra de estranxeiros supera á dos nacio-
nais. As cifras da Oficina de Turismo de 
Redondela recollen que foron 8.902 os 
peregrinos internacionais por 5.957 espa-
ñois. Alemaña (1.616), Portugal (1.382), 
Italia (948) e EUA (823) son os países de 
orixe maioritarios. En canto aos peregri-
nos españois a comunidade que máis 
se repite é Andalucía (1.601), seguida de 
Madrid (1.160), Valencia (791), Cataluña 
(528) e Galicia (321). É tamén salientable 
a diferencia que existe en canto á épo-
ca do ano elixida para facer o Camiño 
se falamos de estranxeiros ou nacionais, 
porque se ben os alemáns e americanos 
prefiren os meses de primavera e outo-
no, os españois fan o camiño maioritaria-
mente en xullo e agosto.

Pedro M. Cortegoso Gago,  traballador do sergas

opinión
Paseando por Marínselfie

Paseando calquera domingo polo en-
torno da Alameda de Marín o máis nor-
mal é atoparse algún ou algúns conte-
dores do lixo desbordados e o entorno 
cun aspecto lamentábel. Non é anec-
dótico, ven sendo o habitual nos últi-
mos meses, por non dicir anos. E todo 
pola deixadez dos nosos responsábeis 
municipais que non teñen interese en 
poñer orde e comezar a multar a quen 
fai isto.
Non lonxe de alí, cruzando a estrada, 
temos a nosa particular “obra do Esco-
rial marinense”: o futuro auditorio. Una 
obra que vai levar o premio á tardan-
za, e que en Marín comparamos coas 
obras do novo Mercadona. Ambas co-
mezaron a un tempo, pero mentres no 
auditorio estiveron paradas ou cuns 
poucos operarios e pouca maquinaria, 
a construción do Mercadona foi un vis-
to e non visto, con moitos traballores 
e moita maquinaria traballando perma-
nentemente. Cando se traballa para o 
capital privado non se perde o tempo, 
cando é para unha administración non 

hai presa, sempre apareceran cartos a 
maiores para cubrir o “aumento de cus-
tes” e os retrasos.
As vistas que temos desde a Alameda 
están cada vez máis achicadas pola 
crecente muralla de condetores de 
transporte de mercancías, grazas á 
xenerosidade da Autoridade Portuaria. 
Xenerosidade coa empresa que amon-
tona eses rectángulos valeiros diante 
dos nosos fuciños e en pleno centro 
de Marín. Nesas frecuentes conversas 
que teñen o Presidente da Autoridade 
Portuaria e a Alcaldesa de Marín non 
poderían adicarlle un minuto para solu-
cionar esta vergoñenta situación?
A cen metros da Casa Consistorial 
temos outro exemplo da boa xestión 
urbanística dos nosos selfie-gobernan-
tes. Un solar abandonado con entullos, 
maleza e unha colonia de gatos ben 
mantidos. Se continuamos camiñando 
,en dirección ao pouco que queda en 
Marín de casco historico, podermos ir 
contanto os innumerábeis baixos co-
merciais fechados e as casas en ruí-

nas ou a medio facer que decoran a 
nosa vila.
Se nós achegamos un día de feira, ou 
un sábado, ao mercado poderemos 
comprobar cos nosos propios ollos o 
caos automobilístico que se apodera 
da zona. Instalarían moitas cámaras 
para controlar o tráfico, pintarían moi-
tas zonas azuis e zonas de carga e 
descarga para limitar o tempo de par-
camento dos vehículos, mais o des-
control é evidente e habitual.
E mentres temos que padecer estas 
cinco situacións, desde o goberno de 
Marín véndenos plans de sostenibilida-
de e axendas urbanas onde nós pintan 
todo de verde. Defendendo o medio 
ambiente contra o cambio climatico e 
anunciandonos a boa nova dunha futu-
ra xestión sostíbel dos recursos. E coa 
misma fachenda que venden iso tamén 
defenden a capa e espada a presencia 
na ría dunha empresa contaminante 
como ENCE.
Todo isto intercalado entre fotos, moi-
tas fotos, da alcaldesa e o seu séquito 

municipal en todo canto evento hai. Pa-
rece ser que a política actual consiste 
en facerse moitos selfies e fotos para 
subir ás redes sociais (non lles debe 
ir tan mal que até lles saíron imitado-
res na oposición), e organizar moitas 
eventos lútico-festivo-gastronómicos 
para ter á xente contenta.
A pax romana da señora Ramallo non 
serve para solucionar os problemas ur-
banísticos de Marín, para iso fai falla 
vontade política, non ter medo ao en-
frentamento e poñer a traballar ao con-
celleiro de urbanismo.

ramÓn 
cabanillas, 
105
moaÑa
986 31 56 25

O teu 
xornal en 
galego

O BNG demanda o cumprimento da lei dos 
símbolos de Galiza en relación ao himno

O Grupo Municipal do BNG insta ao Concello de Marín a interpretar a 
versión completa do Himno galego nos actos oficiais

 O Grupo Municipal do Bloque Nacio-
nalista Galego (BNG), presentou unha 
moción que esixe o cumprimento da 
Lei dos Símbolos de Galiza no que 
respecta á interpretación do Himno de 
Galiza nos actos oficiais do Concello.
Na exposición de motivos da moción, 
o BNG destacou a observación reite-
rada de incumprimento das leis rela-
cionadas co Himno en diversos even-
tos, tanto organizados polo Concello 
de Marín como en colaboración con 
terceiros, nos que se interpreta unha 
versión reducida e non oficial do Him-
no, composta por tan só dúas estrofas 
en lugar das catro completas estable-
cidas pola Lei dos Símbolos de Galiza.

 O Grupo Municipal do BNG en Ma-
rín solicita ao Concello que, en to-
dos os actos oficiais nos que sexa 
necesario interpretar o Himno ga-
lego, se cumpra co establecido na 
Disposición Adicional Terceira da Lei 
5/1984, que regula os Símbolos de 
Galiza. Isto inclúe a interpretación 
completa das catro estrofas do Him-
no.
 A moción foi presentada co obxecti-
vo de asegurar o cumprimento da le-
xislación vixente en relación co Him-
no, garantindo a súa interpretación 
na súa totalidade en actos oficiais do 
Concello de Marín e así preservar a 
súa integridade artística e cultural.

Marín

O rexurdir do Comercio de Proximidade en 
Marín: Unha Mirada Optimista ao Futuro

Yonathan Carreira Figueiras (Director Xerente Centro 
Comercial Aberto Estrela de Marín)

 Nos últimos anos, o comercio de proxi-
midade en Marín experimentou unha se-
rie de transformacións que deixaron una 
pegada significativa na comunidade local. 
Aínda que os retos non foron poucos, a 

resiliencia e a adaptabilidade do tecido 
comercial local creou un entorno comer-
cial que reflicte a vitalidade e a autenticida-
de desta vila da provincia de Pontevedra.
 O comercio de proximidade, coas súas 

tendas e negocios familiares, é o alma de 
calquera localidade En Marín, este tecido 
comercial foi testemuña fiel da evolución 
do consumidor moderno e soubo axus-
tarse ás demandas cambiantes. A pesar 
da competencia de grandes cadeas e do 
auxe do comercio electrónico, os comer-
ciantes locais atoparon formas innova-
doras de destacar, coas que ofrecen un 
valor único aos seus clientes.
 Un dos aspectos máis notables, é a co-
nexión persoal que ofrece o comercio de 
proximidade.
 Os propietarios das tendas coñecen 
aos seus clientes polo nome, compren-
den as súas necesidades e ofrecen un 
servizo personalizado que dificilmente 
se atopa nos grandes establecementos. 
Esta conexión humana é un tesouro que 
agrega un valor inigualable á experiencia 
de compra e contribúe á construcción 
dunha comunidade máis forte e cohe-
sionada.
 Ademais, o incremento do interés nos 
productos locais e sostibles beneficiaron 
ao comercio de proximidade en Marín. 
Os consumidores agora valoran, non só 
a calidade dos productos,
senón tamén a súa orixe e a historia que 
existe detrás deles. Isto levou a un rena-
cer de tendas especializadas que ofre-
cen productos locais, desde alimentos 
frescos ata artesanías únicas,
proporcionando aos residentes de Marín 
unha gama máis amplia e auténtica de 
opcións de compra.
 Nembargantes, non podemos ignorar 
os desafíos que enfronta o comercio de 
proximidade. A
pandemia da COVID-19 deixou cicatri-

ces na economía local, pero tamén ser-
viu como catalizador para a innovación 
e a adaptación. A dixitalización dos ne-
gocios locais, a implementación de ser-
vizos de entrega (os nosos asociados, 
entregan en 24h os seus productos en 
calquera punto da península) e a pre-
senza na plataforma en liña
www.comerciodomorrazo.com, permi-
tiron aos nosos comerciantes chegar a 
unha audiencia máis amplia e manterse 
relevantes nun mundo cada vez máis 
conectado.
 Incidindo neste punto, vimos de instalar 
un MUPI dixital que permitirá aos esta-
blecementos asociados, publicitarse 
dunha maneira máis eficaz xa que re-
presenta una oportunidade única para 
o comercio local, no reto de mellorar a 
comunicación publictaria na contorna 
urbana.
 En resume, a situación actual do co-
mercio en Marín é una testemuña da 
fortaleza e a resistencia da comunidade 
local. A medida que os consumidores 
continúan procurando experiencias de 
compra máis auténticas e conectadas, 
o comercio estará ben posicionado para 
prosperar. Para isto, é crucial que a veci-
ñanza continúe apoiando a estos nego-
cios locais, recoñecendo a súa importan-
cia, non só como proveedores de bens e 
servizos, senón como
alicerces fundamentais que dan forma á 
identidade e á vitalidade de Marín. Cun 
enfoque colaborativo e unha aprecia-
ción renovada “polo local”, o comercio 
de proximidade en Marín ten o potencial 
non só de recuperarse, senón de flore-
cer nos vindeiros anos.

O Morrazo

Bueu

O concello de Bueu organiza un nadal   
 cultural, deportivo e familiar

 Félix Juncal, alcalde da vila, e Carmen García, concelleira de cultura, destacan o “peso fundamental dos colectivos” e inciden na variedade  de pro-
postas
 Entre as actividades atópanse espectáculos de maxia, circo, contacontos, cinema, actuacións musicais, obradoiros, xogos de mesa, futsal e moito máis
 Os máis pequenos e pequenas recibirán as habituais visitas do Apalpador, de Papá Noel e dos Reis Magos

 O Concello de Bueu presenta unha 
programación ampla e variada para 
este Nadal, moi centrada nas familias 
e nos eventos para compartir estas 
festas entre a cativada e as persoas 
maiores, e con propostas culturais e 
deportivas das que se poderá gozar do 
15 de decembro ao 7 de xaneiro. Así 
o destacaron Félix Juncal, alcalde da 
vila, e Carmen García, concelleira de 
cultura, quen durante a rolda de prensa 
deste luns fixeron fincapé na aposta do 
goberno local polas actividades para 
todas as idades, e nas que tamén co-
laboran, como é habitual, os colectivos 
culturais e sociais, que teñen “un peso 
fundamental”.
 A programación iniciarase este ven-
res, 15 de decembro, coa inauguración 
da tradicional alfombra de Nadal que 
elaboraron as persoas integrantes da 
Asociación Cultural Cunchas e Flores. 
O acto terá lugar ás 20.30 horas na 
Sala Amalia Domínguez Búa e nel ac-
tuará o Coro María Soliña de Cangas. 
Ese mesmo día, ás 21 horas, o Cine-
club Bueu proxectará O triángulo da 
tristeza de Ruben Östlund.
 O sábado, o Club de Buceo Ons orga-
nizará unha xornada de bautismos de 
mergullo solidario coa que se unirán á 
campaña “Ningún neno sen xoguete”. 
A actividade desenvolverase a partir 
das 17 horas nas instalacións da pis 
cina municipal da vila, e nela poderán 
participar, previa inscrición, as persoas 
de oito anos en diante, as cales debe-
rán traer un xoguete novo ou de segun-

da man que se doará a unha ONG.
 Esa mesma tarde a música coral será 
moi protagonista con dous concertos. 
Ás 18.30 horas, desenvolverase o XV 
Concerto de Nadal organizado polo 
Coro de Cela na Igrexa da parroquia; 
e ás 19.30 horas, será o concerto de 
vilancicos “Xa chega o Nadal”, que 
promove a Coral Polifónica de Bueu. O 
domingo continuará a música coral co 
Festival Encanto, da man da Coral Po-
lifónica Beluso a partir das 19.30 horas 
na Igrexa Parroquial de Beluso.
O venres 22, a escritora viguesa María 
Oruña presentará na Sala Multiusos do 
Centro Social do Mar o seu último libro 
Los Inocentes, nun acto organizado 
pola Libraría Miranda que se celebrará 
ás 19 horas. 
O sábado, no Pavillón Municipal de 
Beluso celebrarase un dos eventos 
novidosos deste ano, o Mercado de 
Nadal que organizan os colectivos da 
parroquia, como son Asbel, Asocia-
ción Cultura de Sanamedio e Novos 
Ventos. Así, entre as 10 e as 20 horas 
haberá produtos á venda e actividades 
culturais para todos os públicos como 
mostra de artesáns, actuacións, obra-
doiros, chocolatada, sorteos... Con 
esta proposta, dende os colectivos 
buscan amenizar a parroquia nestas 
datas de Nadal.
Pola noite, ás 20 horas, o Centro So-
cial do Mar acolle o concerto de Nadal 
da Banda de Música Artística de Bueu. 
O domingo, día de Noiteboa, os máis 
pequenos e pequenas recibirán entre 

as 16 e as 19 horas a visita de Papá 
Noel no Centro Social do Mar. Ade-
mais, tanto ese día pola tarde, como o 
25 pola mañá, o grupo de Retrouso or-
ganizará o tradicional Bando de Nadal 
en Cela.
 O 26 programarase unha sesión de ci-
nema familiar no Centro Social do Mar, 
onde a partir das 18.30 horas se pode-
rán ver dous filmes, concretamente El 
chico que salvó la Navidad e Placido.
 O 27, o Mago Noel visitará o Centro 
Social do Mar ás 19 horas para deleitar 
ao público asistente con sorprendentes 
xogos de maxia. 
 O xoves 28 o Apalpador chegará a 
Bueu ás 11 horas, onde se reunirá cos 
nenos e nenas na Praza do Concello. E 
xa pola tarde, ás 19.30 horas, proxec-
tarase no Centro Social do Mar o docu-
mental A última dorna de Ons, do músi-
co bueués Antón Davila e do fotógrafo 
Anxo Cabada, no que se conta a his-
toria de Cesáreo Patiño, mariñeiro de 
oitenta anos supervivente dunha forma 
de faenar na illa de Ons a bordo da súa 
dorna. Neste audiovisual destacan as 
imaxes terrestres e aéreas dun lugar, a 
Illa de Ons, considerado un dos gran-
des patrimonios naturais e históricos 
da vila bueuesa.
 O venres 28, o Nadal trasládase á 
Casa da Aldea de Meiro, onde se po-
derá gozar a partir das 18 horas do 
espectáculo “Maxia na Manga” e da 
actuación da Cantadela de Meiro, coa 
colaboración da Asociación Veciñal A 
Morada. 

 O sábado haberá dous festivais de 
Nadal: na Casa do Pobo de Beluso ce-
lebrarase ás 17 horas o da Asociación 
Cultural Novos Ventos; e no Centro So-
cial do Mar, ás 20 horas, o da Asocia-
ción Española Contra o Cancro.
 O domingo 31, a cativada poderá to-
mar as uvas de despedida do ano da 
man de Peter Punk e Os Jalochos, e 
as tradicionais “badaladas miúdas”, 
que serán ás 11.30 horas na Praza do 
Concello. Tamén ese día pola mañá se 
celebrará a carreira Silvestre con Ga-
laicas, na que haberá xogos para a ca-
tivada e a tradicional carreira pedestre.
O mércores 3 de xaneiro, ás 18.30 ho-
ras poderase gozar no Centro Social 
do Mar do espectáculo “Abracadaver”. 
O xoves ás 17.30 horas será a xinca-
na infantil organizada pola Asociación 
de Comerciantes de Bueu; e ás 18.30 
horas, no Torrecino de Cela, o conta-
contos de Nadal con Olalla González e 
Marc Taeger. 
 O 5 de xaneiro está programado un re-
cibimento cos Reis Magos que chega-
rán ás 11.00 horas ao peirao nas em-
barcacións tradicionais, como xa vén 
sendo habitual nos últimos anos. Pola 
tarde, en torno ás 17.00 horas, sairá a 
cabalgata nun percorrido polas rúas do 
casco urbano, e pola noite, haberá un 
baile para persoas maiores co Grupo 
Azabache no Centro Social do Mar. 
E xa o mesmo día 6, a Asociación Cul-
tural Santos Reis organiza a Romaría 
dos Santos Reis, cuxos festexos terán 
lugar na capela ás 12.30 horas.

Bueu

Bueu continúa co reparto de composteiros individuais entre a cidadanía

 O Concello de Bueu repartiu este 
venres un total de vinte e catro com-
posteiros individuais (COIN) entre a 
veciñanza da vila que os solicitara. 
Paula Casal, mestra composteira do 
ente supramunicipal, foi a encargada 
de facer o reparto no Centro Social do 
Mar, onde explicou o funcionamento 
destes recipientes de reciclaxe. No 

acto tamén estivo presente Isabel 
Quintás, concelleira da área de xes-
tión de residuos, así como o respon-
sable da empresa concesionaria do 
servizo de mantemento dos centros 
de compostaxe comunitaria.
Os composteiros entregados hoxe fo-
ron adquiridos, como vén sendo ha-
bitual durante este ano, con cargo á 

subvención concedida con cargo ao 
Plan de recuperación, transformación 
e resiliencia, financiado pola Unión 
Europea-NextGenerationEU.
 Entre os obxectivos que se preten-
den acadar están tratamento por 
compostaxe da fracción orgánica 
producida nas vivendas, así como re-
ducir a entrada no circuíto de xestión 

do lixo do concello de calquera tipo 
de residuo orgánico biodegradábel, e 
prover dos materiais necesarios para 
implantar o tratamento ‘in situ’. 
 Así búscase que cada vez unha 
maior poboación se adhira a este 
sistema. Por iso lémbrase á cidada-
nía interesada que se poderán seguir 
solicitando composteiros de balde, a 
través dun formulario web dende a 
web municipal ou enviando un correo 
electrónico a compostaxe@concello-
debueu.gal.
 O Concello de Bueu comezou no 
2016 cunha política exhaustiva para 
dotar ao maior número posible de 
composteiros nas vivendas e, segun-
do os datos do departamento, xa son 
máis de catrocentos os COIN entre-
gados.
 Así mesmo, o goberno local apos-
tou pola instalación de tres centros 
de compostaxe comunitaria a través 
do Plan Revitaliza da Deputación de 
Pontevedra, situados na zona das 
Lagoas, na rúa Xosé María Estévez, 
e no centro de Beluso, que contan 
cunha gran aceptación social por par-
te das persoas usuarias.

 Unha vintena de veciños e veciñas reciben os composteiros solicitados da man da mestra composteira da Mancomunidad
 O goberno local apostou no 2016 de forma firme pola compostaxe e xa conta con tres centros comunitarios de tratamento e xa son máis máis de 
catrocentas as vivendas que dispoñen de composteiros individuais

O BNG de Gondomar propón un Consello 
Municipal do Comercio para

escoitar as necesidades do sector

Nigrán

Nigrán

 O Bloque Nacionalista Galego propón 
un
Consello Municipal do Comercio Lo-
cal e do Consumo en Gondomar para 
escoitar as necesidades e demandas 
do sector. A organización nacionalista 
considera necesario contar con este 
órgano consultivo para
fomentar unha maior participación do 
tecido comercial e dos seus axentes 
locais nas decisións do Concello.
 “Esta proposta busca abrir un espa-
zo de traballo estábel que potencie a 
calidade e a competitividade do noso 
comercio de proximidade, que o dina-
mice, á vez que facilite o desenvolve-
mento adecuado, continuo e ordenado 
que precisa”, defendeu a portavoz mu-
nicipal do BNG de Gondomar, Manuela 
Rodríguez.
 Esta medida é un dos acordos logra-
dos polo Bloque para desbloquear a 
adxudicación do proxecto de huma-
nización da Praza Manuel Alonso. Un 
acordo que inclúe, entre outras cues-
tións, o compromiso do Goberno mu-
nicipal para minimizar o impacto das 
obras e permitir o correcto funciona-
mento dos servizos e dos negocios da 
contorna. Nese sentido acordouse que 

os traballos non comecen até despois 
de Reis,
precisamente para non interferir na 
campaña comercial do Nadal.
  “As melloras incluídas polo BNG para 
mellorar este proxecto recollen propos-
tas da veciñanza e do tecido comercial 
de Gondomar afectados: mantemento 
do tráfico por Manuel Losada, novo 
aparcadoiro ou o establecemento de 
zonas de aparcamento regulado”, des-
tacou Rodríguez, que salientou a im-
portancia de favorecer un diálogo con-
tinuo entre a Administración Local e os 
axentes locais, entidades e colectivos 
do sector na localidade.
 Entre os obxectivos deste Conse-
llo Municipal do Comercio Local e do 
Consumo, a voceira nacionalista ase-
gurou que permitirá elaborar propostas 
para futuros plans, proxectos e iniciati-
vas de actuación municipal. Porque en 
Gondomar, malia o continuado peche 
de negocios, levamos anos sen verda-
deiras iniciativas políticas para evitar o 
seu desmantelamento”, lamentou Ro-
dríguez.“E o comercio de proximidade 
é un actor vital para dinamizar a vida 
no noso concello, con emprego estábel 
e produtos de calidade”, salientou.

Val Miñor

O concello de Nigrán rende homenaxe 
póstumo a María García

Domínguez, de ‘O Quiosco de Tito’

O Concello de Nigrán rendeu home-
naxe póstuma onte a María García 
Domínguez, propietaria do coñecido 
como ‘O quiosco de Tito’ de Priegue e 
falecida o 7 de xuño de 2021. O Con-
cello elixiu esta data porque este nego-
cio vertebrador de toda unha parroquia
se inaugurou o 16 de decembro de 
1980. No acto público, ao que acudíu
veciñanza e familiares, o alcalde des-
cubríu unha placa situada nun perpiaño 
ao carón do propio quiosco, pechado 
desde hai 7 anos. “En recoñecemento 
a súa contribución ao desenvolvemen-
to comercial en Priegue durante preto 
de 40 anos. A veciñanza de Priegue 
non esquecerá nunca este quiosco 
exemplar’, di o texto. O momento máis 
emotivo tivo lugar cando a súa neta leu 

un poema escrito pola súa tía Belén e
cando ‘Tito’ recordou a súa muller. Ade-
mais, o grupo de gaitas ‘Malaherba’ de 
Eixotolo amenizou o acto.
  “Este quiosco forma parte da Histo-
ria de Priegue; convertíuse nun centro 
de reunión da veciñanza, nun lugar 
onde descubrir cada mañá as noticias 
e no que charlar. Un pequeno negocio 
que contribuíu á dinamización social 
e tamén cultural da zona”, sinalou o 
alcalde, Juan González. ‘O quiosco 
de Tito’ (coñecido así popularmente) 
subministrou prensa, revistas, cromos, 
chucherías... a adultos e crianzas de 
todo Nigrán, convertíndose en todo un 
símbolo de Priegue nunha importante 
testemuña do desenvolvemento eco-
nómico da parroquia e do municipio.

“Este quiosco forma parte da Historia de Priegue; convertíuse nun centro 
de reunión da veciñanza, nun lugar onde descubrir cada mañá as noticias 
e no que charlar. Un pequeno negocio que contribuíu á dinamización so-
cial e tamén cultural da zona”, sinalou o alcalde, Juan González.

Obradoiro de percusión africana 
en Nigrán

O vindeiro sábado 30 de decembro 
realizarase en Nigrán un obradoiro de 
percusión africana impartido por An-
drés Rivero e organizado pola Escola 
de Música Municipal, en colaboración 
co Concello. Será a segunda edición 
deste curso, que na ocasión anterior 
cubriu todas as prazas que ofertaba.
 O curso, de tres horas de duración, 
incluirá contidos de técnica, linguaxe 
e ritmos do djembé, instrumento de 
percusión da costa oeste africana. A 
organización facilitará os materiais ne-
cesarios, polo que non é preciso ter 
instrumentos nin experiencia previa 

para asistir.
 O obradoiro terá lugar na Escola de 
Música Municipal de Nigrán, situada na 
antiga biblioteca municipal do Ceán, en 
horario de 11:00 a 14:00h. Ten un cus-
te de 15€ e é preciso realizar inscrición
previa, para reservar a praza, no 615 
914 161 ou no correo
latexopercusion@gmail.com.

Andrés Rivero
Nigrán, 1981.
 De formación autodidacta, investigou e 
formouse xunto a grandes mestres da 
percusión afrobrasileira, afromandinga 

e afrocubana como Mamady Keita, 
Harouma Dembelé, Mario Pam, Gabi 
Guedes, Marivaldo Paim, “Memeu” 
de Olodum, Bira Santos, Jaír Rezen-
de, Ícaro Sá, Nei Sacramento, Dendê 
Macedo ou Crá Rosa, entre moitos 
outros, tanto en Europa como en Sal-
vador de Baía ou Guinea Bissau.
 Como músico participou en grupos 
como Trópico de Grelos, Perfusión 
ou A Companhía do Ruído, entre ou-
tros.
 A súa experiencia docente comezou 

en 2011, impartindo talleres grupais 
e clases regulares en diferentes 
proxectos como a escola de Trópico 
de Grelos ou Galinké. Ten formado 
parte do equipo docente no Curso 
internacional Merza Percusión en 9 
edicións desde 2012.

Desde 2020 atópase inmerso en La-
texo Percusión, proxecto que dirixe 
tanto na súa rama artística como for-
mativa, mentres colabora, tocando e 
gravando con outras formacións.

O  concello de Nigrán colabora na gala 
solidaria con Galiclown este venres no 

auditorio municipal
Galiclown é unha ONG de ‘paiasos de hospital’ formada por voluntariado 
de diferentes campos artísticos que visitan a crianzas hospitalizadas

Nigrán

O Concello de Nigrán colabora este 
venres 22 de decembro co Centro Cul-
tural de Baíña e o Grupo Ardelume na 
organización da ‘Gala Solidaria a favor 
de Galiclown’ desde as 18:30 horas no 
Auditorio Municipal. Na mesma terá lu-
gar a actuación do grupo xuvenil Music 

Bros e haberá pandereteiras e baile 
do Colexio Atlántida e de Danzarte e 
Cova Stars. Galiclown é unha ONG de 
‘paiasos de hospital’ formada por 30 
voluntarios e voluntarias de diferentes 
campos artísticos que visitan a crian-
zas hospitalizadas no Hospital Álvaro 

Cunqueiro para tratar de paliar as súas 
doenzas creando ilusións e liberando 
tensión mediante a maxia, o humor, 
contacontos...  
 “Estamos encantados de po-

der ofrecer o noso Auditorio e colabo-
rar na organización dunha gala a favor 
de Galiclown, o seu traballo con crian-
zas no hospital é especialmente emo-
cionante e necesario, por eso nos 

A Guarda

Redacción

O albergue municipal da Guarda pechas as 
súas portas durante as semanas de Nadal

 Nos últimos anos escollese as semanas de Nadal para pechar o Albergue 
Municipal de Peregrinos ante a redución do número de peregrinos nestas 
datas.

 A longo deste ano o incremento do 
número de peregrinos que percorren 
as nosas rúas foi notable con datos 
rexistrados na Oficina do peregrino 
en Santiago con 52.000 peregrinos 
a día de hoxe, superando os 30.600 
rexistrados en todo o 2022.
 A partir de novembro, como ven 
sendo habitual, a peregrinación re-
dúcese a menos de 100 persoas 
chegadas a Santiago de todos os 
camiños. Isto representa menos de 
10 peregrinos diarios rexistrados do 
Camiño Portugués da Costa.
 En definitiva, os meses de menor 
afluencia de peregrinos son decem-
bro e xaneiro. Os días tan curtos e 
a maior probabilidade de mal tempo 
son as razóns polas que os pere-
grinos evitan realizar o camiño nos 
meses de inverno. Tamén poden in-
fluír as celebracións de nadal.
 Aqueles peregrinos que escollen 
estas datas para camiñar a Santia-
go buscan precisamente un camiño 

con pouco tránsito que lles aporte 
tranquilidade e soidade. Ademais 
estes peregrinos de inverno adoi-
tar escoller aloxamentos turísticos 
como hoteis onde dispoñen doutras 
facilidades como cuartos individuais 
e unha maior flexibilidade na hora 
da saída.
 Durante o mes de novembro no 
propio albergue municipal houbo 
8 días cun só peregrino e outros 
7 días sen peregrinos aloxados, 6 
corresponden ao final do mes, cun 
total de 51 peregrinos. Nestas se-
manas de decembro foron 23 os pe-
regrinos rexistros no albergue con 6 
días sen peregrinos.
 Aproveitando o peche do albergue 
realizaranse tarefas de mantemento 
das instalacións.
 Polo que o Albergue Municipal de 
Peregrinos permanecerá pechado 
do luns 18 de decembro ata o do-
mingo 14 de xaneiro, abrindo nova-
mente a partir do luns 15 de xaneiro.

A Deputación remata actuacións de man-
temento en 88 campos de fútbol de 41 con-

cellos da provincia

  A Deputación de Pontevedra acaba 
de rematar o acondicionamento anual 
de 88 campos de fútbol de 41 conce-
llos da provincia de Pontevedra, dos 
que 63 correspóndense con instala-
cións de herba sintética e os 25 res-
tantes de herba natural. As actuacións 
están encadradas dentro do programa 
de mantemento provincial de campos 
de fútbol, co que a Deputación apor-
ta maquinaria e persoal para levar a 
cabo o mantemento e cuxo obxectivo 
é conservar as cubertas nas mellores 
condicións para a práctica deportiva e, 
ao mesmo tempo, aumentar a súa vida 
útil.
 No caso dos terreos artificiais os pro-
cesos que se levaron a cabo foron a 
limpeza e retirada de elementos vexe-
tais e corpos estraños que se acumu-

lan co paso do tempo (papeis, follas, 
tapóns, etc.), a descompactación do 
céspede con maquinaria especializa-
da que incrusta unhas púas de goma 
vibrantes e o cepillado da cuberta arti-
ficial e recebado, é dicir, reposición de 
area ou caucho.  A maquinaria dispo-
ñible para facer estes traballos foi un 
tractor e un apeiro subsolador-varredo-
ra. 
 No que respecta aos campos de herba 
natural as actuacións realizadas foron 
escarificado (realización de pequenos 
cortes verticais) para aumentar a den-
sidade da herba, picado da superfi-
cie para o aireado da terra, recebado 
(aporte de arena), e sementeira. A ma-
quinaria empregada neste caso foi un 
tractor e tres apeiros: picador, escarifi-
cador e sementador.
 Neste 2023 actuouse en campos de 
fútbol dos concellos da Cañiza, A Estra-
da, A Illa de Arousa, Agolada,  Arbo, As 
Neves, Baiona, Barro, Caldas de Reis, 
Cambados, Campo Lameiro, Cangas, 
Covelo, Gondomar, O Grove, Lalín, 
Meaño, Meis, Moaña, Mondariz, Mo-
raña, Nigrán, Pazos de Borbén, Poio, 
Ponteareas, Ponte Caldelas, Pontece-
sures, Pontevedra, Portas, Redondela, 
Ribadumia, Salceda de Caselas, Sal-
vaterra de Miño, Sanxenxo, Silleda, 
Tomiño, Tui, Valga, Vigo, Vilaboa e Vi-
lagarcía de Arousa.

O Plan de Mantemento anual ten por obxectivo conservar 
as cubertas nas mellores condicións para a práctica depor-
tiva e aumentar a vida útil destas instalacións deportivas

O artista Xosé Cabaleiro converte o universo galego en pedra

“Estou desexando facer unha exposición en Redondela”

Por Aaron Franco

Xosé Cabaleiro, artista

          Cóntanos as características 
desta exposición que está xa a pi-
ques de rematar?
 Comezou o 19 de xuño a raíz de que 
me chamara a dirección de márke-

ting do Cunqueiro. 
Remata xusto aos 
seis meses, o 19 
de decembro. A ex-
posición desenvól-
vese nas cafeterías 
do hospital, na de 
consultas hai tamén 
unha exposición de 
fotos do piñeiral de 
Camposancos, e a 
temática é a simbo-
loxía galega.
              Algunha en 
concreto?
Diversa e plural, 
pero toda pode 
identificarse clara-
mente con Galicia: 
Hai, lareiras, lava-
doiros, simboloxía 
castrexa...
           De cantas 
pezas consta e de 
que tamaños?
Expuxen 46 pezas e 
os tamaños son moi 
diferentes, hai pe-
zas moi pequenas e 
pezas grandes. Son 
todas feitas de gra-

nito.
            As pezas fixéchelas ad hoc 
para a exposición, ou xa as tiñas 
feitas?
 Son pezas que xa tiña, funas crean-

do ao longo do tempo. O ano pasa-
do xa fixen na Guarda a exposición 
Pedras.
         Esta pregunta non é preci-
samente para Pulitzer pero con-
feso que teño curiosidade en sa-
ber como fixeches para levar 46 
pezas de pedra, algunhas delas 
grandes, desde A Guarda ata o 
Cunqueiro?
 Ha, ha, ha , ha ha, pois pouco a 
pouco e nunha furgoneta claro.
           Supoño que as pezas están 
á venda?
 Si, claro que si. Calquera que es-
tea interesado nalgunha das miñas 
pezas  pode contactar comigo a tra-
vés da miña páxina web, e se che-
gamos a un acordo económico eu 
estaría encantado.
          Hai tempo que non falamos 
contigo .Cóntanos que estas a fa-
cer a maiores desta exposición?
 Estou na escola de artes e oficios 
de Vigo. Levo dous anos facendo 
talla e escultura e agora teño a ilu-
sión de facer esculturas de poetas 
galegos e galegas.
          Que interesante, e como tes 
pensado facer iso?
 A partir de poemas en concreto vou 
tratar de que se poidan ver e tocar 
as emocións que o poema transmi-
te.
           Botas de menos a túa faceta 
de taberneiro?

 Agora xa non. Ao principio si.
            Cando descubriches a túa 
vocación de escultor?
 Sempre me gustou, de feito cando 
tiña un local de hostalaría en Re-
dondela facía cousas porque a ne-
cesidade de expresar o que sinto a 
través das  creacións téñoa desde 
sempre. Eu creo que naceu comigo.
            Como están os piñeiros de 
Camposancos?
 Déronme permiso este verán para 
volvelos pintar e xa están repinta-
dos. T toda a loxística púxoa a Enti-
dade Local Menor de Camposancos. 
Eu boto de menos unha maior impli-
cación das administracións para in-
cluír aos piñeiros nas campañas de 
publicidade do noso concello.
                Un artista nace ou faise?
 Pode facerse pero é preciso ter cer-
to talento innato.
             Rematamos Cabaleiro cun-
ha pregunta que me gusta facer a 
todos os e as artistas que entre-
visto: A finalidade da arte debe de 
ser só estética?, ou ti es dos que 
, coma min, pensamos que a arte 
non se debe separar do contexto 
do que forma parte e debe de to-
mar posición ante os fenómenos 
que acontecen na realidade?
Desde logo que eu coincido contigo 
en que a arte non se pode separar 
do que sucede na realidade da que 
forma parte.

Xosé Cabaleiro

Baixo Miño

“Todo o que dicía o alcalde en campaña quedou reducido a fogos de 
artificio. Temos un goberno que traballa sobre a mentira e a demagoxia”

Anxo Baz, portavoz do grupo municipal do BNG en A Guarda

Medio ano despois das últimas eleccións municipais conversamos en profundidade co portavoz dos nacionalistas guardeses para 
coñecer a súa visión sobre o estado das cousas na súa localidade. Velaí vai o que deu de si a nosa conversa.

         Medio ano despois de terse cons-
tituído o novo goberno municipal xa 
debes de ter datos suficientes para po-
deres emitir unha primeira valoración. 
Cal é?
 Por desgraza confírmase o que agarda-
bamos: Todo o que dicían quedou reduci-
do a fogos de artificio. Temos un goberno 
que traballa sobre a mentira, a demagoxia 
e a renuncia a varias subvencións.
           Ponme un exemplo das presun-
tas mentiras do goberno municipal?
 Cando estaba na oposición prometía 

baixar os impostos  e o que fixo foi subi-
los. Minte tamén cando di que as arcas 
municipais están valeiras e que os pro-
vedores van ter que agardar ata o 2024 
para poder cobrar, e unha semana des-
pois aprobamos en pleno o pago de fac-
turas por valor de 60.000€.
         Que imposto subiu?
 O IBI. Despois de Vigo e Pontevedra so-
mos a localidade que o temos máis caro.
         En relación á situación económica 
do Concello este novo goberno laiou-
se de que  a administración socialista 

a deixou en moi mal estado. A actual 
portavoz socialista, Fátima Rodríguez, 
dicía nas nosas páxinas que iso é radi-
calmente falso. Cal é a opinión do BNG 
ao respecto?
 Vimos dun mandato dun forte investi-
mento no que saíron proxectos relevan-
tes, como por exemplo a reforma do pavi-
llón da Sangriña, que se levaron adiante 
sen o apoio do PP. Se fora por eles se-
guiriamos tendo aquel vello pavillón que 
pingaba auga por todas as esquinas.
         Entón cando se levou a pleno a 
reforma do pavillón o PP votou en con-
tra?
 O PP e Fariñas. O actual goberno votou 
en contra da transformación do pavillón 
no que hoxe se quitan as fotos.
          Ben, sigamos coa túa valoración 
da situación económica?
 Como che dicía, o anterior foi un mandato 
de moito investimento, e o actual gober-
no confunde interesadamente a liquidez 
que poida haber ou non nun momento 
concreto co estado xeral das finanzas. 
Cartos hai, e forma de conseguir partidas 
económicas das que se poden botar man 
tamén.
         A que subvencións renunciou o 
actual goberno?
 En concreto á 4, 4 moi específicas que 
permiten apreciar o desprezo que este 
goberno e este alcalde senten cara ao 
idioma galego, ao noso patrimonio e á 
memoria histórica. Son:

-Unha aprobada para normalización lin-
güística
-Unha aprobada para a reforma duns 
lavadoiros en Salcidos, xa vemos a im-
portancia real que ten para o goberno o 
noso patrimonio do que tanto falaba en 
campaña.
-Unha aprobada para a retirada de sim-
boloxía franquista.
-E unha última que estaba destinada á re-
forma do campo de fútbol municipal.
         Estas subvencións xa estaba con-
cedidas?
 Si, as catro estaba aprobadas e concedi-
das pola DEPO.
         Non o comprendo, que sentido 
pode ter renunciar a unhas subven-
cións xa concedidas?
 Eu tampouco o comprendo. Pregun-
támosllo ao goberno e non obtivemos 
resposta algunha. Denunciámolo nos 
medios de comunicación e de novo a res-
posta foi ningunha.
         A presenza no goberno dunha per-
soa que se define a si mesmo como de 
esquerdas achega algo positivo á ac-
ción política do día a día?
 Cando me falas de alguén de esquerdas 
no goberno a quen te refires?
              A Celso Fariñas
 O que ten amosado Celso Fariñas é que 
nin ten valores nin coherencia.    Non, non 
achega nada positivo.
        Como está a saúde interna do BNG 
da Guarda?

Anxo Baz

 Está moi forte, sólida  solvente e cun moi 
importante caudal de confianza na socie-
dade guardesa. Estou seguro de que é 
cuestión de tempo, de pouco tempo, que 
ese caudal de confianza, que nos honra, 
cristalice nun goberno do BNG na nosa 
localidade.
          Arrepínteste de non ter tratado de 
conformar unha maioría alternativa ao 
PP xunto ao PSOE e a Celso Fariñas?
 Non, de ningún modo. Non era posible 
unha maioría de esquerdas porque Celso 
Fariñas non é de esquerdas. En realidade 
esta persoa estalle facendo un fraco favor 
á política municipal guardesa desde hai 
moito tempo.
         Non ter acadado a alcaldía foi 
unha decepción?
 Tiñamos ilusión si, porque había expec-
tativas realistas de que o BNG puidera ter 
a alcaldía do pobo por primeira vez , pero 
non foi así. E a nós non nos queda outra 
que aceptar o resultado con respecto e 
seguir traballando ata conseguilo.
           Como está a situación da comu-
nicación con Caminha?
Simplemente non está. Falabamos antes 
das mentiras do señor Carrero e aquí te-
mos outra. El presentábase como o sal-
vador que tiña a solución máxica para 
solucionar a conexión con Portugal e o 

único que hai de real ata o de agora é 
que a Xunta deixou morrer ao peirao 
da Pasaxe.
           En relación á finca de Finola 
que nos tes que dicir?
 Nós mantemos a nosa posición de 
desenvolver o PERI de forma integral 
para dotar a A Guarda de 15.000 me-
tros cadrados nos que facer vivendas, 
aparcadoiros en superficie e solo do-
tacional.
 Logo está a posición que comparten o 
PP e o PSOE de segregar dese PERI 
a finca de Finola , posición que nós non 
compartimos.
           Como está a situación do Cen-
tro de Saúde?
A día de hoxe se segue cubrindo como 
se pode o servizo. Non queda outra 
que investir máis na sanidade pública, 
e desde logo que entendemos a nece-
sidade dun cambio na Xunta para que 
outro goberno sensible a este piar da 
sociedade do benestar aborde este 
tema con máis e mellores recursos .
         O acceso sur ao porto parece 
a eterna promesa que nunca se con-
verte en realidade?
 Si, este é por desgraza outro dos fogos 
de artificio do señor Carrero. Todas as 
súas promesas electorais ao respecto 

quedan en nada ao contrastar como 
nos orzamentos da Xunta para o 2024 
non aparece ningunha partida para o 
novo acceso ao porto da Guarda.
         Sobre a piscina municipal que 
opina o BNG?
 Precisa dunha reforma integral para 
que sexa sostíbel. Temos unha sub-
vención aprobada para levar a cabo 
a reforma a través dos fondos Next 
Generation pero falta levar a cabo a 
redacción do proxecto, licitalo e uns 
orzamentos municipais que o recollan. 
Neste asunto, importante para A Guar-
da, estamos moi verdes.
         Dicía a portavoz do PSOE nas 
nosas páxinas, sobre as relacións 

con vós, que xa tedes tido algunha 
xuntanza e que parece que vai todo 
polo bo camiño. Ti tes a mesma per-
cepción?
 Houbo xuntanzas e seguirán habendo, 
desde logo. O BNG non se nega a fa-
lar co PSOE nin moito menos. Pero o 
que teño que dicir ao respecto é expre-
sar o meu desexo de que as posicións 
do PSOE cambien, pois a día de hoxe 
están máis cerca das posturas que de-
fende o PP que das que temos nós.
            O votante progresista da 
Guarda pode seguir mantendo a es-
peranza?
 Si, sen dúbida si, radicalmente si. Des-
de logo que polo BNG non vai quedar.

O alcalde de A Guarda Roberto Carrero 
elimina a publicidade institucional que 
o concello tiña en A Nova Peneira desde 

hai máis de 10 anos
O PSdeG descubre uns cobros irregulares do alcalde guardés que este 
atribúe a un erro

Por Tino Lago

Foto do Faceboock do PP

“Este 28 de Maio ímonos xogar 
o noso futuro e o dos nosos fi-
llos”
Roberto Carrero 26 de maio, dous días 
antes das eleccións municipais.
 “O alcalde de A Guarda Rober-
to Carrero asegura que non co-
brará salario do concello ante “ 
a penosa e delicada situación 
económica na que deixaron as 
arcas municipais o anterior equi-
po de goberno”

Declaracións en Tele Mariñas, xullo 
deste ano.
 Dúas consideracións , lamentables 
ambas, ao respecto do novo alcalde 
de A Guarda,o popular Roberto Carre-
ro:
 1)Nos primeiros días de decembro re-
cibiamos unha notificación asinada por 
el, na que de maneira moi respectuosa 
e educada, e tamén moi escolástica, 
colocando a fe por riba da razón sen 
argumento algún para xustificalo, nos 
informaba de que a partir do ano próxi-
mo se extingue a relación publicitaria 

que este concello mantiña coa nosa 
publicación desde hai máis de 10 anos. 
Esta relación foi moi importante para 
nós , non tanto economicamente pero 
si emocionalmente. De feito na III gala 
de entrega dos nosos premios( xaneiro 
do 2019) démoslle un ao concello de 
Guarda, premio que recolleu con ama-
bilidade absoluta o anterior alcalde An-
tonio Lomba.
O desembolso económico que lle su-
puña nestes últimos anos ao concello 
de A Guarda a súa publicidade en A 
Nova Peneira era de 604€ ao ano, IVE 
Incluído. Apenas 50€ ao mes. É dicir , 
o problema non é económico. E se os 
cartos non son o problema, cal pode 
ser?
 O de sempre, o mesmo que en Baio-
na, claro que si, o problema é a con-
cepción que ten o PP da práctica políti-
ca : Ou estás con el ou contra el, ou es 
o seu amigo ou o seu inimigo. E só os 
amigos teñen dereito a existir. Iso es-
taría moi ben se o aplicasen aos seus 

propios cartos, pero cando o fan co di-
ñeiro público ten un nome: Nepotismo.
 2) Este mesmo señor, que antes das 
eleccións municipais falaba de manei-
ra hiperbólica sobre que “ nos estamos 
xogando o futuro”, non sei se refería ao 
del mesmo ou ao de quen, e que pouco 
despois gabábase de que non ía cobrar 
un salario do concello foi descuber-
to polo PsdeG cobrando case 4.000€ 
que non lle correspondían da DEPO. El 
atribuíu  o ingreso desa cantidade a un 
erro, pediu desculpas e afirma ter de-
volto os cartos de contado. Non o sei, 
se foi un erro ou non, pero o que si sei 
e que se a min me ingresan 3.700€ que 
non me corresponden, doume de con-
ta, claro que me dou de conta. E se ao 
99% da sociedade guardesa ingrésan-
lle 3.700€ que non son seus e que non 
lle corresponden dáse de conta, abofé 
que se dá de conta. Pero ben, se cadra 
o señor alcalde é un tipo moi educado, 
respectuoso e cordial pero tamén moi 
despistado.

Tomiño prepara uns orzamentos co 
benestar social e a loita contra o cambio 

climático como protagonistas
Cun importe de máis de 9 millóns de euros, supón un incremento do 5% 
con respecto aos de 2023
 O Concello levará a cabo investimentos transformadores por máis de 5,2 
millóns de euros grazas á súa capacidade de captación de fondos europeos

Tomiño

Tomiño volve ser un dos primeiros 
concellos galegos en aprobar os seus 
orzamentos para o ano 2024. O Con-
cello levará a vindeira semana a ple-

no para a súa aprobación por parte da 
corporación municipal uns orzamentos 
nos que o benestar social, as medidas 
contra o cambio climático e a captación 

Felices festas a os nosos clientes e amigos

Tomiño

de fondos europeos para investimen-
tos transformadores serán os grandes 
protagonistas. Uns orzamentos que, 
con máis de 9 millóns de euros e un 
incremento do 5% con respecto aos de 
2023, xa son os máis altos da historia 
de Tomiño. 
“Son uns orzamentos pensados por e 
para as persoas, centrados na posta 
en marcha de medidas, iniciativas e 
proxectos que nos permitan mellorar 
a vida dos nosos veciños e veciñas. 
Uns orzamentos históricos que medran 
grazas á boa xestión e capacidade de 
captación de fondos externos do Go-
berno municipal, xa que a diferenza 
da maioría dos municipios da comarca 
Tomiño optou pola conxelación de im-
postos e taxas”, destaca a alcaldesa, 
Sandra González.
Os novos orzamentos contemplan 
unha redución do gasto en enerxía 
eléctrica e no tratamento de residuos 
produto do forte compromiso ambiental 
das políticas municipais que se levan 
implementado nos últimos anos. Así, 
o Goberno municipal reduce nun 20% 
a partida para gastos en enerxía eléc-
trica tras controlar o prezo da enerxía 
cun contrato durante este ano que es-
tabiliza o custe e coa implementación 
do proxecto de renovación do alumea-
do público financiado cun millón de 
euros de fondos europeos, a través do 
que se substituirán un total de 3.000 
puntos de luz por tecnoloxía LED. 
Por outra banda, no camiño da imple-

mentación de medidas para loitar con-
tra o cambio climático, tamén se recolle 
o descenso do 20% do gasto no trata-
mento de residuos debido á redución 
de envío de materia orgánica a Soga-
ma que está sendo reciclada “froito da 
política de fomento da compostaxe que 
levamos aplicando dende hai moitos 
anos e no que somos un concello re-
ferente”.
Con máis dun 1,3 millóns de euros, o 
gasto social representa o 15% do total 
dos orzamentos e supón o investimen-
to máis importante para o vindeiro ano. 
Desta partida, máis de 900.000 euros 
estarán destinados ao Servizo de Axu-
da no Fogar, aos que hai que sumarlle 
os 250.000 euros que se empregarán 
no mantemento dos centros educativos 
tomiñeses e no financiamento do Cen-
tro de Día e das escolas infantís.
Grazas á capacidade de captación de 
fondos europeos por parte do Concello, 
o vindeiro 2024 o Goberno municipal 
levará a cabo proxectos transforma-
dores que suporán un investimento de 
máis de 5,2 millóns de euros. Ao máis 
dun millón de euros para a renovación 
do alumeado público de fondos Next-
GenerationEU sumaranse os 1,5 mi-
llóns da Confederación Hidrográfica do 
Miño-Sil para a creación dunha senda 
peonil no río Pego e a solución co co-
lector xeral que vai nese tramo ou o 
millón de euros conseguidos a través 
do PON2030 da Deputación de Ponte-
vedra para o proxecto ‘Integra Tomiño’, 

que contempla a rehabilitación enerxé-
tica da Casa da Cultura e melloras na 
contorna.
A loita contra o cambio climático e a 
promoción da igualdade serán tamén 
os eixos centrais doutros dous proxec-
tos que desenvolverá a Eurocidade 
Cerveira-Tomiño para os que se aca-
dou unha subvención de 900.000 euros 
de fondos FEDER a través do progra-
ma POCTEP. Fondos europeos serán 

tamén os máis de 300.000 euros para o 
apoio ao comercio local ou os máis de 
560.000 euros do Programa de Impul-
so á Rehabilitación de Edificios Públi-
cos (PIREP) para a transformación da 
Casa dos Mestres de Sobrada na Casa 
do Tempo, un lugar dixital, interactivo e 
inclusivo destinado á recollida e con-
servación de documentos gráficos e 
audiovisuais sobre os usos, costumes, 
patrimonio e tradicións desta parroquia.

Tomiño fusiona deporte e valores no seu 
I Torneo Solidario de Nadal

O Concello organiza o 23 de decembro unha tarde de deporte e solidarie-
dade no Campo de Fútbol O Alivio na que se recadarán alimentos para 
SOS Tomiño

 Tomiño seguirá a celebrar as festas 
pensando nas persoas máis desfavo-
recidas cunha xornada de deporte e 
solidariedade. O Concello organiza o 
vindeiro 23 de decembro o I Torneo 
Solidario de Nadal, unha iniciativa 
que busca unir á veciñanza arredor 
do deporte e de valores como a soli-
dariedade, promovendo o espírito de 
colaboración e apoio mutuo.
Como salienta o concelleiro de Be-
nestar Social e Deportes, Rubén 
García, “o deporte está vinculado a 
valores fundamentais como o compa-
ñeirismo, a disciplina, o esforzo... e 
é un ámbito ideal para realizar este 
tipo de iniciativas solidarias, xa que 
non só promove a actividade física, 
senón que tamén fortalece os lazos 
colaborativos. Este torneo é unha 
mostra máis de que dende o Conce-
llo pensamos en todos os tomiñeses 
e tomiñesas”.
O torneo celebrarase no Campo de 
Fútbol O Alivio e contará coa partici-
pación dos equipos locais do Tebra 
FC, Tomiño FC e Goián CF que se 
enfrontarán en tres encontros diferen-

tes que comezarán ás 16.00 horas. O 
torneo conta ademais coa colabora-
ción de ADETO e de SOS Tomiño e 
co respaldo da Real Federación Ga-
lega de Fútbol e da Federación Co-
mité Técnico Galego de Árbitros de 
Fútbol. “Agradecemos sinceramente 
a colaboración de todas estas entida-
des, un apoio que amosa o seu com-
promiso coas iniciativas solidarias. 
Estamos convencidas e convencidos 
de que o torneo será un éxito grazas 
á súa implicación”, destacou o con-
celleiro.
O Concello convida a participar neste 
torneo solidario a todos os tomiñeses 
e tomiñesas, que deberán levar un 
quilo de alimentos para poder gozar 
dos encontros deportivos. As doa-
zóns serán entregadas integramente 
a SOS Tomiño. Por cada entrega, o 
público recibirá unha participación 
para o sorteo de dous vales de com-
pra no comercio local de Tomiño 
doados por ADETO. Ademais, todo 
o recadado durante o torneo na can-
tina do campo de fútbol será tamén 
doado. 

Cristina Soutelo, María León e Pedro
 Vázquez recibiron  o Premio 

Deportista Tudense
A gala recoñeceu os éxitos do deporte tudense pondo en valor o patrimo-
nio natural do municipio

 A padeeira Cristina Soutelo, a futbo-
lista María León, e o padeeiro Pedro 
Vázquez Llenín recibiron onte á noite 
o Premio Deportista Tudense na cate-
goría absoluta na Gala do Deporte ce-
lebrada no Teatro Municipal de Tui. Un 
evento no que se recoñeceu os éxitos 
do deporte tudense e se puxo en valor 
o patrimonio natural do municipio, que 
constitúe un magnífico escenario para 
a práctica deportiva tanto a nivel afec-
cionado coma profesional.
 Pedro Vázquez Llenín, do Club Kaiak 
Tudense, proclamouse este ano Cam-

pión do Mundo en K2 1000 m e cam-
pión de España en K4 1000 m e 500 m. 
Mentres Cristina Soutelo González foi 
a primeira deportista do Kaiak Tudense 
en participar nunha proba internacional 
na modalidade de C1.  Esta tempora-
da foi oitava do mundo en  en C1 1000 
metros, e décima nos 5000 metros. 
Proclamouse campioa de España en 
c1 1000m. María León Álvarez foi re-
coñecida pola súa traxectoria no fútbol 
sala xogando na elite a nivel nacional. 
Este ano é xogadora do Viaxes Amare-
lle FSF na Primeira División Nacional 

Feminina, e até a pasada temporada 
militaba no Marín F.S.
 O Motoclub Randufe foi distinguido co 
premio Club Deportivo  polo seu empe-
ño decidido en levar adiante este club 
deportivo, superando dificultades, e fa-
cendo realidade o Circuíto OffRoad de 
Rebordáns.
 Na categoría de adestrador o Pre-
mio Deporte Tudense foi para David 
Solleiro Durán, actualmente prepara-
dor físico no Olympique de Marselle e 
para Manuel López Ramírez, que en-
viou unha mensaxe dende Israel onde 
traballa co primeiro equipo do Hapoel 
Beersheva B.C.
 A Real Federación Galega de Moto-
náutica e o Club Náutico Inclusivo do 
Baixo Miño recibiron o Premio Deporte 
Adaptado por “converter a Tui nunha 
sede fixa das probas do Campionato 
Galego Inclusivo de Motonáutica, e fa-
cer do río e do deporte un espazo de 
inclusión e de encontro”.
 O premio Deporte Tudense na cate-
goría veterana recaeu na xogadora de 
balonmán Susana Méndez que con-
tinúa en activo, no padeeiro Enrique 
Míguez, do Kaiak Tudense, que sumou 
novos éxitos á súa longa carreira de-
portiva polo terceiro posto no Campio-
nato do Mundo de Maratón en C1  e o 
título Campión do Mundo veterano en 
c2, e para Rafael Pérez Rego, do At-
letismo Tui, por completar 100 medias 
maratóns.
 Tui conta tamén con novos valores do 
deportes que recibiron o Premio De-
porte Tudense Promesa. Foron a fut-
bolista Lía Lorenzo, do Ribadelouro; a 
padeeira tudense do Club Cidade de 
Lugo, Nuria Romero; o ciclista tudense 
do Club Avanza André Martínez; e o re-
meiro  Javier Freiría do Club Remo do 
Miño.  O Club Tenis Tui foi recoñecido 

polo seu traballo co premio Promoción 
do Deporte Base.  O Premio Deporte 
Tudense Firma Comercial foi entre-
gado a empresa Verdeazul polo seu 
compromiso e apoio as actividades 
organizadas por clubs, asociacións e 
sobre todo colexios de Tui. Onte reci-
biu tamén a Mención Especial Antonio 
Martín Hernández “Toñín”, que foi xo-
gador de fútbol sala, e que con A Quin-
ta de Tui creou na cidade un campus 
que leva o seu nome.  
 Recoñeceuse o labor de Elías Vieiro 
por 35 anos formando parte do Tyde 
coma xogador, adestrador, directivo e 
presidente, e de José Antonio Refojos 
“Coto” que durante case tres décadas 
se encargou dos pavillóns deportivos 
municipais. Houbo amais unha lem-
branza para Damián Estéves Rodrí-
guez e Fernando Álvarez González 
falecidos este ano.  
 Este evento deportivo comezou reco-
ñecendo as 29 persoas que participa-
ron esta temporada en competicións 
internacionais en piragüismo, remo, 
ciclismo, judo, motor, e a loita, levando 
o nome de Tui por todo o mundo e de-
mostrando o espectacular nivel dos e 
das deportistas tudenses. 
 Na súa intervención o alcalde de Tui, 
Enrique Cabaleiro, afirmou que “o caso 
de Tui é único no territorio español”, 
grazas á implicación social e a axuda 
das institucións de carácter público e 
privado. Nunha gala especial que ce-
lebrou onte o seu decimo aniversario 
Enrique Cabaleiro quixo amosar o seu 
agradecemento “ás persoas que fixe-
ron posible que o deporte tudense al-
cance o nivel que agora ten”, así coma 
ás institucións, e aos concelleiros que 
durante os últimos mandatos estiveron 
ao fronte desta área.  O alcalde de Tui 
aludiu tamén a que o deporte “xoga 

Tui

Foto de familia da gala do deporte tudense

O Rosal

Tomiño

un papel decisivo”, sendo “un dos ele-
mentos básicos de  inclusividade e a 
igualdade”. Rematou indicando que 
“polo que significa o deporte en todos 
os ámbitos da nosa vida hoxe creo que 
tamén é momento de asumir todos o 
compromiso de seguir apoiando o de-
porte tudense para que siga sendo un 
motivo de orgullo de todos nós”.
 Pola súa parte o concelleiro de Depor-
tes, Rafael Estévez, indicou que “hoxe, 
non só celebramos o deporte, senón 
que tamén reflexionamos sobre a im-
portancia da actividade física en con-
tornas naturais”. Nese senso sinalou 
que “o Concello de Tui está a realizar 
un gran esforzo por aumentar cada 

día os lugares por onde pasear, correr 
montar en bicicleta e xerar saúde, son 
moitos os quilómetros realizados, pero 
aínda haberá máis”.  Concluíu afirman-
do que “todos, independentemente do 
noso xénero, merecemos as mesmas 
oportunidades e recoñecementos. Ce-
lebremos xuntos a diversidade e traba-
llemos para construír un mundo depor-
tivo máis inclusivo”.
 A gala foi presentada por Jose Font 
acompañado por José Manuel Quinta-
na, Beatriz González, Rosendo Buga-
rín, e Ana Rodríguez que forman parte 
do xurado xunto a Enrique Míguez, e 
contouse coa actuación do grupo Mís-
ter Cool Organ Trío. 

Máis de 150 xogadores e xogadoras 
participarán no XI O Rosal Handball Cup

O trofeo, organizado polo Valinox Novás en colaboración co Concello, 
celebrarase os días 27, 28 e 29 de decembro

O Nadal chega tamén cargado de de-
porte ao Rosal. Xa está todo listo para 
a celebración da XI O Rosal Handball 
Cup – Trofeo Transfronteirizo de Ba-
lonmán, unha competición organizada 
polo Valinox Novás en colaboración 
co Concello que se disputará os días 
27, 28 e 29 de decemrbo para as ca-
tegorías prebenxamín, benxamín, ale-
vín e infantil. O acto de presentación 

do trofeo contou coa participación do 
concelleiro de Deportes, José Carlos 
Martínez Crespo, así como represen-
tantes do club rosaleiro.
O Valinox Novás aproveitará o parón 
do Nadal nas competicións de base 
para disputar a undécima edición des-
te trofeo, un evento que cada ano dá 
un paso más alá dun torneo de balon-
mán para converterse nunha cita na 

máis de 150 xogadoras e xogadores 
das categorías máis pequenas de equi-
pos procedentes de Galicia e Portugal 
se divirten cos valores do deporte, ao 
tempo que se fomenta a igualdade, o 
respecto e o traballo en equipo a través 

da convivencia. 
Como en cada edición, ademais das 
xornadas de convivencia e balonmán, 
o torneo contará con actividades lúdi-
cas para todas e todos os participan-
tes. 

Tomiño presume de Nadal
 sostible e participativo

 Un Nadal participativo, divertido, na-
tural e máis sostible, tamén na súa de-
coración. Un ano máis o Concello de 
Tomiño aposta por decorar as rúas coa 
creativa e orixinal arte floral creada por 
alumnado de FPB do IES Antón Alonso 
Ríos e por floristas de Tomiño e Goián, 
vestindo os diferentes recunchos da 
vila con diferentes elementos decorati-
vos baseados en plantas e flores típicas 
desta época e da comarca. 
A alcaldesa, Sandra González, destaca 
a importancia deste tipo de iniciativas 
que “permiten debuxar un Nadal de vi-
sibilización do traballo que están a facer 
os nosos veciños e veciñas, un Nadal 
que camiñe nese presente e futuro máis 
sostible, dándolle un valor especial ao 
uso de materiais naturais e a artesanía 
para decorar as nosas rúas e prazas, 
pero tamén instalacións municipais 
como a propia Casa Consistorial ou os 
nosos mercados”.
Neste camiño, o alumnado do FPB 
Agroxardinería e Composicións Flo-
rais foi o encargado de deseñar, crear 
e colocar os adornos que xa decoran o 
balcón do Concello e as columnas das 
prazas de abastos de Goián e Tomiño, 
enchéndoos de verdes e vermellos. 
Grilandas e coroas naturais feitos con 
ilusión e agarimo guiados polo equipo 
docente e que lles permite exhibir o 
traballo que realizan nas aulas e a súa 
paixón por un sector de grande impor-
tancia no municipio. 

As rúas e prazas do concello tamén se 
encheron de vida grazas ao traballo das 
floristas de Tomiño e de Goián, que de-
coraron diferentes recunchos cos seus 
orixinais arranxos florais. Carmiña, da 
florería Lilas; Marisa, da florería Marisa 
Baquero; e Reme, dedicada á venda de 
plantas, empregaron flores e plantas 
típicas da comarca para facer especta-
culares centros que acompañan e com-
plementan á perfección a decoración de 
madeira da Praza do Seixo, da Praza 
da Mina ou da Praza Pintor Antonio Fer-
nández. 
Prazas que serán tamén o epicentro 
dunha divertida actividade de Nadal 
proposta pola Asociación de Empresa-
rios de Tomiño, ADETO. Durante todas 
as festas estas tres prazas contarán con 
tres orixinais photocall coas figuras do 
Apalpador, de Papá Noel e dos Reis 
Magos para que tomiñeses e tomiñesas 
poidan sacarse divertidas fotos durante 
o Nadal. ADETO premiará a todas as 
persoas que se animen a posar e in-
mortalizar o momento con concursos e 
sorteos a través das súas redes sociais.    
“É un luxo contar cunha veciñanza e 
cun comercio tan implicado e compro-
metido, con gañas de facer cousas, de 
colaborar e de axudar a visibilizar un 
sector que ten un peso moi importante 
no noso territorio como o viveirista e de 
idear orixinais iniciativas que nos permi-
tan seguir dinamizando o noso comer-
cio local”, salienta a alcaldesa.

O fútbol modesto no Condado Paradanta

“Ser a primeira muller na historia presidenta do equipo de 
fútbol é un orgullo e unha responsabilidade para min” 

Mónica Almuíña Paz, presidenta do CF Cañiza

Iniciamos  unha xeira ,que terá continuidade nas vindeiras Peneiras, sobre os principais equipos de fútbol da nosa comarca  conversando con Móni-
ca, presidenta do equipo de fútbol da Caniza, e con Salvador, presidente do equipo de fútbol de As Neves.

Natural de Crecente e de formación administrativa, Mónica é a primeira muller na historia que preside o equipo de fútbol da Cañiza. Ela ten o mé-
rito engadido de participar de maneira decisiva na fusión dos dous equipos que ata o 2021 existían na localidade: O ADECA e o CF CAÑIZA. No 
momento de se fusionaren decidiron manter este último nome pois tiña moita máis historia có do outro conxunto. A presidenta repasa nas nosas 
páxinas a actualidade do seu club que, como a todos os presidentes do fútbol modesto, lle supón dedicarlle unha cantidade inmensa de horas da súa 
vida persoal a cambio de nada, por pura e dura vocación. Velaí vai o que deu de si a nosa conversa

          Cando e como se iniciou a túa 
relación co mundo do fútbol?
 Comezou hai arredor de 15 anos e os 
motivos que me levaron a este mun-
do son os mesmos que os de moitos 
outros e outras: comecei a participar 
no fútbol cando un dos meus fillos 
empezou a xogar no antigo equipo do 
ADECA.
       E xa comezou o teu camiño no 
universo futbolístico?
 Si, desde aquela foi un non parar. 
Entrei na directiva e pasei por distin-
tas etapas que inclúen ter sido a súa 
secretaria. Arredor de hai 10 anos 
asumín a presidencia do ADECA e no 
ano 2021 concretamos a fusión co CF  
Cañiza.
         Por que decidistes quedarvos 
co nome do CF Cañiza?
 Fixémolo así porque tiña máis anti-
güidade.

          A fusión foi 
complicada?
 En absoluto, foi moi 
sinxela. Todos estive-
mos de acordo, de fei-
to fusionamos ambas 
directivas.
          Que uniforme 
tiña o ADECA?
 Verde e branco.
          E o CF Cañiza? 
Amarelo e negro.
          E finalmente 
que uniforme adop-
tastes?
 O primeiro uniforme 
é amarelo e negro e o 
segundo é unha fusión 

das catro cores.
         Das catro?, caramba vaia cro-
matismo máis intenso , non?
 Quedou moi bonito, convídoche a 
que o vexas nalgún partido e poderás 
apreciar que é un uniforme precioso.
           Do que estou seguro é de que 
esa equipaxe é inconfundible
 Ha ha ha ha..Abofé que o é.
           Es a primeira presidente na 
historia do equipo de fútbol da Ca-
niza?
 Si.
              E iso que supón para ti?
 Un orgullo enorme e unha responsa-
bilidade inmensa .Este segue sendo 
un mundo completamente masculini-
zado e agora estou ben, pero os meus 
comezos foron moi complicados. A 
xente non estaba afeita a que unha 
muller mandara e iso me supuxo ter 
que pelexar ás veces con doses de 

rechazo.
          Nos xogadores e adestrado-
res?
 Non, sobre todo no público.
         Eu coñezo a moitos presiden-
tes do fútbol modesto, presidentas 
contándote a ti só a dúas, e a prác-
tica totalidade coinciden que non é 
nada fácil pois hai que dedicarlle un 
montón de tempo, de maneira pu-
ramente vocacional, tempo que se 
resta da vida persoal o que inevita-
blemente causa problemas e con-
flitos. Ti es tás de acordo con esta 
apreciación?
 Total e absolutamente de acordo. É 
a realidade do día a día do fútbol mo-
desto. Eu boto máis horas no campo 
de fútbol ca na miña casa.
          Cantos equipos tedes?
 Temos oito. Todos os equipos de fút-
bol base e sénior masculino e femini-
no.
           Cantas persoas practican o 
fútbol no voso club?
 Temos arredor de 200 licencias fe-
derativas. Sobre 25 son rapazas e o 
resto rapaces.
         O equipo feminino canto tempo 
de vida ten ? E que aceptación ten 
no público?
 Ten arredor de 12 anos de vida e 
aceptación ten moita e moi boa. A 
verdade estou moi satisfeita. Nós no 
noso Concello temos a dura compe-
tencia do balonmán, que como sabes 
é un deporte moi popular na nosa vila, 
pero aínda así a demanda de mulleres 
que queren practicar fútbol con nós é 
moi elevada. Tanto é así que agora 

mesmo de todas as nosas xogadoras 
só unha é de fóra da Cañiza.
         Onde xogamos e adestramos?
Temos dúas instalacións municipais. 
O campo do Vieiro, que é de herba 
natural, e é onde xoga o sénior mas-
culino, e logo o campo das Augas Fé-
rreas que é onde xogan o resto dos 
equipos.
           As instalacións que tal están?
Moi mal. O de herba natural ten unha 
drenaxe moi mala e colle moita auga 
e o de herba sintética foi colocada no 
2088, ten 15 anos xa. As instalacións 
están mal porque o goberno munici-
pal non inviste o suficiente para polas 
ben.
         Como se porta este goberno 
con vós?
 O comportamento do concello con 
nós é moi mellorable. É o propio club 
o que ten que manter limpas as insta-
lacións.
           O comportamento da anterior 
administración tamén era malo?
 O da administración actual é peor.
           Cales son as aspiracións 
realistas dos dous equipos sénior, 
o feminino e o masculino, esta tem-
porada?
Temos fundadas expectativas en que 
ambos equipos ascendan. Agardo 
que poidamos celebrar ambos ascen-
sos cando remate a tempada.
          Rematamos Mónica. O lugar 
natural de ambos equipos sénior 
polo volume de poboación  e pola 
capacidade económica da Caniza, 
cal é?
 A primeira autonómica.

O Condado

“Queremos ascender á xente da canteira. O equipo de fútbol 
de As Neves é para que xogue a xente da vila”

Salvador é  o presidente do club de fútbol de As Neves. El é un veterano dirixente  deportivo que se laia da escasa implicación que existe na 
sociedade  local co seu equipo. Asemade  apela que   haxa máis xente que  dea un paso adiante e que axude ao club pois é cousa de todos.

 Salvador Pérez Gil, presidente das Nieves Fútbol Club

          Cantos anos levas de presidente 
do equipo de fútbol?  
 Doce anos 
        Cal foi o motivo polo que decides 
facerte presidente do club? 
 Foi decisión da xente do pobo, dixéron-
me que me puxese eu como presiden-
te, fíxeno e aquí sigo, non teño que me 
substitúa. 
        Tes ganas de deixar a directiva 
do club? 
 Si que teño ganas, xa levo 12 anos, 
empézaseme a facer un pouco pesado, 
pero non hai quen quede no meu sitio. 
         Cantos directivos sodes no club? 
 Comigo cinco(Julio Alonsi, Pozas Aves, 

Vicente González e 
Miguel Rial) . Se me 
vou eu, vanse os ou-
tros catro e non hai 
unha nova directiva 
para que quede no 
noso sitio. 
        É o que ten o 
fútbol modesto, 
que é un sacrificio 
persoal para as di-
rectivas tremendo, 
verdade? 
 Si, certo. 
          Cantas catego-
rías ten o equipo? 
 O equipo Sénior 
que compite en Se-
gunda Galega Vigo, 
Xuvenís en Segunda 
Autonómica, Cade-
tes en Segunda Au-
tonómica, Infantís en 

Segunda Autonómica tamén e Alevíns e 
Benxamíns que xogan en fútbol 8. 
          Cantas persoas participan nes-
tas categorías? 
 Temos sobre 110 nenos e nenas incluí-
da a categoría de Sénior. 
         Supoño que non será fácil xes-
tionar todo este volume de nenos e 
nenas a cargo do equipo. 
 Non, non é fácil. Tamén teño que dicir 
que temos boa relación coas familias 
destes pequenos e axúdannos bastante. 
         Tedes equipo feminino? 
 Equipo feminino non. Si que temos ne-
nas nos equipos inferiores con categoría 
mixta. 

         Non hai demanda suficiente de 
nenas para montar un equipo femini-
no? 
 De momento aínda non pero este é un 
dos meus proxectos, poder montar o 
equipo feminino. 
          Como vai a tempada este ano? 
  Non estamos a ter sorte nesta tem-
pada. Arrincamos moi ben, pero temos 
baixas por cinco lesións e unha delas 
esperando unha operación de xeonllo. 
Estamos a subir aos xuvenís para poder 
xogar no equipo sénior. Estes xogadores 
teñen que xogar dous partidos a fin de 
semana, o sábado na súa competición 
e o domingo co equipo sénior, aguantar 
así é difícil.  
Co equipo sénior este é o terceiro ano 
que estamos en segunda. O ano pasado 
conseguimos salvarnos, descendeu a 
terceira o Salvaterra.  Este ano non imos 
ben, estamos de últimos pola táboa. Xa 
che falei das lesións e de que estamos 
con cinco xogadores menos, pero, non 
me preocupa demasiado. Teño a ilusión 
de poder facer algunha fichaxe máis 
para reforzar esta tempada e para a do 
ano que vén xa soben cinco xogadores 
do xuvenil. Aquí queremos ter a xente 
das Neves no equipo, non queremos fi-
char xente de fóra para logo, o ano que 
vén, mandar aos xogadores de aquí 
para outras vilas. Queremos ascender á 
xente da canteira. O equipo de fútbol de 
As Neves é para que xogue a xente da 
vila. 
         Como está o orzamento para 
facer esas fichaxes? 
 Temos moi pouco orzamento e o con-

cello dános unha subvención moi pe-
quena. Subiu a mutua e o salario dos 
árbitros. Non hai orzamento para máis. 
          Damos xa a tempada por perdi-
da ou tedes esperanzas de salvala? 
 Aínda nos queda toda a segunda volta 
e se recuperamos tres ou catro xoga-
dores dos que están lesionados creo 
que poderemos salvarnos. 
         Como están as relacións co 
novo goberno da vila? 
 Igual que co anterior equipo de go-
berno, temos as mesmas condicións. 
Independentemente de que goberne, 
polo de agora, trátannos igual. O que 
pedín agora é que nos suban a asigna-
ción do cartos un pouco porque nos é 
moi difícil aguantar a tempada. Temos 
que facernos cargo do combustible, 
das fichas dos xogadores, os árbitros 
dos partidos, que son moitos... Con 
este orzamento é imposible aguantar 
máis. 
         Trataches directamente co al-
calde? 
 Si. 
            E que che dixo, que aumenta-
ba os cartos? 
 Prometeume que si, que aumentaría 
a subvención nos orzamentos do ano 
que vén. 
       Queres dicir algo máis para os 
veciños e veciñas das Neves? 
 Pois pediría que apoiasen un pouqui-
ño máis ao equipo da vila. Só temos 
50 socios e necesitamos aumentar os 
ingresos para que o noso pobo poida 
seguir tendo un equipo de fútbol. Así é 
moi difícil aguantar.

O Condado entrevista redacción

“Consultoría, Servicios Integrales en Asesoría,
Organización, Planificación, Productividad y Eficiencia”

Rúa Rosalía de Castro, 107 - Baixo

 historia

 miña aldea, era como un man-
to de aló, nos meus anos xu-
venís, e a estou vendo mental-
mente, dende a fiestra do eido 
de Cambra, no rueiro do Cas-

co, na miña terra natal de Fornelos da 
Ribeira.
 Daquela só o canto dos paxaros na 
horta rachaban o silencio. O sol quen-
taba naquela mañá de San Xoán, e os 
veciños desfrutaban do agradable que 
se estaba, mentres uns se encontraban 
inmersos no día do Santo Patrón San 
Xoán ; outros estaban preparando o al-
morzo, e os demais estirando as pernas 
debaixo da Carballeira das Fraguiñas.
 Bastaba pechar os ollos, e deixar que 
a intensidade dos raios do sol, simulen 
o meu viaxe mental, porque pasaron 
anos e anos, para liberar os capricho-
sos anos pasados, que resurxen, e ga-
lanados con aquel manto que cubría os 
camiños, os eidos, as hoxe chamadas 
pistas, un elixir dos meus anos de me-
niño, que me devolve a imaxe que tiña, 
logo de tantos anos.
 Así repetín a idea de cando fun nado, 
pero esquecinme de moitas cousas 
mais; pero me lembro dos rueiros e 
sendeiros, da falta de servizos que 
hoxe en día fan falta,para o rico berce 

de Fornelos da Ribeira.
 Antes ollaba para atrás reflexionando 
como era Fornelos da Ribeira, de meni-
ño, coas nenas e nenos correndo, fami-
lias vivindo do traballo do campo, pero 
o crecemento se detivo e chegou a hora 
de ir perdendo veciños, xa moito antes, 
coa emigración chamando a porta dos 
eidos, incluíndo familiares meus,sobre-
saíndo José María Cambra y Ribas, en 
El Azul (Argentina) e Rogelio Estévez 
Cambra,en Bahía Blanca, que metendo 
a súas imaxes xuvenís, se levaron as 
lembranzas mar adentro,
rumbo a Arxentina, e logo outros em-
prendendo o camiño a Centro Europa.
Outros quedamos mais cerca, en Vigo, 
buscando a prosperidade, por ser Vigo, 
un lugar idóneo para vivir; pero rabe-
chando por ir a Fornelos, so mente per-
turbado polos ladridos dos cans. Forne-
los da Ribeira, era entón, unha aldea 
con moito encanto. Me gustaba cami-
ñar, recibir novos veciños, que entra-
ban na vida da parroquia, e recuperar 
e mellorar a imaxe de antes, na que so 
o canto dos paxaros e os ladridos dos 
cans se atrevían a desafiar a paz e o 
silencio.
 Eu que de meniño, me deixaba crecer 
co sol do verán, nesta parroquia de pe-

dra e auga, esperaba con emoción no-
vos veciños: Que veñan e oxalá sexa 
boa xente, me dicía.
 Aquí queda, na miña memoria con 92 
anos, a división social clara, entre os 
que choupaban na lama, e os dos zo-
cos, e da boroa sen compango, e os 
señoritos nugalláns e fachendosos.(di-
ferencia de estilos do mundo rural que 
alongaban unha pretendida arquetipici-
dade).
 Hoxe, ingresado na confraría especial 
dos homes libres, observo a realida-
de da vida, pero non vou fuxir da loita. 
92 anos enriba, e moitos se regresar a 
Fornelos; non vou a disfrazar a realida-
de. Non podo - como a estrela, furar o 
nubeiro - que acaba por racharse. Non 
obstante, me lembro das festas e roma-
rías, de pasalo ben, reunidos veciños e 
amigos, baixo a carpa, na Carballeira 
das Fraguiñas, en compaña da
música, comer e beber o día da Carne o 
caldeiro, rir e contar cousas, sen mais.
 E defendo estes tipos de verbenas e 
festas populares, e síntome solidario 
coas iniciativas que teñen un enorme 
corazón para seguir e defender o noso 
patrimonio tradicional de vivir, do que 
somos, contra vento e marea, sen mais 
lerias.

 Tamén me lembro daquel ano de 1.942 
saíndo da igrexa, ían diante de min, 
un home coa cruz, outro co pendón, a 
Nosa Señora das Dores, o cura, vellas 
rezando, e uns rapaces detrás dos fo-
guetes. Tocaba a gaita Verderol, o mes-
mo de sempre. Diante, un home dáballe 
o chisqueiro para acender os foguetes 
e os rapaces detrás das canelas, para 
facer cometas, mentres o sancristán re-
penicaba as campás...
 Eu rabear, rabeaba por ir tamén a polos 
foguetes, mentres a madriña me conta-
ba a historia dun neno que perdera a 
man por coller un deles sen estelar. A 
madriña (q.e.p.d.) arreconchegábase 
contra si: “Reza Manolito, e mira para a 

A
Manuel Alfonso Estévez, historiador

Lembranzas da miña aldea de Fornelos da Ribeira

Pida su Cita

Nosa Señora das Dores”.
 Eu era o único que ía o paso da xen-
te maior, pois quería chegarme a ser 
home antes de tempo. E, a verdade era 
que tiña moitas ganas de medrar, pero 
tiveron que pasar moitos anos.
 A Nosa Señora das Dores, a rodeaban 
sobor das andas por riba da cabeza 
da xente. A Virxe e o “protestante” que 
estaba enterrado o pe do cemiterio, no 
Coto de Sá, dixera algún día: Sería me-
llor dar os cartos os pobres da parroquia 
ou mercar libros para as escolas, pero 
ninguén lle daba creto, como si fora o 
mesmo demo.
 Naquel ano do 1.942 se daba unha 
volta enteira polo adro, e se saía polo 
cancelo para As Fraguiñas. O gaitei-
ro Verderol, teimaba coa súa gaita, o 
sancristán repenicando as campás, eu 
liscando da procesión, e o home dos fo-
guetes póndolle lume, cando estalando 
o primeiro, mirei de esguello para riba, e 
logo despois votei a correr, e sen sabe-
lo fun a dar novamente o cemiterio e a 
tumba do “protestante” esquecéndome 
xa dos foguetes, e o baixar atópome co 
dono dun can de palleiro:
 - ¿Que fas aquí coa faciana de fariseo?
 - (Pensei na miña madriña).
 - ¿Viñas a por os pexegos?
 - Non que é pecado roubalos.
 - ¿Ti, quen es?
 - Son o sobriño de Cambra.
 - Boa xente, moi apegados a curas e 
santos.
 Escoito o ladrar do can e dóeme o cor-
po enteiro. Non chorei, pero sentinme 
coma si me doese algo que non me 
doe. ¿Non será a alma?
 Coincidindo estas miñas Lembranzas 
da aldea de Fornelos, coas Festas do 
Nadal, que saen do silencio dos nosos 
veciños, e quentan con tenrura os cora-
zóns, achégome a A NOVA PENEIRA,¡A 
nosa! Con un bo nadal para todos, que 
nos devolva as ilusións da infancia, os 
praceres da xuventude e a tranquilida-
de que tanto se necesita: Bo Nadal!

 Guerra Restauración Portuguesa, de 1644 a 1647 
(Ven de outubro)

Antón Lorenzo, “Xaque”, veciño da vila

Cousas de Salvaterra

a entrara o inverno e, tendo o 
Conde de Castell Melhor noti-
cia de que o inimigo xuntaba 
xente contra a provincia de 

Tras os Montes, querendo socórrela, 
por constarlle que estaba mal defendi-
da, mandou os capitáns de cabalería 
Diogo de Britto Coutinho e Antonio de 
Queyrós Mascarenhas, que foran coas 
súas compañías a socorrer Chaves. 
No camiño fixeron grandes estragos 
ó queimar Calvos de Randín, lugar do 
Reino da Galiza tido por moi rico. Era 
preciso que as tropas camiñaran sete 
leguas por dentro da Galiza, por iso, 
tendo xa costume de vencer todas  as 
dificultades, entrando gañaron o lugar, 
puxéronlle lume e desbaratando a po-
sible entrada do inimigo nesta provin-
cia, voltaron para a de Entre Douro e 
Minho.
 Dados os bos resultados bé-
licos que tivera o Conde de Castell 
Melhor, El Rey enviouno como Gober-
nador en marzo de 1645, a fronte das 
tropas do Alentexo en substitución do 
Conde de Alegrete, non obtendo alí os 
mesmos bos resultados. Mentres fi-
cou o mando do exército Entre Douro 
e Minho o Mestre de Campo Diogo de 
Mello Pereyra, quen se distinguira pola 
súa competencia. Duroulle este cargo 
até o mes de maio, non habendo mo-
vementos militares na provincia salien-
tables. Substituíno o Mestre de Campo 
Francisco de França Barboza, quen ó 
pouco de facerse cargo da Provincia, 
tivo un encontro na campiña de Sal-
vaterra onde derrotou unha partida de 
galegos. 
 No principio do Outono voltou 
Castell Melhor gobernar Entre Douro 
e Minho. Cando estaba de camiño por 
Coimbra mandoulle aviso Francisco de 

França  que o Marqués de Távora saí-
ra en campaña con dez mil Infantes e 
600 cabalos, e que comezaran a fabri-
car un forte preto de Salvaterra no lu-
gar da Lagoa de Freixendo (na opinión 
de quen isto transcribe, sen dúbida é 
unha inexactitude xeográfica, referían-
se o Castelo de Santiago de Aytona, 
terminado en 1646,  sito o norte do 
actual pazo das Barreiras, a lagoa era 
a da Laxe, da que o lugar de Freixen-
do fica a medio quilómetro e no medio 
debía estar o Forte da Estrela, actual 
lugar das Ermitas). O Conde fora moi 
ben recibido na Provincia pero atopou-
na tan falta de xente que non puido im-
pedir a obra do Forte, este serviu de 
gran freo as acometidas portuguesas 
dende Salvaterra. Tivo que conformar-
se con impulsar as fortificacións das 
prazas principais, formou compañías 
de cabalos e pasou o resto dese ano 
de 1645 recompondo as forzas sen al-
terar o sosego en que se estaba, non 
arriscando en empresas perigosas por 
falta de medios.
 O Conde seguiu ó fronte da 
provincia de Entre Douro e Miño, pro-
curou conservala co menor custe e 
sufrimento posible do pobo pois sabía 
que todas as empresas se conseguían 
era a custa da súa sangue e non que-
ría oprimilos máis, parecéndolle mellor 
e conveniente reservalos para a defen-
sa. Desexando que as armas non esti-
veran ociosas de todo, determinou ata-
car un forte que os galegos levantaran 
pouco distante de Salvaterra, chama-
do Freixendo, (volvo a repetir que ten 
que ser ou ben o Castelo de Santiago 
de Aytona ou o Forte da Estrela, libro 
X, Portugal Restaurado, páxina 621, 
Luís de Menezes, Conde de Ericeyra, 
Lisboa MDCLXXIX). Deu conta desta 

resolución a El Rey, quen o aprobou, 
indicándolle que intentara primeiro as 
fortificacións da zona de Tui, porque 
sería máis útil e de máis prestixio. Po-
rén nin unha nin a outra se executa-
ron, tal vez porque se enterou de que 
o Conde de San Estevo, Gobernador 
nesa altura das Armas da Galiza, saíra 
de Tui a visitar os fortes da Fillaboa e 
de Freixendo con 1500 Infantes e 400 
cabalos. 
 Castell Melhor mandou saír de 
Salvaterra ó Mestre de Campo Francis-
co de França Barboza con 450 Infan-
tes a que ocupara un posto onde o río 
Miño, chamado das “Maleitas”, distante 
de Salvaterra un tiro de mosquete, tan 
defendible que, na desigualdade entre 
un e outro  poder, facilitáballes a retira-
da. Ordenou ó Axudante de Cabalería 
Labarta que con vinte cabalos enves-
tise ós centinelas do inimigo e que si 
acaso fose repelido, se retirara o abri-
go da Infantería, tratando de que, o se-
ren perseguidos, ficaran o alcance das 
balas dos portugueses emboscados. 
Sairan con Francisco de França cen 
soldados holandeses (mercenarios?), 
pero estes o ver o poderío dos gale-
gos, viraron as costas e seguindo este 
exemplo outros soldados portugueses 
retiráronse para Salvaterra. Mentres 
Francisco de França, cos soldados que 
lle ficaran repetiu as cargas, de sorte 
que os galegos se retiraron con algún 
dano. Axudou a Francisco de França a 
tropa do Capitán Diogo de Britto. Nes-
tas medias pasara nun barco a Galiza 
o Capitán Gomes Correa Pereyra coa 
súa compañía de Infantería, atacou a 
algúns galegos que estaban preto do 
río pero visto polo groso das tropas 
inimigas, elixiu para defenderse un 
lugar pouco seguro. Mandoulle orden 

X
 historia

Francisco de França que se incorpora-
se onde el pero non quixo obedecer e 
retirouse de tan mala maneira que pou-
cos cabalos do inimigo bastaron para 
derrotalo e tirarlle a vida. 
 El Rey non aprobou o empeño 
que puxo o Conde de Castell Melhor 
nestas accións, menos sabendo do 

poderío que traian os galegos.  Descul-
pouse o Conde pretendendo que era 
dar máis creto ás armas portuguesas 
agardar sempre ó inimigo fora das Pra-
zas que dentro, por non parecer con-
quistados. O certo foi o resultado fatídi-
co dunha operación temeraria.
  Continuará…

Apértasme 
na quentura do teu abrazo
E lévasme a planear etérea
sobre os teus pensamentos.

Insomne 
prendo os meus ollos 

nos teus beizos,
e no mol 

coloco as ínfulas de vencedora.
Ao meu carón 

dormen os espazos 
que gardan o teu aroma.

Marchaches cedo,
Cando o sol agroma.

Os Poemas de Mar Míguez

Grazas infinitas a todas as 
persoas que nos distinguen 

coa súa confianza

Rúa Castelao, 33- Salvaterra

Marta Rodríguez,  secretaria do PP da Cañiza

Iusión. Unha palabra que 
parece cobrar forza nas 
datas que se acercan e, 
que moitos de nós tiñamos 
adormecida no noso día a 

día como consecuencia de todo 
o que estamos a vivir nos últimos 
tempos.  É unha palabra que pode 
parecer que non está suficiente-
mente presente nas nosas vidas, 
pero como non sempre as cousas 
son como parecen, ilusión é un vo-
cablo ao que o idioma lle otorgou 
o don da polisemia e a pecularie-
dade de ter acepcións algo contra-
dictorias entre si. 
Polo tanto, ilusión pode facer re-
ferencia á esperanza, ao anhelo 
ou á confianza e, por outra banda 
facer referencia á alucinación, ao 
delirio ou a un espexismo. Ainda 
que se nos referimos a estes con-
ceptos dentro do marco do espec-
táculo, poderían aparecer xuntos e 
incluso complementarse.
Remanguémonos entón, e paré-
monos un momento para anali-
zar detidamente o movemento de 
mans, mentres pasamos a cámara 
lenta a escena do panorama po-

lítico actual. De seguro que des-
cubriremos algúns dos trucos dos 
ilusionistas máis relevantes do 
momento. 
Mentres o goberno socialista cen-
tral xoga a mostarnos cunha man 
a “tarta” das pagas, as subven-
cións, os cheques regalo e as su-
bidas pantasmas dos salarios e 
pensións, coa outra man detrás 
das costas, agochan todas esas 
manobras ilegais que decoran 
con adxetivos milagrosos que de 
repente as converten en benefi-
ciosas. E beneficiosas sí que son 
(para algúns). Pero apaludimos, 
porque a “tarta” é xugosa, e aínda 
que ten un cheiro algo rancio, xa 
o di o refrán “a cabalo regalado…” 
Ademáis desa “tarta” tamén de-
penden os gobernos socilistas 
municipais, que se alimentan das 
farangullas que lle botan os de 
arriba para captar adeptos, que 
co espellismo da algarabía porque 
lles tocou una ración dese “dulce” 
tan suculento, abrazan ilusionados 
a idea de que lla reclamen des-
pois, para pagar subidas masivas 
de impostos, subidas dos soldos 

do alcalde ou complementos sala-
riais ilegais para retribuir a antigos 
socios. E con ese nivel de delirio, 
convéncenos de que temos que 
pagar máis aranceis porque non 
hai recursos, pero sen haber eses 
recursos seguen obrigándonos a 
pagar cos nosos impostos subidas 
de soldos e complementos sala-
riais de varios miles de euros. E 
todo isto, ao mesmo tempo que o 
propio trilero esconde debaixo dun 
dos seus botes, unha imputación 
por un posible delito de prevarica-
ción. Pero aplaudimos aínda máis 
forte, seducidos pola marabilla da 
paradoxa.
Este proceso tan elaborado e tan 
ben distribuido por todo o territo-
rio, estase convertendo nun siste-
ma aleccoinador indoloro que pre-
tende levarnos ao terreo donde os 
da esquerda están máis cómodos. 
Desde o presidente da nación has-
ta o alcalde máis insignificante, 
nun tempo no que ningún estamos 
para contos, tentan adormécennos 
cada noite con confabulacións dis-
frazadas de fábulas e historietas 
propias das bandas deseñadas de 

Mortadelo e Filemón, para tratar 
de espertarnos cada día coa en-
soñación dunha realidade que non 
existe.
Xa o cantaba Gracie Fiels alá polos 
anos 50 nunha canción que levaba 
por título, “se soubese que viñas, 
tería cociñado un pastel”. Este pa-
rece ser o truco de maxia destes 
nosos gobernantes: cociñarnos o 
pastel e ofrecérnolo cunha man, 
mentres nolo piden de volta coa 
outra. Pero cando o entregamos, 
facémolo encantados, porque aín-
da nos invade esa “ilusión” de ter 
recibido a “nosa parte”.
E como é tarefa dun bo ilusionista 
facernos ver unha situación ma-
nipulada como real e ao mesmo 
tempo conseguir que a contemple-
mos con ese sentimento tan acica-
te que é a esperanza, rematamos 
convertidos en rebaños de ovellas, 
pero iso si, moi motivados.
E así é como unha palabra pasa 
de parecer non ter apenas presen-
cia, a invadir cada centímetro da 
nosa realidade.
Felices Festas e que a polisemia 
non vos impida un próspero ano novo.

“Se soubese que viñas, tería cociñado un pastel”

I

A hostalaría de Covelo aposta polococido 
galego de produción local

O “Cocido de Covelo” será un cocido feito na casa con produtos de proxi-
midadeecarne de vaca 100% local criada nos montes e pastizais do con-
cello

 Bares e restaurantes do Concello de 
Covelo únense para a posta en valor 
das carnesdeprodución local e lanzan o 
menú “Cocido de Covelo” que se poderá 
degustar encalquerados dez locais de 
hostalaría previa reserva. Con prezos 
que van desde os 15 aos 25€ por menú 
o “Cocido de Covelo” incorporaacarne 
de vaca criada nestas terras e recupera 
produtos tradicionais como o “petelo”. 
Cadalocal porá o seu selo persoal po-
dendo degustarse cocidos con repolo e/
ou converzasdashortas de Covelo, con 
garavanzos, fabas ou feixóns. O prezo 

do menú inclúe 
bebida, pane-
postre. O coci-
do de Covelo 
será un cocido 
feito na casa 
e así o teñen 
claro osbare-
serestaurantes 
par t ic ipantes 
que apostan 
polos produtos 
de proximidade 

sabendoqueéonde se atopa a frescura 
e a calidade. O mesón  A Xestosa en 
San Salvador dePrado, obar Cuartel na 
Lamosa, o bar Costa en Covelo, o bar 
Lemos na Ermida, o PinzasenBarciade 
Mera, o Praza e o Río Tea de Maceira, o 
bar A Graña na parroquia do mesmono-
meeaRectoral de Fofe lanzan a primei-
ra campaña de “Cocido de Covelo” feito 
con carnedevaca100% local criada nos 
montes e pastizais de Covelo. Este é o 
primeiro paso dunhainiciativaque procu-
ra a posta en valor e a promoción da 
riqueza gastronómica de Covelo

Empresari@s de Covelo

Salvaterra de Miño e Monçao presentan a 
San Silvestre Solidaria 2023

A proba infantil celébrase ás 20:00 horas e a proba sénior ás 20:30 horas 
con saída dende a Praza do Concello de Salvaterra.

 O vindeiro 23 de decembro volta a 
San Silvestre Solidaria Eurocidade 
MonçãoSalvaterra de Miño onde os 
habitantes da Eurocidade, así como as 
persoas que desexen participar, terán 
o seu percorrido internacional ó longo 
de algo máis de 5km.
A proba senior terá lugar ás 20:30 ho-
ras con saída dende a Praza do Con-
cello
 de Salvaterra e chegada á Praza Deu-
La-Deu. Previamente ás 20:00 horas 
celebrarase a proba infantil para par-
ticipantes ata os 12 anos e que consi-
sitirá nun percorrido de dúas voltas á 
mesma Praza do Concello.

 Para par-
ticipar en 
a m b a s 
p r o b a s 
tanto in-
fantil como 
senior é 
r e q u i s i t o 
aportar
un alimen-
to non pe-

recedoiro para o Banco de Alimentos. 
As inscricións rematan o 22 de de-
cembro na web sites.google.com/view/
sansilvestre2023 aínda que tamén se 
poderán anotar no propio día na proba. 
Para facilitar a recollida de dorsais ha-
bilitarase un espazo na Biblioteca Mu-
nicipal de Salvaterra denuedo o luns 
18 ó venres 22 onde poderán acudir en 
horario de 10:00 a 14:00 e de 16:00 a 
20:00 horas. Tamén poderán recollelo 
no mesmo día da proba.
 Para facilitar o transporte dos partici-
pantes na San Silvestre haberá un au-
tobús que os levará de regreso dende 
Monção ata Salvaterra

Luz verde á esperada construción do novo 
Centro de Saúde en Ponteareas

 O convenio de cesión dos terreos para o novo edificio foi aprobado na 
sesión plenaria ordinaria de novembro, cos votos en contra da oposición

 O Concello de Ponteareas vén de 
aprobar o convenio de colaboración 
coa Xunta de Galicia, a través do 
Servizo Galego de Saúde, para a ce-
sión dos terreos e a execución das 
obras de construción do novo Centro 
de Saúde na localidade. Trátase dun 
proxecto diferencial e prioritario que 
dotará á vila dunha infraestrutura cla-
ve para ampliar e mellorar a atención 
asistencial aos veciños e veciñas.
 Co obxectivo de axilizar ao máximo 
o proxecto, o Concello de Ponteareas 
realizará os trámites patrimoniais e 
urbanísticos que sexan necesarios 
para posibilitar a cesión patrimonial 
ao Servizo Galego de Saúde de dúas 
parcelas no Polígono 51 na parroquia 
de Arcos, onde se asentará o novo 
centro de referencia en materia sani-

taria.
O concello asumirá todos os gastos 
necesarios para dotar á parcela das 
infraestruturas precisas, como os ac-
cesos rodados e peonís, o abastece-
mento de auga, o saneamento, a sub-
ministración eléctrica, o alumeado, a 
telefonía, o aparcadoiro, etc. Así mes-
mo, o mantemento futuro da parcela 
tamén será por conta do concello.
 Este proxecto foi un dos grandes com-
promisos adquiridos coa cidadanía de 
Ponteareas e, despois da súa aproba-
ción en pleno, comeza unha nova eta-
pa na vila, na que a defensa dos servi-
zos e a atención da Sanidade Pública 
contará cunha nova infraestrutura de 
referencia para a totalidade dos veci-
ños e veciñas. A oposición votou en 
contra.

Galiza Nova renova a súa dirección 
política na súa XVII Asemblea Nacional

A organización xuvenil do BNG reuniu a 200 persoas nunha sesión de 
clausura na que tamén estivo presente a portavoz nacional do BNG.

 Este sábado 2 de decembro tivo 
lugar a XVII Asemblea Nacional de 
Galiza Nova no Centro Social de 
Santa Marta, unha xuntanza na que 
a organización xuvenil do BNG con-
gregou a militantes de todo o país 
e na que Marta Gómez foi reelixida 
como Secretaria Xeral cun 90% dos 
votos.
 Nesta asemblea, a organización xu-
venil definiu os seus posicionamen-
tos políticos e liñas de traballo para 
os vindeiros dous anos, así como 
elixiu á nova Dirección Nacional que 
cualifican de “absolutamente reno-
vada e con todas as enerxías para 
seguir facendo de Galiza Nova a or-
ganización de referencia da mocida-
de galega”; unha única candidatura 
que conxuga a experiencia con ca-
ras novas e na que contan con re-
presentación de todas as comarcas 
do país.
 Durante a cerimonia de clausura, 
Galiza Nova manifestou a súa “abso-
luta solidariedade” coa loita do pobo 
Palestino, o rexeitamento contra os 
discursos fascistas e da ultradereita 
e o compromiso para seguir traba-
llando na defensa dos intereses de 
Galiza e da mocidade galega. Esta 
cerimonia, conducida polo anterior 
Secretario Xeral e deputado Pau-
lo Ríos e a militante Marina Coego, 
concluíu coas intervencións da Por-
tavoz Nacional do BNG, Ana Pontón, 
e da reelixida Secretaria Xeral, Mar-
ta Gómez.

 Pola súa banda Pontón sinalou a im-
portancia que ten para o BNG contar 
cunha organización xuvenil forte como 
é Galiza Nova “é imprescindible para o 
Bloque contar coa vosa forza, co voso 
traballo e co voso compromiso, sodes 
imprescindibles para este país” sina-
lou.
 Na súa intervención, Marta Gómez si-
nalou estar “tremendamente orgullosa 
e agradecida á organización por volver 
a confiar en min para seguir encabe-
zando este proxecto, a mocidade gale-
ga somos o presente e o futuro deste 
país e xornadas como a de hoxe de-
mostran o potencial que temos e que 
imos a por todas”.
 “Galiza Nova é a organización de to-
das aquelas mozas e mozos que non 
se conforman coas migallas deste sis-
tema, somos alegría, combatividade e 
emoción e imos a por todas, porque 
temos todo por gañar” engadiu Gómez.
Durante o acto estiveron tamén presen-
tes membros doutras organizacións do 
país, delegacións de organizacións in-
ternacionais e outros membros da exe-
cutiva nacional do BNG, así como al-
gúns dos anteriores secretarios xerais 
da organización xuvenil.
 Galiza Nova abre agora o proceso 
de renovación das responsabilidades 
internas, que concluirá a comezos do 
ano que vén, mais afirman que come-
zarán a traballar dende xa nunha cam-
paña para mostrarlle á mocidade ga-
lega a Galiza que vén e que “non vai 
deixar a ninguén indiferente”.

Ponteareas

Redacción

A Deputación de Pontevedra vén de 
cambiar o reparto das subvencións, 
valoradas nun total de 2,7 millóns de 
euros, que o anterior Goberno provin-
cial socialista concedeu aos concellos 
da provincia para resarcilos dos danos 
provocados polos temporais do último 
Nadal. Os actuais dirixentes da De-
putación, en mans do PP, apoiáronse 
para elo nun informe “á carta” de Me-
teoGalicia que rectifica os datos das 
precipitacións rexistradas que se tiñan 
certificado polo organismo meteoro-
lóxico da Xunta o pasado mes de fe-
breiro.
As axudas foron repartidas polo ante-
rior Goberno, presidido por Carmela 
Silva, no mes de xuño, a partir dos da-
tos oficiais de MeteoGalicia sobre as 
precipitacións rexistradas o 1 de xanei-
ro pasado nos concellos de menos de 
20.000 habitantes. As bases do plan 
estableceron un baremo obxectivo que 
asignaba cantidades fixas en función 

da choiva rexistrada por metro cadra-
do nesa xornada. A anterior presidenta 
provincial asinou en xuño a resolución 
pola que se repartían e publicaban as 
subvencións.
A chegada do PP ao Goberno da De-
putación só un mes despois traduciu-
se na solicitude dun segundo informe 
sobre as precipitacións a resultas, su-
postamente, da petición dalgún dos 26 
concellos que se acolleron a estas axu-
das. O segundo informe pluviométrico, 
que rectifica ao primeiro, foi asinado 
polo subdirector xeral de Meteoroloxía 
e Cambio Climático, Isaac Gómez, o 
pasado 7 de agosto.
Na súa rectificación, o subdirector xus-
tifícase escribindo que “a solicitude de 
aclaración dos valores estimados pola 
interpolación por parte dalgúns dos 
concellos afectados, fixo que Meteo-
Galicia levase a cabo unha revisión 
máis exhaustiva dos datos emprega-
dos”. Engade que detectouse un erro 

MeteoGalicia rectifica os datos das choivas 
do Nadal de 2022 para que a Deputación  
poida cambiar as axudas aos concellos do 

anterior Goberno provincial
Pontevedra

A nosa amiga Lorena de Taboadelo, 
da  tapería Victoria de Pontecaldelas 
cultivando o seu espírito crítico. 

Grazas Lorena

Pontevedra

 A sección sindical da CIG no Concello 
de Vigo vén de amosar o seu rexeita-
mento ao proceso de privatización do 
servizo de mantemento, conservación 
e vixilancia dos colexios e das escolas 
públicas municipais posto en marcha 
polo Goberno local.
 Dende a central sindical sinalan que 
“aínda que era un ruxe ruxe dentro do 
consistorio que nin sequera a propia 
concelleira negaba atopámonos esta 
semana coa aprobación pola vía ex-
traordinaria e urxente do expediente 
de contratación deste servizo nos 49 
centros educativos dependentes do  
Concello”.
 Neste senso, lembran que o artigo 
25.2 da Lei 7/1985, reguladora das 
bases do réxime local,  dispón que os 
municipios exercerán como compe-
tencias propias a conservación, man-
temento e vixilancia dos edificios de 

titularidade local destinados a centros 
públicos de educación infantil, prima-
ria ou especial. No caso de Vigo esta 
competencia era exercida a través da 
Concellaría de Educación con persoal 
propio do Concello: oficiais e/ou axu-
dantes de oficios. 
 Este persoal era fixo ou temporal 
(para cubrir as necesidades do ser-
vizo e cubrir xubilacións) e entre as 
súas funcións inclúense apertura e 
peche dos centros, control da cale-
facción, vixilancia e mantemento das 
instalacións (fontanería, xardinería, 
electricidade, etc).
 “Mais as nefastas políticas implanta-
das polo PP para reducir o funciona-
riado a través da imposición da taxa 
de reposición cero (prohibición de 
convocar as vacantes por xubilación) 
e o consentimento do posterior gober-
no “progresista”, así como a caladiña 

A CIG rexeita a privatización dos colexios 
públicos dependentes do Concello de Vigo

Denuncia que o Goberno local vén de iniciar o expediente 
de contratación do servizo de mantemento, conservación e 
vixilancia

Vigo

nos datos dunha estación meteorolóxi-
ca “que subestimou a precipitación nos 
concellos de Rodeiro, Agolada e arre-
dores”. Finalmente, insiste que os da-
tos de MeteoGalicia “proceden dunha 
interpolación, é dicir, dun proceso es-
tatístico suxeito a incerteza á que hai 
que sumar a dos datos recollidos polos 
pluviómetros e radar”. Non obstante, a 
modificación vai bastante máis alá dos 
concellos aos que alude MeteoGalicia.
A resultas desta corrección viron in-
crementados o importe da subvención 
cinco concellos gobernados polo Parti-
do Popular: A Guarda, A Lama, Campo 
Lameiro, Covelo e Oia; ademais logra-
ron subas na subvención provincial 
Agolada e Vila de Cruces (independen-
tes), Cuntis e Rodeiro (PSdeG-PSOE) 
e Moaña (BNG). Tamén se incluíu a 
Cerdedo-Cotobade (PP) que quedara 
fóra do reparto por un erro na trans-
crición. Pola contra, pasaron a reci-
bir menos importe os concellos de O 
Rosal e Mondariz-Balneario (BNG), 
As Neves (PP) e Fornelos de Montes 
(PSdeG-PSOE). Sen embargo, Forne-
los reaccionou achegando un terceiro 
informe de MeteoGalicia, cinguido ex-
clusivamente ao seu concello, e aca-
bou logrando mesmo o incremento da 
subvención inicial.
O Partido Popular tratou de ocultar 
esta modificación no reparto, aprobada 
na Xunta de Goberno provincial, camu-
flándoa como unha prórroga nos pra-
zos de execución das obras.
O voceiro do grupo provincial socialis-
ta, Carlos Font, considera que estamos 
diante dunha auténtica “trapallada ca-
ciquil típica do PP”, pero manifesta a 
perplexidade con MeteoGalicia: “como 
é posible que poida certificar que na 
provincia de Pontevedra chove distinto 
segundo goberne o Partido Socialista 
a Deputación ou o ente provincial es-
tea en mans do Partido Popular. “Está 
clarísimo que na Deputación querían 
cambiar o reparto, coa súa habitual 

tendencia ao partidismo, e fixeron todo 
o que puideron para facelo”, con-
clúe.
 Un plan extraordinario que supliu a 

ausencia da Xunta
 O Plan Extraordinario de Axudas aos 
concellos afectados polas inundacións 
do Nadal de 2022 foi aprobado no ple-
no de xaneiro pola Deputación, hai 
case un ano. A moción incluía explici-
tamente que as axudas estaban con-
dicionadas a que a Xunta aprobase o 
seu propio plan de axudas para os con-
cellos, pero o Goberno galego nunca 
as puxo en marcha. Aínda así, a Depu-
tación decidiu sacalas adiante, a pesar 
de tratarse dunha competencia auto-
nómica en materia de emerxencias. 
A  día de hoxe seguen aprobándose 
estas axudas aos concellos. Esta mes-
ma semana viu a luz verde a do con-
cello de A Guarda, con case  140.000 
euros, aínda que o presidente, como é 
habitual, “esqueceu” mencionar que a 
achega procede do plan aprobado polo 
anterior Goberno da Deputación.
Coa chegada do PP ao Goberno pro-
vincial as axudas por inundacións des-
apareceron das políticas provinciais. 
Así, este pasado mes de novembro, a 
Deputación rexeitou unha moción do 
Partido Socialista para que se aproba-
ra outro plan de axudas para os conce-
llos despois dun mes de outubro récord 
en precipitacións dende que existen 
rexistros 
e que 
causou 
cuantio-
sos da-
nos nos 
bens e 
servizos 
munici-
pais que 
a í n d a 
e s t á n 
sen re-
parar.

Vigo

          Un ano máis falamos contigo 
dunha realidade que imaxino prefe-
rirías que non existise, e que polo 
tanto non houbera lugar a esta con-
versa?
 Efectivamente. É tal cal o describes ti. 
Hai moitísimos temas interesantes dos 
que poderiamos conversar no futuro, 
pero falamos do mesmo pois nos ve-
mos na obriga de seguir  denunciando 
o abuso flagrante que o goberno mu-
nicipal somete ás persoas que vivimos 
no centro de Vigo.
           A situación non cambiou nada 
con relación ao ano pasado?
 Moi pouco. Basicamente eliminaron a 

música de tres rúas( Rosalía, Areal e 
Colón).Tamén quitaron tres atraccións 
pero manteñen a noria que contribúe 
a facer de Vigo nestas semanas unha 
cidade colapsada e caótica. Quitando 
iso estamos igual. A veciñanza de Po-
licarpo Sanz, A Porta do Sol e García 
Barbón teñen a música posta a un vo-
lume que oscila entre os 75 e 80 deci-
belios, moi por riba dos valores límites 
que establece a organización mundial 
da saúde.
         Seguimos a ter problemas hixié-
nicos?
 Si, moi importantes. A cidade, co volu-
me de visitantes que recibe estas se-

manas , ten que mellorar os seus ser-
vizos de limpeza porque as imaxes que 
se poden apreciar, unha vez que se re-
tiran as persoas das rúas, son vergon-
zosas: Hai moreas de lixo e excrecións 
fisiolóxicas por todas as esquinas.
      Facemos esta entrevista o mér-
cores 6.Supoño que es consciente 
de que o venres 1 o caos que sufriu 
Vigo foi estratosférico?
 Eu considero que a cidade o venres 
1 colapsou. Non me canso de adver-
tilo: o risco de que poida acontecer 
unha traxedia é elevadísimo. Hai xente 
maior, enferma ,que pode experimen-
tar unha situación de emerxencia e nun 

“O alcalde de Vigo é un facha 
disfrazado de socialista”

Alba Novoa,  portavoz da asociación de veciños zona centro de Vigo

Un ano máis as veciñas e veciños do centro 
de Vigo amosan o seu parecer sobre o Na-
dal que o alcalde, que se nega e reunirse cos 
vigueses e viguesas que non pensan como 
el, xa converteu nun auténtico pesadelo 
para quen vive no centro de Vigo. O pasado 
día 1 a nosa cidade colapsou, vivimos unha 
situación de auténtico colapso circulatorio, 
e cando interpelan ao alcalde ao respecto 
responde con pallasadas impropias de al-
guén minimamente serio.  Nós falamos con 
Alba, portavoz da asociación de veciños e 
veciñas da zona centro de Vigo.

dos sindicatos estatais,  están a pro-
vocar a defenestración dos servizos 
públicos”. 
Neste contexto, na CIG consideran 
que a privatización dos conserxes dos 
colexios públicos é un claro exemplo 
do afán privatizador do Goberno de 
Abel Caballero. “E o máis lamentábel 
é que a concelleira que executa este 
contrato foi durante anos  mestra e di-
rectora nun colexio público vigués”.

Contrato millonario
 Segundo explican dende a central 
sindical, trátase dun contrato de case 
1 millón de euros ao ano cunha dura-
ción total de cinco ano que engloba a 
49 colexios e escolas infantís. “A figu-
ra do conserxe (oficial de mantemen-
to) é fundamental para a comunidade 
educativa, polo que as escolas nece-
sitan unha persoa de referencia, fixa 
no tempo e con implicación no servizo 
público”. 
 Por iso denuncian que coa privatiza-
ción “só se facilita que unha grande 
empresa veña pousar as súas gadou-
pas sobre as arcas municipais para 
embolsarse un bo beneficio”. Xa que 
o contrato prevé a incorporación de 29 
persoas a tempo parcial, que cobra-
rán pouco máis de 1000 euros brutos. 
“Por unha banda temos unha empresa 
con beneficios, e por outra temos per-
soas traballadoras precarizadas que 
non chegan ao salario mínimo e que 
terán que pluriempregarse”.
En consecuencia, dende a CIG reite-
ran o seu rexeitamento á política de 
privatización dos servizos públicos 
que caracteriza o Concello de Vigo, 
“xa que se trata duns servizos funda-
mentais cuxa xestión pública debe-
mos de blindar e que teñen que contar 
co persoal suficiente para garantir a 
súa calidade”.

o venres: caos que implica risco vital 
para a xente.
            Entendo que este modelo de 
captación de turismo non é do teu 
agrado?
 O turismo para a nosa cidade si, cla-
ro que si. Pero cando o modelo que se 
constrúe para a captación de turistas 
entra en colisión cos dereitos huma-
nos básicos da veciñanza de Vigo é de 
sentido común que non é un modelo 
adecuado.
          De momento só tivemos un día 
de caos?
 Si, de momento si .Pero todo indica 
que a partires desta ponte e das vaca-
cións escolares a situación que vivimos 
o pasado venres vaise repetir constan-
temente. Así aconteceu no Nadal do 
ano pasado e por desgraza parece que 
non damos aprendido.
          Onte falei co presidente do co-
mité de empresa de Vitrasa e díxo-
me que pediron varias veces entre-
vistarse co alcalde e non lles fixo 
nin caso. Vós, creo que estades na 
mesma situación, verdade?
 Exactamente igual, si. Vivimos nunha 
cidade na que no caso de que non lle 
rías as grazas do alcalde pasas a ser 
estigmatizado como “ anti Vigo”.E logo 
el sempre emprega a mesma escusa 
dicindo que non fala con colectivos po-
litizados.
           O voso é un colectivo politi-
zado?
 Non. Iso é unha calumnia e é vergon-
zoso que un alcalde se atreva a mentir 
desa maneira. No noso barrio vivimos 
persoas de todo tipo de adscrición 

ideolóxica e persoas ás que non lle im-
porta o máis mínimo a política. Somos 
un colectivo plural cuxa arquitectura é 
un reflexo da disparidade do noso ba-
rrio.
             Como vos financiades?
 Cos nosos propios petos.
          Tedes pedido xuntanzas co 
alcalde?
 Si, moitas veces.
              E?
 Nunca se atreveu a sentarse con nós. 
Ignóraos e desprézanos. Antes falá-
basme de Vitrasa pois o desprezo e a 
actitude burlesca que amosou o alcal-
de ante persoas  que só están defen-
dendo os seus dereitos reflicte a súa 
verdadeira cara: un facha agochado 
de socialista. Non contesta nin aos es-
critos que metemos por rexistro
             Algunha vez atendeuvos 
algún outro representante do Con-
cello?
 Non, nunca xamais.
                   Cando falamos o ano 
pasado estabades en trámites de 
constituír a asociación. Está xa 
constituída?
 Si, comezamos en marzo cos trámites 
e desde xullo xa estamos constituídos.
              Cal é o obxectivo da aso-
ciación?
 Loitar por preservar os dereitos fun-
damentais dos asociados e asociadas. 
Somos unha asociación cun matiz cla-
ramente social.
        Que áreas de Vigo abrangue a 
asociación?
 O centro de Vigo. Podemos dicir que 
desde o mar ata máis  menos os arre-

dores da praza de España.
         Como hai que facer para aso-
ciarse?
 É moi fácil, só hai que cubrir un do-
cumento de asociación que nos poden 
solicitar por mail a:vecinoszonacentro-
vigo@gmail.com. E por unha pequena 
cota anual xa está.
           A asociación nace con voca-
ción de continuidade?
 Si, radicalmente si. Nacemos porque 
non compartimos a pasividade ante 
os abusos e as inxustizas, e nacemos 
porque xa está ben de normalizar a 
pasividade.
         Tedes colaboración con algún 
outro colectivo da cidade?
 Si, hai un movemento que se chama 
“ Vigo somos todos” onde estamos 
varios colectivos. Aproveito a oportu-
nidade das vosas páxina para facer 
un chamamento a incrementar o ac-
tivismo veciñal. A mellor forma, a úni-
ca forma diría eu, de combater con 
expectativas de éxito os abusos e as 
inxustizas é a forza da sociedade ci-
vil organizada. Cando somos capaces 
de entendelo e de pelexar en conxun-
to, con independencia do que pense 
cada quen, a sociedade civil é impa-
rable.
           Que aceptación encontrades 
na veciñanza de Vigo centro?
 Moita e cada vez máis. Pero insisto 
no que che dixen antes:Apelo a in-
crementar o activismo veciñal .Non é 
xusto que os problemas os arranxen 
sempre os demais.
            E de outros barrios de Vigo?
Espectacular, cada vez mellor.

estado de colapso circulatorio, como o 
que viviu a nosa cidade, o pasado día 
1 de decembro, é moi probable que 
non poida ser atendida coa rapidez su-
ficiente para poder salvala.  Estamos 
xogando con lume e quen xoga con 
lume ten un risco enorme de queimar-
se.
 E xa non é só iso, é o día a día. Unha 
persoa que ven de someterse a unha 
sesión de quimioterapia non ten por 
que estás dúas horas atrapada nun 
atasco para poder chegar a súa casa. 
Non todo vale para obter supostos be-
neficios económicos: o dereito a unha 
vida en paz na túa propia casa, a dig-
nidade persoal, o descanso, a mobili-
dade...son dereitos humanos básicos 
que non se poden violentar baixo nin-
gún concepto.
        Supoño que esta situación 
tamén incidirá na saúde mental?
E tanto que incide. Hai persoas conde-
nadas a permanecer dentro das súas 
casas e lles supón problemas moi se-
rios.
            En Vigo hai un plan de emer-
xencias que ofreza respostas ade-
cuadas a potenciais situacións de 
colapso?
 O plan de emerxencias de Vigo é do 
2007.Cada catro anos é obrigatorio 
renovalo .O da nosa cidade nunca se 
renovou desde ese ano. En Vigo per-
mítese o acceso a calquera persoa ao 
aparcadoiro que está debaixo da Noria 
co que o colapso é inevitable. Por ou-
tra parte se non se planifican vías de 
evacuación exclusivas para os servi-
zos de emerxencia pasa o que pasou 

Moi felices festas a nosos clientes e amigosMoi felices festas a nosos clientes e amigos

